
10.20 цаг:

1. Төмөр замын тээврийн талаар төрөөс баримтлах бодлогыг батлах тухай Улсын Их Хурлын тогтоолын төсөл /эцсийн хэлэлцүүлэг/;

 - Эдийн засгийн байнгын хорооны танилцуулгыг Улсын Их Хурлын гишүүн Р.РАШ танилцуулна.

 2. Монгол Улсын 2009 оны нэгдсэн төсвийн гүйцэтгэл болон Засгийн газрын 2009 оны жилийн эцсийн санхүүгийн нэгдсэн тайлан /хоёр дахь хэлэлцүүлэг/; 

 - Төсвийн зарлагын хяналтын дэд хорооны санал, дүгнэлтийг Улсын Их Хурлын гишүүн, Төсвийн зарлагын хяналтын дэд хорооны дарга Д.ЗОРИГТ танилцуулна.
 3. Төсвийн тогтвортой байдлын тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/;

 - Төсвийн байнгын хорооны танилцуулгыг Улсын Их Хурлын гишүүн Д.ЗОРИГТ танилцуулна.
 4. Нягтлан бодох бүртгэлийн тухай хуульд нэмэлт, өөрчлөлт оруулах тухай, Банкны тухай хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслүүд /эцсийн хэлэлцүүлэг/;

 - Төсвийн байнгын хорооны танилцуулгыг Улсын Их Хурлын гишүүн Д.ХАЯНХЯРВАА танилцуулна.

 5. Агаарын тухай хуулийн шинэчилсэн найруулгын төсөл, Байгаль орчныг хамгаалах тухай хуульд нэмэлт оруулах тухай, Онцгой албан татварын тухай хуульд нэмэлт оруулах тухай, Замын хөдөлгөөний аюулгүй байдлын тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Хууль хүчингүй болсонд тооцох тухай, Агаарын бохирдлын төлбөрийн тухай, Татварын ерөнхий хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүд /эцсийн хэлэлцүүлэг/;

 - Байгаль орчин, хүнс, хөдөө аж ахуйн байнгын хорооны танилцуулгыг Улсын Их Хурлын гишүүн Ц.СЭДВАНЧИГ танилцуулна.

 - Төсвийн байнгын хорооны танилцуулгыг Улсын Их Хурлын гишүүн Х.БАДЕЛХАН танилцуулна.

 6. Өндөр технологийн аж үйлдвэрийг хөгжүүлэх талаар төрөөс баримтлах бодлого батлах тухай Улсын Их Хурлын тогтоолын төсөл /эцсийн хэлэлцүүлэг/;

 - Эдийн засгийн байнгын хорооны танилцуулгыг Улсын Их Хурлын гишүүн Р.БУД танилцуулна.

 7. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/;

 - Хууль санаачлагчийн илтгэлийг Улсын Их Хурлын гишүүн Х.ЖЕКЕЙ танилцуулна.

 - Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.ХАЯНХЯРВАА танилцуулна.

  8. Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Ж.Сүхбаатар нарын өргөн мэдүүлсэн, хэлэлцэх эсэх/;

 - Хууль санаачлагчийн илтгэлийг Улсын Их Хурлын гишүүн Ж.СҮХБААТАР танилцуулна.

 - Хууль зүйн байнгын хорооны санал, дүгнэлтийг Улсын Их Хурлын гишүүн З.ЭНХБОЛД танилцуулна.

  - Хууль зүйн байнгын хорооны санал, дүгнэлтийг Улсын Их Хурлын гишүүн Х.ЖЕКЕЙ танилцуулна. 

 9. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон Хууль хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Гүйцэтгэх ажлын тухай хуульд нэмэлт оруулах тухай, Дайны байдлын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Ан агнуурын тухай хуульд өөрчлөлт оруулах тухай, Ахуйн болон үйлдвэрлэлийн хог хаягдлын тухай хуульд өөрчлөлт оруулах тухай, Галын аюулгүй байдлын тухай хуульд өөрчлөлт оруулах тухай, Жагсаал цуглаан хийх журмын тухай хуульд өөрчлөлт оруулах тухай, Монгол Улсын Төрийн ордны тухай хуульд өөрчлөлт оруулах тухай, Монгол Улсын цагдаагийн байгууллагын тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай, Орон сууцны тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Терроризмтай тэмцэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Шуудангийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслүүд /анхны хэлэлцүүлэг/;

          - Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Н.ГАНБЯМБА танилцуулна.

 10. Газрын тосны бүтээгдэхүүнийг худалдан борлуулах тухай Улсын Их Хурлын тогтоолын төсөл /хэлэлцэх эсэх/;

 - Хууль санаачлагчийн илтгэлийг Улсын Их Хурлын гишүүн, Сангийн сайд С.БАЯРЦОГТ танилцуулна.

 - Эдийн засгийн байнгын хорооны санал, дүгнэлтийг Улсын Их Хурлын гишүүн Р.БУД танилцуулна.

11. Олон хүүхэд төрүүлж, өсгөсөн эхийг урамшуулах тухай, Хуулийн зарим зүйлийг хүчингүй болсонд тооцох тухай хуулийн төслүүд /хэлэлцэх эсэх/;
 - Хууль санаачлагчийн илтгэлийг Улсын Их Хурлын гишүүн Д.ОЮУНХОРОЛ танилцуулна.

 - Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн А.ТЛЕЙХАН танилцуулна.

 12. Төсвийн байгууллагын удирдлага, санхүүжилтийн тухай хуульд нэмэлт оруулах тухай, Ашигт малтмалын тухай хуульд өөрчлөлт оруулах тухай хуулийн төслүүд /хэлэлцэх эсэх/;

 - Хууль санаачлагчийн илтгэлийг Улсын Их Хурлын гишүүн Д.ДАМБА-ОЧИР танилцуулна.

 - Төсвийн байнгын хорооны санал, дүгнэлтийг Улсын Их Хурлын гишүүн Ц.СЭДВАНЧИГ танилцуулна.

------------------

Монгол Улсын Их Хурлын 2010  оны хаврын ээлжит чуулганы 6 дугаар сарын 24-ний өдөр /Пүрэв гариг/-ийн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлыг танилцуулав.

Өглөөний хуралдаанд ирвэл зохих 76 гишүүнээс 42 гишүүн ирж, 55.6  хувийн ирцтэй байв. Үүнд:


Чөлөөтэй: З.Алтай, Ц.Батбаяр, Су.Батболд, Х.Наранхүү, Д.Одбаяр, Д.Очирбат, Д.Тэрбишдагва, Ч.Улаан, Н.Энхболд.


Өвчтэй: Б.Батбаяр, С.Баяр, О.Чулуунбат


Тасалсан: Н.Алтанхуяг, Р.Амаржаргал, Э.Бат-Үүл, Х.Баттулга, Б.Бат-Эрдэнэ, Л.Болд, Ц.Даваасүрэн, Ц.Дашдорж, Х.Жекей, Кёкүшюзан Д.Батбаяр,  Ц.Мөнх-Оргил, А.Тлейхан, Ч.Хүрэлбаатар, Б.Чойжилсүрэн,  Ө.Энхтүвшин, Л.Гүндалай, Д.Дамба-Очир, Д.Загджав, Э.Мөнх-Очир, М.Энхболд, С.Эрдэнэ, Ж.Энхбаяр.


Хоцорсон: Д.Арвин-0.38, Л.Гантөмөр-1.25, С.Ламбаа-1.00, Ц.Нямдорж-2.25, Д.Энхбат-1.25.


Нэг. Төмөр замын тээврийн талаар төрөөс баримтлах бодлогыг батлах тухай УИХ-ын тогтоолын төсөл /эцсийн хэлэлцүүлэг/


Хэлэлцэж буй асуудалтай холбогдуулан Зам тээвэр, барилга, хот байгуулалтын сайд Х.Баттулга, Төмөр замын газрын Замын аж ахуй хариуцсан орлогч дарга Д.Батбаатар, “Улаанбаатар төмөр зам”-ын тээвэр хариуцсан дарга Б.Жигжиднямаа, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Эдийн засгийн байнгын хорооны зөвлөх Ж.Батсайхан, референт Ш.Ариунжаргал  нарын бүрэлдэхүүнтэй ажлын хэсэг байлцав.


Тогтоолын төслийн эцсийн хэлэлцүүлэгт бэлтгэсэн талаарх Эдийн засгийн байнгын хорооноос гаргасан танилцуулгыг УИХ-ын гишүүн Р.Раш танилцуулав.


Байнгын хорооны танилцуулгатай холбогдуулан УИХ-ын гишүүн Н.Батбаярын асуусан асуултад УИХ-ын гишүүн Р.Раш хариулж, тайлбар хийв.


УИХ-ын гишүүн Н.Батбаяр асуултаа протоколд тэмдэглүүлэв.


Д.Дэмбэрэл: -Байнгын хороогоор дэмжигдсэн санал:

1.Тогтоолын төслийн хавсралтын 4.1-ийн “Монгол Улсад шинээр баригдах төмөр замын суурь бүтцийн шугам 1 мянга 520 мм-ийн царигтай байна” гэснийг “Монгол Улсад шинээр баригдах төмөр зам нь одоо ашиглагдаж байгаа төмөр замын шугамтай шууд холбогдох буюу огтолцох нөхцөлд түүний царигийн хэмжээ нь 1 мянга 520 мм байна” гэж өөрчлөн найруулах саналыг дэмжье.


Зөвшөөрсөн

38


Татгалзсан


11


Бүгд



49


77.6 хувийн саналаар дэмжигдлээ.

2.Тогтоолын төслийн хавсралтын 5-ын 3 дахь өгүүлбэр /5.3/-ийн “Суурь бүтэц эзэмшигч, тээвэрлэгч нь тусдаа хуулийн этгээд байх бөгөөд” гэснийг “Суурь бүтэц эзэмшигч, тээвэрлэгч нь тусдаа хуулийн этгээд байж болох бөгөөд” гэж өөрчлөх саналыг дэмжье.

Зөвшөөрсөн

35

Татгалсзан

13

Бүгд


48

72.9 хувийн саналаар дэмжигдлээ.



3.Төмөр замын тээврийн талаар төрөөс баримтлах бодлогын тухай УИХ-ын тогтоолын төслийг баталъя.

Зөвшөөрсөн

42

Татгалзсан

5

Бүгд


47

89.4 хувийн саналаар тогтоол батлагдлаа.

Уг асуудлыг 10 цаг 35 минутад хэлэлцэж дуусав.

Хоёр. Монгол Улсын 2009 оны төсвийн гүйцэтгэл болон Засгийн газрын 2009 оны санхүүгийн нэгдсэн тайлан /хоёр дахь хэлэлцүүлэг/.

Хэлэлцэж буй асуудалтай холбогдуулан Монгол Улсын Ерөнхий аудитор Ч.Раднаа, Сангийн яамны Төсвийн бодлогын газрын дарга Б.Батжаргал, Нягтлан бодох бүртгэлийн бодлогын газрын дарга С.Мягмардаш, Төрийн сангийн газрын дарга Х.Пүрэвсүрэн, Орлогын хэлтсийн дарга Ж.Ганбат, Санхүүжилт, тайлан бүртгэлийн хэлтсийн дарга н.Ариунсанаа, Санхүүгийн аудитын газрын захирал Ц.Батбаяр, Гүйцэтгэлийн аудитын газрын захирал Д.Ганбилэг, Өрийн удирдлагын газрын орлогч дарга Б.Ангар, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн зөвлөх Д.Насанжаргал, зөвлөх Э.Эрдэнэсүрэн, Төсвийн байнгын хорооны зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав.

Монгол Улсын 2009 оны төсвийн гүйцэтгэл болон Засгийн газрын 2009 оны санхүүгийн нэгдсэн тайлангийн талаарх Төсвийн зарлагын дэд хорооноос гаргасан санал, дүгнэлтийг Төсвийн зарлагын дэд хорооны дарга, УИХ-ын гишүүн Д.Зоригт танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ж.Сүхбаатар, З.Энхболд, С.Бямбацогт, Н.Ганбямба, Н.Батбаяр, Д.Дэмбэрэл нарын асуусан асуултад Монгол Улсын Ерөнхий сайд С.Батболд, Төсвийн байнгын хорооны дарга Ц.Даваасүрэн, Төсвийн зарлагын дэд хорооны дарга Д.Зоригт нар хариулж, тайлбар хийв.

Д.Дэмбэрэл: -Монгол Улсын 2009 оны нэгдсэн төсвийн гүйцэтгэлийг батлах тухай УИХ-ын тогтоолыг баталъя.

Зөвшөөрсөн

40

Татгалзсан

9

Бүгд


49

81.6 хувийн саналаар тогтоол батлагдлаа.

Уг асуудлыг 11 цаг 30 минутад хэлэлцэж дуусав.

Гурав. Төсвийн тогтвортой байдлын тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуулийн төслүүд /эцсийн хэлэлцүүлэг/.

Хэлэлцэж буй асуудалтай холбогдуулан Сангийн яамны Төсвийн бодлогын газрын дарга Б.Батжаргал, Хууль, эрх зүйн газрын дарга Б.Ганбат, төслийн зөвлөх Э.Сандагдорж, Б.Мэндбаяр, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх С.Доржханд, Төсвийн байнгын хорооны зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав.

Хуулийн төслүүдийг эцсийн хэлэлцүүлэгт бэлтгэсэн талаарх Төсвийн байнгын хорооноос гаргасан танилцуулгыг УИХ-ын гишүүн Д.Зоригт танилцуулав.

Байнгын хорооны танилцуулгатай холбогдуулан УИХ-ын гишүүн Д.Балдан-Очир, С.Бямбацогт, Н.Ганбямба, Д.Ганхуяг нарын асуусан асуултад Сангийн сайд С.Баярцогт, Төсвийн байнгын хорооны дарга Ц.Даваасүрэн, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал нар хариулж, тайлбар хийв.

УИХ-ын гишүүн Ж.Сүхбаатар санал хэлэв.

Д.Дэмбэрэл: 1.Төсвийн тогтвортой байдлын тухай хуулийн төслийг баталъя. 

Зөвшөөрсөн

44

Татгалзсан

11

Бүгд


55

80.0 хувийн саналаар хууль батлагдлаа.

2.Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

43

Татгалзсан

14

Бүгд


57

75.4 хувийн саналаар хууль батлагдлаа.

3.Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

50

Татгалзсан

8

Бүгд


58

86.2 хувийн саналаар хууль батлагдлаа.

4.Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

47

Татгалзсан

11

Бүгд


58

81.0 хувийн саналаар хууль батлагдлаа.

Уг асуудлыг 12 цаг 00 минутад хэлэлцэж дуусав.

Дөрөв. Нягтлан бодох бүртгэлийн тухай хуульд нэмэлт, өөрчлөлт оруулах тухай, Банкны тухай хуульд нэмэлт, өөрчлөлт оруулах тухай, Банк бус санхүүгийн байгууллагын үйл ажиллагааны тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/.

Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Хууль, эрх зүйн газрын дарга Б.Ганбат, Нягтлан бодох бүртгэлийн бодлогын газрын дарга С.Мягмардаш, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх О.Баяраа, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав.

Хуулийн төслүүдийг  эцсийн хэлэлцүүлэгт бэлтгэсэн талаарх Төсвийн байнгын хорооноос гаргасан танилцуулгыг УИХ-ын гишүүн Д.Хаянхярваа танилцуулав.

Байнгын хорооны танилцуулгатай холбогдуулан УИХ-ын гишүүдээс асуулт гараагүй болно.


Д.Дэмбэрэл: 1.Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн төслийг  баталъя.


Зөвшөөрсөн

40


Татгалзсан

17


Бүгд


57

70.2 хувийн саналаар хууль батлагдлаа.

2.Банкны тухай хуульд өөрчлөлт оруулах тухай хуулийн төслийг баталъя.


Зөвшөөрсөн

41


Татгалзсан

16


Бүгд


57


71.9 хувийн саналаар хууль батлагдлаа.


3.Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслийг баталъя.

Зөвшөөрсөн

39


Татгалзсан

8


Бүгд


57


68.4 хувийн саналаар хууль батлагдлаа.


Уг асуудлыг 12 цаг 10 минутад хэлэлцэж дуусав.


Тав. Агаарын тухай хуулийн шинэчилсэн найруулгын төсөл, Агаарын бохирдлын төлбөрийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/.


Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, Байгаль орчин, аялал жуулчлалын яамны Тогтвортой хөгжил, стратеги төлөвлөлтийн газрын дарга Ц.Банзрагч, Эрдэс баялаг, эрчим хүчний яамны Түлшний бодлогын газрын орлогч дарга Н.Болдхүү, Зам тээвэр, барилга, хот байгуулалтын яамны Хот байгуулалт, газрын харилцааны бодлогын газрын дарга Т.Очирбат, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Х.Хулан нарын бүрэлдэхүүнтэй ажлын хэсэг байлцав.


Хуулийн төслүүдийг эцсийн хэлэлцүүлэгт бэлтгэсэн талаарх Байгаль орчин, хүнс, хөдөө аж ахуйн байнгын хорооноос гаргасан танилцуулгыг УИХ-ын гишүүн Ц.Сэдванчиг, Төсвийн байнгын хорооноос гаргасан танилцуулгыг УИХ-ын гишүүн Х.Баделхан нар танилцуулав.


Байнгын хороодын гаргасан танилцуулгатай холбогдуулан УИХ-ын гишүүн Ж.Сүхбаатар, Р.Гончигдорж нарын асуусан асуултад УИХ-ын гишүүн Х.Баделхан, ажлын хэсгээс Ц.Банзрагч нар хариулж, тайлбар хийв.


Д.Дэмбэрэл: 1.Агаарын тухай хуулийн шинэчилсэн найруулгын төслийг баталъя.


Зөвшөөрсөн

34


Татгалзсан

9


Бүгд


43


79.1 хувийн саналаар хууль батлагдлаа.


2.Байгаль орчныг хамгаалах тухай хуульд нэмэлт оруулах тухай хуулийн төслийг баталъя.

Зөвшөөрсөн

33

Татгалзсан

10


Бүгд


43


76.7 хувийн саналаар хууль батлагдлаа.


3.Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн

31


Татгалзсан

12


Бүгд


43


72.1 хувийн саналаар хууль батлагдлаа.


4.Агаарын тухай хууль хүчингүй болсонд тооцох тухай хуулийн төслийг баталъя гэсэн саналыг дэмжье.


Зөвшөөрсөн

34


Татгалзсан

9


Бүгд


43


79.1 хувийн саналаар дэмжигдлээ.


5.Агаарын бохирдлын тухай хуулийн төслийг баталъя.


Зөвшөөрсөн

31


Татгалзсан

11


Бүгд


42


73.8 хувийн саналаар хууль батлагдлаа.


6.Татварын ерөнхий хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн

32


Татгалзсан

10


Бүгд


42


76.2 хувийн саналаар хууль батлагдлаа.



7.Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн

30


Татгалзсан

10


Бүгд


40


75.0 хувийн саналаар хууль батлагдлаа.


8.Онцгой албан татварын тухай хуульд нэмэлт оруулах тухай хуулийн төслийг баталъя.

Зөвшөөрсөн

33


Татгалзсан

9


Бүгд


42


78.6 хувийн саналаар хууль батлагдлаа.


9. Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн

32


Татгалзсан

10


Бүгд


42


76.2 хувийн саналаар хууль батлагдлаа.


Зургаа. Өндөр технологийн аж үйлдвэрийг хөгжүүлэх талаар төрөөс баримтлах бодлого батлах тухай УИХ-ын тогтоолын төсөл /эцсийн хэлэлцүүлэг/


Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав.


УИХ-ын тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооноос гаргасан танилцуулгыг УИХ-ын гишүүн Р.Буд танилцуулав.


Байнгын хорооны танилцуулгатай холбогдуулан УИХ-ын гишүүдээс асуулт гараагүй болно.


Д.Дэмбэрэл: Өндөр технологийн аж үйлдвэрийг хөгжүүлэх талаар төрөөс баримтлах бодлогын тухай УИХ-ын тогтоолын төслийг баталъя.


Зөвшөөрсөн

32


Татгалзсан

11


Бүгд


43


74.4 хувийн саналаар тогтоол батлагдлаа.


Долоо. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт  оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/.


Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, Нийгмийн бодлого, боловсрол, соёл, шинжлэх ухааны байнгын хорооны зөвлөх Ж.Батнасан, референт П.Тогоо нарын бүрэлдэхүүнтэй ажлын хэсэг байлцав.


Хууль санаачлагчийн илтгэлийг УИХ-ын гишүүн Х.Жекей танилцуулав.


Хуулийн төслүүдийн хэлэлцэх эсэх асуудлаарх Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Д.Хаянхярваа танилцуулав.


Байнгын хорооны танилцуулгатай холбогдуулан УИХ-ын гишүүн Д.Лүндээжанцан санал хэлэв.


Д.Дэмбэрэл: Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Нийгмийн бодлого, соёл, шинжлэх ухааны байнгын хорооны саналаар санал хураалт явуулъя.

Зөвшөөрсөн

41


Татгалзсан

2


Бүгд


43


95.3 хувийн саналаар дэмжигдлээ.


Уг хуулийн төслүүдийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл шинжлэх ухааны байнгын хороонд шилжүүлэв.


Завсарлага.


Үдээс хойшхи хуралдаан 16 цаг 15 минутад эхлэв.

Үдээс хойшхи хуралдаанд ирвэл зохих 76 гишүүнээс 51 гишүүн ирж, 67.1 хувийн ирцтэй байв. Үүнд:

Чөлөөтэй: З.Алтай, Ц.Батбаяр, Су.Батболд, Х.Наранхүү, Д.Одбаяр, Д.Очирбат, Д.Тэрбишдагва, Ч.Улаан, Н.Энхболд.

Өвчтэй: Б.Батбаяр, С.Баяр,  О.Чулуунбат.

Тасалсан: Н.Алтанхугя, Д.Балдан-Очир, С.Батболд, Э.Бат-Үүл, С.Баярцогт, Л.Гансүх, Ц.Даваасүрэн, Ц.Дашдорж, Э.Мөнх-Очир, Р.Раш, Д.Энхбат, Ө.Энхтүвшин, С.Эрдэнэ.

Хоцорсон: Д.Арвин-1.51, Л.Гантөмөр-0.36, С.Ламбаа-0.30, С.Оюун-1.10, Ц.Шинэбаяр-0.40, М.Энхболд-1.00.


Найм. Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /УИХ-ын гишүүн Ж.Сүхбаатарын өргөн мэдүүлсэн, хэлэлцэх эсэх/.


Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Тунгалаг, Хууль зүйн байнгын хорооны зөвлөх С.Энхбаяр нарын бүрэлдэхүүнтэй ажлын хэсэг байлцав.


Хууль санаачлагчийн илтгэлийг УИХ-ын гишүүн Ж.Сүхбаатар õàðèóëæ, òàéëáàð õèéâ.

Хууль санаачлагчийн илтгэлтэй холбогдуулан УИХ-ын гишүүн Х.Баделханы асуусан асуултад УИХ-ын гишүүн Ж.Сүхбаатар танилцуулав.


Хуулийн төслийн талаарх Хууль зүйн байнгын хорооноос гаргасан санал, дүгнэлтийг УИХ-ын гишүүн З.Энхболд танилцуулав.


Байнгын хорооны санал, дүгнэлттэй холбогдуулан  УИХ-ын гишүүдээс асуулт гараагүй.

 Г.Батхүү: Захиргааны хэргийг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье.

Зөвшөөрсөн

33

Татгалзсан

14

Бүгд


47

70.2 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 16 цаг 20 минутад хэлэлцэж дуусав.


Ес. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох хуульд нэмэлт, өөрчлөлт оруулах тухай хуулийн  төсөл /анхны хэлэлцүүлэг/.


Хэлэлцэж буй асуудалтай холбогдуулан Батлан хамгаалах яамны Стратегийн удирдлага, төлөвлөлтийн газрын дарга Б.Баярсайхан, ахлах мэргэжилтэн, хуулийн зөвлөх Ж.Эрдэнэбаатар, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.


Хуулийн төслүүдийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Н.Ганбямба танилцуулав.


Байнгын хорооны санал, дүгнэлттэй холбогдуулан УИХ-ын гишүүн Д.Дондог, С.Бямбацогт, Ж.Сүхбаатар нарын асуусан асуултад Аюулгүй байдал, гадаад бодлогын байнгын хорооны дарга, УИХ-ын гишүүн З.Энхболд, УИХ-ын гишүүн Х.Бадамсүрэн нар хариулж, тайлбар хийв.


Г.Батхүү: -Дэлбэрэх  бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төслийн талаарх Байнгын хорооноос гаргасан зарчмын зөрүүтэй саналын томъёолол:


1.УИХ-ын гишүүн Р.Гончигдоржийн гаргасан төслийн 10.1.9-д “улсын мэргэжлийн хяналт” гэснээс “улсын” гэсэн үгийг хасах саналыг Аюулгүй байдал, гадаад бодлогын байнгын хороо дэмжсэн саналыг дэмжье.

Зөвшөөрсөн

21


Татгалзсан

19


Бүгд


40


52.5 хувийн саналаар дэмжигдлээ.


2.УИХ-ын гишүүн Р.Гончигдоржийн гаргасан төслийн 16.1-д “улсын мэргэжлийн хяналтын байгууллага” гэснийг “мэргэжлийн хяналтын төв байгууллага” гэж өөрчлөх саналыг дэмжье.

Зөвшөөрсөн

21


Татгалзсан

22


Бүгд


43


48.8 хувийн саналаар дэмжигдсэнгүй.


Хуулийн төслийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.


Уг асуудлыг 16 цаг 45 минутад хэлэлцэж дуусав.


Арав. Газрын тосны бүтээгдэхүүнийг худалдан борлуулах тухай УИХ-ын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан Сангийн яамны Төрийн нарийн бичгийн дарга Д.Баттөр, Санхүү, эдийн засгийн бодлогын газрын орлогч дарга Л.Баяраа, Эрдэс баялаг, эрчим хүчний яамны Түлшний бодлогын газрын орлогч дарга Н.Болдхүү, Газрын тосны газрын дарга Д.Амарсайхан, орлогч дарга Ц.Амраа, Газрын тосны Хангамжийн хэлтсийн дарга Д.Бадарч, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Б.Балган, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав.


Хууль санаачлагчийн илтгэлийг УИХ-ын гишүүн, Эрдэс баялаг, эрчим хүчний сайд Даш.Зоригт танилцуулав.


Хууль санаачлагчийн илтгэлтэй холбогдуулан УИХ-ын гишүүн З.Энхболд, Д.Ганхуяг, Я.Батсуурь, Г.Баярсайхан, Н.Ганбямба, П.Алтангэрэл нарын асуусан асуултад Эрдэс баялаг, эрчим хүчний сайд Даш.Зоригт, ажлын хэсгээс Д.Амарсайхан нар хариулж, тайлбар хийв.


Хуулийн төслийг хэлэлцэх эсэх асуудлаарх Эдийн засгийн байнгын хорооноос гаргасан санал, дүгнэлтийг УИХ-ын гишүүн Р.Буд танилцуулав.


Байнгын хорооны санал, дүгнэлттэй холбогдуулан УИХ-ын гишүүн Д.Ганхуяг, Ж.Сүхбаатар, Д.Дамба-Очир, Ц.Сэдванчиг, Ц.Цэнгэл, Н.Батбаяр нарын асуусан асуултад Эрдэс баялаг, эрчим хүчний сайд Даш.Зоригт, Эдийн засгийн байнгын хорооны дарга, УИХ-ын гишүүн Ц.Баярсайхан, УИХ-ын гишүүн Р.Буд нар хариулж, тайлбар хийв.


Д.Дэмбэрэл: Эдийн засгийн байнгын хорооны саналаар Газрын тосны бүтээгдэхүүнийг худалдан борлуулах тухай УИХ-ын тогтоолын төслийг хэлэлцэх нь зүйтэй гэсэн саналыг дэмжье.

Зөвшөөрсөн

37

Татгалзсан

6

Бүгд


43

86.0 хувийн саналаар дэмжигдлээ.

Газрын тосны бүтээгдэхүүнийг худалдан борлуулах тухай УИХ-ын тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 18 цаг 10 минутад хэлэлцэж дуусав.

Арван нэг. Олон хүүхэд төрүүлж, өсгөсөн эхийг урамшуулах тухай, Хуулийн зарим зүйлийг хүчингүй болсонд тооцох тухай хуулийн төсөл /хэлэлцэх эсэх/.

Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Ц.Батнасан, референт П.Тогоо нарын бүрэлдэхүүнтэй ажлын хэсэг байлцав.

Хууль санаачлагчийн илтгэлийг УИХ-ын гишүүн Д.Оюунхорол танилцуулав.

Хууль санаачлагчийн илтгэлтэй холбогдуулан УИХ-ын гишүүн Х.Баделхан, Кёкүшюзан Д.Батбаяр нарын асуусан асуултад УИХ-ын гишүүн Д.Оюунхорол хариулж, тайлбар хийв.

Олон хүүхэд төрүүлж, өсгөсөн эхийг урамшуулах тухай хуулийн төслийг хэлэлцэх эсэх асуудлаарх  Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн А.Тлейхан танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт болон санал гараагүй болно.

Д.Дэмбэрэл: Олон хүүхэд төрүүлж өсгөсөн эхийг урамшуулах тухай хуулийн зарим зүйл, заалтыг хүчингүй болсонд тооцох тухай хуулийн төслийг хэлэлцэх нь зүйтэй гэсэн  саналыг дэмжье.

Зөвшөөрсөн

35

Татгалзсан

5

Бүгд


40

87.5 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 18 цаг 20 минутад хэлэлцэж дуусав.

Арван хоёр. Төсвийн байгууллагын удирдлага, санхүүжилтийн тухай хуульд нэмэлт оруулах тухай, Ашигт малтмалын тухай хуульд өөрчлөлт оруулах тухай хуулийн төслүүд /хэлэлцэх эсэх/.

Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Д.Энхгэрэл, Төсвийн байнгын хорооны референт Ё.Энхсайхан нарын бүрэлдэхүүнтэй ажлын хэсэг байлцав.

Хууль санаачлагчийн илтгэлийг УИХ-ын гишүүн Д.Дамба-Очир танилцуулав.

Хууль санаачлагчийн илтгэлтэй холбогдуулан УИХ-ын гишүүн Ц.Мөнх-Оргил, Р.Буд, Д.Лүндээжанцан нарын асуусан асуултад УИХ-ын гишүүн Д.Дамба-Очир хариулж, тайлбар хийв.

Хуулийн төслүүдийн хэлэлцэх эсэх асуудлаарх Төсвийн байнгын хорооноос гаргасан санал, дүгнэлтийг УИХ-ын гишүүн Б.Чойжилсүрэн танилцуулав.

Байнгын хорооны санал, дүгнэлттэй холбогдуулан УИХ-ын гишүүн Л.Гүндалайгийн асуусан асуултад УИХ-ын гишүүн Д.Дамба-Очир хариулж, тайлбар хийв.

Д.Дэмбэрэл: Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналыг дэмжье.

Зөвшөөрсөн

27

Татгалзсан

17

Бүгд


44

61.4 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 18 цаг 45 минутад хэлэлцэж дуусав.

Бусад. Эцсийн найруулга.


УИХ-ын дарга Д.Дэмбэрэл Монгол Улсын 2009 оны нэгдсэн төсвийн гүйцэтгэл болон Засгийн газрын 2009 оны жилийн эцсийн санхүүгийн нэгдсэн тайлантай холбогдуулан УИХ-ын тогтоолын, Төсвийн удирдлага, санхүүжилтийн тухай хуульд нэмэлт оруулах тухай, Ашигт малтмалын тухай хуульд өөрчлөлт оруулах тухай хуулийн төслийн эцсийн найруулгыг тус тус уншиж танилцуулав.

Эцсийн найруулгатай холбогдуулан УИХ-ын гишүүдээс асуулт болон санал гараагүй болно.

УИХ-ын гишүүд дээрх хууль болон УИХ-ын тогтоолын төслийн эцсийн найруулгыг сонсов.

10.50-10.55 цагт Нийгмийн хамгаалал, хөдөлмөрийн яамны урилгаар Монгол Улс, БНСУ-ын хүүхэд, залуусын төлөөлөл, 12.20-12.25 цагт УБТЗ-ын Салхит зангилааны Замын 6 дугаар ангийн ҮЭ-ын хорооны ажилтан, Дундговь аймгийн Онцгой байдлын газрын Гал унтраах 25 дугаар ангийн албан хаагчид, 16.30-16.35 цагт Хөдөө аж ахуйн Их сургуулийн Эдийн засаг, бизнесийн сургуулийн Кибернетикийн тэнхимийн Ш ангийн оюутнууд УИХ-ын үйл ажиллагаатай танилцав.

Хуралдаан 18 цаг 50 минутад өндөрлөв.

Тэмдэглэлтэй танилцсан:

ТАМГЫН ГАЗРЫН  ЕРӨНХИЙ НАРИЙН БИЧГИЙН ДАРГА


Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ

МОНГОЛ УЛСЫН ИХ ХУРЛЫН 2010 ОНЫ ХАВРЫН ЭЭЛЖИТ

ЧУУЛГАНЫ 6 ДУГААР САРЫН 24 -НИЙ ӨДӨР (ПҮРЭВ ГАРАГ)-ИЙН 
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 20 минутад эхлэв.


Д.Дэмбэрэл: -Өнөөдрийн амгаланг айлтгая. УИХ-ын 2010 оны хаврын ээлжит чуулганы 6 дугаар сарын 24-ний өдрийн нэгдсэн хуралдааны ирц 52.6 хувьтай байна. Хуралдаан нээснийг мэдэгдье.


Хуралдаанаар хэлэлцэх асуудлыг танилцуулъя.

1. Төмөр замын тээврийн талаар төрөөс баримтлах бодлогыг батлах тухай Улсын Их Хурлын тогтоолын төсөл /эцсийн хэлэлцүүлэг/;

 2. Монгол Улсын 2009 оны нэгдсэн төсвийн гүйцэтгэл болон Засгийн газрын 2009 оны жилийн эцсийн санхүүгийн нэгдсэн тайлан /хоёр дахь хэлэлцүүлэг/; 

 3. Төсвийн тогтвортой байдлын тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/;

 4. Нягтлан бодох бүртгэлийн тухай хуульд нэмэлт, өөрчлөлт оруулах тухай, Банкны тухай хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслүүд /эцсийн хэлэлцүүлэг/;

 5. Агаарын тухай хуулийн шинэчилсэн найруулгын төсөл, Байгаль орчныг хамгаалах тухай хуульд нэмэлт оруулах тухай, Онцгой албан татварын тухай хуульд нэмэлт оруулах тухай, Замын хөдөлгөөний аюулгүй байдлын тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Хууль хүчингүй болсонд тооцох тухай, Агаарын бохирдлын төлбөрийн тухай, Татварын ерөнхий хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүд /эцсийн хэлэлцүүлэг/;

 6. Өндөр технологийн аж үйлдвэрийг хөгжүүлэх талаар төрөөс баримтлах бодлого батлах тухай Улсын Их Хурлын тогтоолын төсөл /эцсийн хэлэлцүүлэг/;

7. Монгол Улсын Эрдэнэсийн сангийн 2010 оны орлого, зарлагын тухай Улсын Их Хурлын тогтоолын төсөл /анхны хэлэлцүүлэг/;

8. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/;

9. Тагнуулын байгууллагын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай, Эрүүгийн байцаан шийтгэх хуульд нэмэлт оруулах тухай, Гадаадын иргэний эрх зүйн байдлын тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай хуулийн төслүүд /хэлэлцэх эсэх/;

10. Газрын тосны бүтээгдэхүүнийг худалдан борлуулах тухай Улсын Их Хурлын тогтоолын төсөл /хэлэлцэх эсэх/;

 11. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон Хууль хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Гүйцэтгэх ажлын тухай хуульд нэмэлт оруулах тухай, Дайны байдлын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Ан агнуурын тухай хуульд өөрчлөлт оруулах тухай, Ахуйн болон үйлдвэрлэлийн хог хаягдлын тухай хуульд өөрчлөлт оруулах тухай, Галын аюулгүй байдлын тухай хуульд өөрчлөлт оруулах тухай, Жагсаал цуглаан хийх журмын тухай хуульд өөрчлөлт оруулах тухай, Монгол Улсын Төрийн ордны тухай хуульд өөрчлөлт оруулах тухай, Монгол Улсын цагдаагийн байгууллагын тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай, Орон сууцны тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Терроризмтай тэмцэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Шуудангийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслүүд /анхны хэлэлцүүлэг/;     

12. Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Ж.Сүхбаатар нарын өргөн мэдүүлсэн, хэлэлцэх эсэх/;

13. Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 09 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төсөл /хэлэлцэх эсэх/;

14. Төсвийн байгууллагын удирдлага, санхүүжилтийн тухай хуульд нэмэлт оруулах тухай, Ашигт малтмалын тухай хуульд өөрчлөлт оруулах тухай хуулийн төслүүд /хэлэлцэх эсэх/;

 15. Монгол Улсын эдийн засаг, нийгмийг 2011 онд хөгжүүлэх үндсэн чиглэл батлах тухай Улсын Их Хурлын тогтоол, Монгол Улсын Засгийн газрын тухай хуульд өөрчлөлт оруулах тухай хуулийн төслүүд /хэлэлцэх эсэх/;

 16. Байгаль орчныг хамгаалах тухай хуульд нэмэлт оруулах тухай хуулийн төсөл /хэлэлцэх эсэх/;

17. Ан агнуурын тухай хуульд нэмэлт, өөрчлөлт оруулах тухай, Амьтны аймгийн тухай хуульд нэмэлт, өөрчлөлт оруулах тухай, Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/;

 18. Олон хүүхэд төрүүлж, өсгөсөн эхийг урамшуулах тухай, Хуулийн зарим зүйлийг хүчингүй болсонд тооцох тухай хуулийн төслүүд /хэлэлцэх эсэх/;

19. Гадаадын иргэний эрх зүйн байдлын тухай хуулийн шинэчилсэн найруулгын төсөл, Хууль хүчингүй болсонд тооцох тухай, Монгол Улсын Засгийн газрын тухай хуульд нэмэлт оруулах тухай, Захиргааны хариуцлагын тухай хуульд өөрчлөлт оруулах тухай хуулийн төслүүд /хэлэлцэх эсэх/;

Хэлэлцэх асуудалдаа оръё.

 
Нэг. Төмөр замын тээврийн талаар төрөөс баримтлах бодлогыг батлах тухай УИХ-ын тогтоолын төсөл /эцсийн хэлэлцүүлэг/.

Эдийн засгийн байнгын хорооны санал, дүгнэлтийг УИХ-ын гишүүн Р.Раш танилцуулна.

Р.Раш: -УИХ-ын дарга, эрхэм гишүүд ээ,

“Төмөр замын тээврийн талаар төрөөс баримтлах бодлого батлах тухай” УИХ-ын тогтоолын төслийн анхны хэлэлцүүлгийг чуулганы 2010 оны 6 дугаар сарын 18-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Эдийн засгийн байнгын хороо 2010 оны 6 дугаар сарын 23-ны өдрийн хуралдаанаараа уг тогтоолын төслийн эцсийн хэлэлцүүлгийг хийснийг Та бүхэнд танилцуулж байна.

Төсөлд хийсэн зарим найруулгын засваруудаас дурдвал:

Төслийн боловсруулалтын явцад тогтоолын төслийн хавсралтын 3.12.1-ийн эхний шатанд барьж эхлэх болон 3.2.2-ын хоёр дахь үе шатанд барьж эхлэх төмөр замын нийт км-ийн хэмжээ нь техникийн алдааны улмаас буруу байсан тул Зам, тээвэр, барилга, хот байгуулалтын яамны 2010 оны 04 дүгээр сарын 28-ны өдрийн “Залруулга хийлгэх тухай” албан бичиг болон гишүүдийн саналыг үндэслэн тогтоолын төслийн хавсралтын 3.2.1-ийн эхний шатанд барьж эхлэх нийт “ 1 мянга 770 км-ийг  1 мянга 100 орчим” болгон мөн 3.2.2-ын хоёр дахь үе шатанд барьж эхлэх нийт “312.5 км-ийг 900 орчим” гэж тус тус өөрчлөн, гурав дахь үе шатанд барьж эхлэх нийт 3 мянга 600 гэсний дараа “орчим” гэж нэмж редакцийн засвар хийлээ.

Нэгдсэн хуралдааны анхны хэлэлцүүлэг явуулах үед гүйцээн боловсруулах чиглэл өгсний дагуу Монгол Улсын Их Хурлын чуулганы хуралдааны дэгийн тухай хуулийн 23.2.1 дэх заалтыг баримтлан дараах саналуудаар санал хураалт явуулсныг Байнгын хорооны хуралдаанд оролцсон гишүүд дэмжсэн болно. Үүнд:

1.Тогтоолын төслийн хавсралтын 5-ын З дахь өгүүлбэр “Суурь бүтэц эзэмшигч, тээвэрлэгч нь тусдаа хуулийн этгээд байх бөгөөд” гэснийг “Суурь бүтэц эзэмшигч, тээвэрлэгч нь тусдаа хуулийн этгээд байж болох бөгөөд” гэж өөрчлөх;

2.Тогтоолын төслийн хавсралтын 4.1-ийн “Монгол Улсад шинээр баригдах төмөр замын суурь бүтцийн шугам 1 мянга 520 мм-ийн царигтай байна” гэснийг “Үндэсний эдийн засгийн аюулгүй байдал, аж ахуйн бүх хэвшлийн болон хүн амын нийгмийн хөгжлийг хангах үүднээс Монгол Улсад шинээр баригдах төмөр зам нь одоо ашиглагдаж байгаа төмөр замын шугамтай шууд холбогдох буюу огтолцох нөхцөлд түүний царигийн өргөн нь 1 мянга 520 мм байна. Бүтээгдэхүүн нь экспортод шууд  тээвэрлэгдэх ашигт малтмалын орд газарт боловсруулах үйлдвэрээс хилийн боомт хүрэх чиглэлийн ачаа тээвэрлэлтийн зориулалттай төмөр замын шугамын царигийн өргөнийг Засгийн газар Улсын Их Хуралд танилцуулж шийдвэрлүүлнэ.” гэж өөрчлөн найруулах зэрэг болно.

Тогтоолын төсөлд нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй болон найруулгын саналуудыг нэмж тусган зарим найруулгын засварыг хийж төслийн эцсийн хувилбарыг, зарчмын зөрүүтэй саналын хамт та бүхэнд тараасан болно.

УИХ-ын эрхэм гишүүд ээ,

“Төмөр замын тээврийн талаар төрөөс баримтлах бодлого батлах тухай” УИХ-ын тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулга, зарчмын зөрүүтэй саналын томъёоллыг хэлэлцэн шийдвэрлэж, төслийг баталж өгөхийг Та бүхнээс хүсье. Анхаарал тавьсанд баярлалаа.

Д.Дэмбэрэл: -Р.Раш гишүүнд баярлалаа. Байнгын хорооны танилцуулгаас асуух асуулттай гишүүд:

Н.Батбаяр: -Ганц асуудал байна. “Төмөр замын суурь бүтэц, тээвэрлэгч хоёр нь тусдаа компани байж болох бөгөөд” гэж өөрчилсөн байна. Урьд нь “тусдаа байна” гэж байсан. “байж болох” гэж өөрчилсөн байна. Цаашдаа барих төмөр замыг барьсан хүн нь тээвэр эрхлээд яваад байх болж байна уу? УБЖД-д тийм байгаа шүү дээ. Зам нь УБЖД /железный дороги/-д, тээвэрлэлт нь УБЖД-д байгаа. Үүнийг бид салгана гэж үндсэн зарчмаар нь оруулсан шүү дээ. Салгана гэснийг больсон байна. Үүнийг юу гэж ойлгох вэ?

Д.Дэмбэрэл: -Р.Раш гишүүн хариулъя.

Р.Раш: -Энэ санал анхнаасаа Засгийн газраас орж ирээгүй. Боловсруулалтын явцад хуулийн заалтыг авч бичсэн. Ер нь жишиг л дээ. Гэхдээ өнөөгийн амьдралд байж байгаагаа харгалзаж үзэхгүй бол болохгүй юм. Тухайлбал, УБ Төмөр зам хувь нийлүүлсэн нийгэмлэг. Доод талын рейс нь ч нийгэмлэгийн өмч, дээгүүр нь өнгөрч байгаа нь нийгэмлэгийн өмч. Үүнийгээ аль, аль талыг нь харгалзаад “байж болно, гэхдээ” гэсэн санаагаар оруулсан. Энд зөрчилдөж байгаа зүйл байхгүй гэж үзэж байгаа юм.

Д.Дэмбэрэл: -Н.Батбаяр гишүүн тодруулъя.

Н.Батбаяр: -Р.Раш гишүүн ээ ингэж ойлгож байна. “байж болох бөгөөд” гэдэг бол одоогийн өнөөдрийн УБЖД-д хамаарна. Шинээр баригдах замуудад хамаарахгүй гэж ойлгож болох уу? Би  протоколд тэмдэглүүлэх гээд байна л даа.

Р.Раш: -Хамаарч болно.

Д.Дэмбэрэл: -Гишүүд асуултаа асуулаа.

Байнгын хорооны зарчмын зөрүүтэй саналын томъёоллоор санал хураалт явуулъя.

Төмөр замын тээврийн талаар төрөөс баримтлах бодлого батлах тухай УИХ-ын тогтоолын төслийн талаар Эдийн засгийн байнгын хорооноос гаргасан санал байна.

1.Тогтоолын төслийн хавсралтын 4.1-ийн “Монгол Улсад шинээр баригдах төмөр замын суурь бүтцийн шугам 1 мянга 520 мм-ийн царигтай байна” гэснийг “Үндэсний эдийн засгийн аюулгүй байдал, аж ахуйн бүх хэвшлийн болон хүн амын нийгмийн хөгжлийг хангах үүднээс Монгол Улсад шинээр баригдах төмөр зам нь одоо ашиглагдаж байгаа төмөр замын шугамтай шууд холбогдох буюу огтолцох нөхцөлд түүний царигийн хэмжээ нь 1 мянга 520 мм байна. Бүтээгдэхүүн нь экспортод шуу”д тээвэрлэгдэх ашигт малтмалын орд газарт боловсруулах үйлдвэрээс хилийн боомт хүрэх чиглэлийн ачаа тээвэрлэлтийн зориулалттай төмөр замын шугамын царигийн өргөнийг Засгийн газар УИХ-д танилцуулж шийдвэрлүүлнэ.” гэж өөрчлөн найруулах саналыг Байнгын хороо гаргасан байна.

Байнгын хорооны саналаар дэмжье гэсэн санал хураалт явуулъя.

Санал хураалтад  49 гишүүн санал хураалтад оролцож, 38 гишүүн зөвшөөрч, 77.6 хувийн саналаар санал дэмжигдлээ.

2.Тогтоолын төслийн хавсралтын 5-ын 3 дахь өгүүлбэр /5.3/-ийн “Суурь бүтэц эзэмшигч, тээвэрлэгч нь тусдаа хуулийн этгээд байх бөгөөд” гэснийг “Суурь бүтэц эзэмшигч, тээвэрлэгч нь тусдаа хуулийн этгээд байж болох бөгөөд” гэж өөрчлөх саналыг Байнгын хороо оруулсан байна.

Байнгын хорооны саналыг дэмжье гэсэн санал хураалт явуулъя.

Санал хураалтад 48 гишүүн оролцож, 35 гишүүн зөвшөөрч, 72.9 хувийн саналаар санал дэмжигдлээ.

Зарчмын зөрүүтэй саналаар санал хураалт явуулж дууслаа.

Төмөр замын тээврийн талаар төрөөс баримтлах бодлогын тухай УИХ-ын тогтоолын төслийг баталъя гэсэн санал хураалт явуулъя.

Санал хураалтад 47 гишүүн оролцож, 42 гишүүн зөвшөөрч, 89.4 хувийн саналаар тогтоолын төсөл батлагдлаа.

Гишүүдэд баярлалаа. Ажлын хэсэгт баярлалаа. Асуудлыг нэлээн нарийн судалж, төмөр замын бодлогын тодорхой асуудлыг бид өнөөдөр баталлаа. Үүнийг төмөр зам барьж хэрэгжүүлэх ажилд Засгийн газар шуурхай орох ёстой гэж бодож байна.

Хоёр. Монгол Улсын 2009 оны төсвийн гүйцэтгэл болон Засгийн газрын 2009 оны санхүүгийн нэгдсэн тайлангийн хоёр дахь хэлэлцүүлэг.

Төсвийн зарлагын хяналтын дэд хорооны санал, дүгнэлтийг сонсъё.

Дэд хорооны дарга, УИХ-ын гишүүн Д.Зоригт танилцуулна. Д.Зоригт даргыг индэрт урьж байна.

Д.Зоригт: -УИХ-ын дарга, эрхэм гишүүд ээ. Засгийн газраас Монгол Улсын 2009 оны төсвийн гүйцэтгэл, Засгийн газрын санхүүгийн нэгдсэн тайланг 2010 оны 4 дүгээр сарын 26-ны өдөр УИХ-д өргөн мэдүүлсэн билээ.

Монгол Улсын 2009 оны төсвийн гүйцэтгэл, Засгийн газрын санхүүгийн нэгдсэн тайлангийн эхний хэлэлцүүлгийг УИХ-ын чуулганы 2010 оны 6 дугаар сарын 04-ний өдрийн нэгдсэн хуралдаанаар хэлэлцээд хоёр дахь хэлэлцүүлэгт бэлтгүүлэхээр Байнгын хороод, Төсвийн зарлагын хяналтын дэд хороонд шилжүүлсэн. Төсвийн зарлагын хяналтын дэд хорооны 2010 оны 6 дугаар сарын 16-ны өдрийн хуралдаанаар Монгол Улсын 2009 оны төсвийн гүйцэтгэл, Засгийн газрын санхүүгийн нэгдсэн тайланг хэлэлцээд дараах санал, дүгнэлтийг гарган та бүхэнд танилцуулж байна.

Засгийн газраас Монгол Улсын 2009 оны төсвийн гүйцэтгэл, Засгийн газрын нэгдсэн тайланг өнөөдөр мөрдөж буй аргачлал, нягтлан бодох бүртгэлийн олон улсын стандартад нийцүүлэн гаргасан байна гэж үзлээ. 

Монгол Улсын 2009 оны нэгдсэн төсвийн орлогын талаар авч үзэхэд 1 их наяд 994 тэрбум төгрөгт хүрч, орлогын төлөвлөгөө 95.5 хувийн биелэлттэй, нийт зарлага 2 их наяд 477.6 тэрбум төгрөгт хүрч, 94.3 хувийн биелэлттэй гарч, өмнөх 2008 оны гүйцэтгэлтэй харьцуулахад нийт орлого 146.4 тэрбум төгрөг, нийт зардал 130.1 тэрбум төгрөгөөр тус тус буурсан байх бөгөөд нэгдсэн төсвийн урсгал тэнцэл 184.5 тэрбум төгрөгийн ашигтай, нийт тэнцэл 342.6 тэрбум төгрөгийн алдагдалтай байгаа нь төлөвлөсөн дүнтэй харьцуулахад 47.9 тэрбум төгрөгөөр бага байна. Монгол Улсын 2009 оны нэгдсэн төсвийн орлогын төлөвлөгөө 93.2 тэрбум төгрөгөөр буюу 4.5 хувиар дутуу биелж, 2008 оныхоос 7.5 хувиар буюу 162.4 тэрбум төгрөгөөр буурсан байна. Монгол Улсын нэгдсэн төсвийн орлого дотоодын нийт бүтээгдэхүүний 32.9 хувийг эзэлж байгаа нь 2008 оноос 2.5 хувиар  буурсан байна.

Хууль, эрх зүйн орчны төлөөлөл, татвартай импортын бууралт, онцгой татвартай барааны импортын бууралт, төлөвлөгдөөгүй татварын хөнгөлөлт, чөлөөлөлт зэргээс 2009 оны хувьд нийт 221.8 орчим тэрбум төгрөгийн орлого төвлөрүүлэх боломжгүй болсон байна.  Энэхүү нөхцөл байдлаас үзэхэд татварын хөнгөлөлт, чөлөөлөлтийн талаар УИХ-аас гаргаж байгаа эрх зүйн актуудыг зайлшгүй хянан үзэх шаардлага байгааг харуулж байна.

Монгол Улсын нэгдсэн төсвийн 2009 оны нийт зарлага 2 их наяд 476.6 тэрбум төгрөг батлагдсанаас 2 их наяд 336.6 тэрбум төгрөгийн буюу төсөвлөгдсөн нийт зардлын 94.3 хувь, улсын төсвийн нийт зарлага 1 их наяд 746.6 тэрбум төгрөг буюу нийт төсөвлөгдсөн зардлын 94.2 хувийн гүйцэтгэлтэй гарлаа.

Нэгдсэн төсвийн нийт урсгал зардлын 12.9 хувь нь буюу 231.5 тэрбум төгрөгийг нийгмийн халамжийн сангийн зардал, 32.2 хувь буюу 575.9 тэрбум төгрөгийг цалингийн зардал эзэлж байна.

Монгол Улсын 2009 оны нэгдсэн төсвийн хөрөнгийн зардал 460.6 тэрубум төгрөг буюу төлөвлөгдсөн нийт зардлын 90.2 хувийн гүйцэтгэлтэй гарснаас улсын төсвийн хөрөнгө оруулалтын зардлын санхүүжилт 252.4 тэрбум төгрөг буюу төлөвлөгдсөн зардлын 87.4 хувь, Монгол Улсыг хөгжүүлэх сангийн хөрөнгө оруулалтын зардлын санхүүжилт 172.2 тэрбум төгрөг буюу төсөвлөгдсөн зардлын 94.2 хувийн гүйцэтгэлтэй байна. Төсвийн зарлагын дотоодын нийт бүтээгдэхүүнд эзлэх хувь 2009 онд 2 их наяд 336 тэрбум төгрөг буюу 38.6 хувийг эзэлж байна. 

Үндэсний аудитын газраас Монгол Улсын 2009 оны төсвийн гүйцэтгэл, Засгийн газрын санхүүгийн нэгдсэн тайланг гаргасан дүгнэлт, зөвлөмжийг Засгийн газар хэрэгжүүлж ажиллахыг анхааруулах нь зүйтэй гэж үзэж байна.

УИХ-ын эрхэм гишүүд ээ. Монгол Улсын 2009 оны төсвийн гүйцэтгэл, Засгийн газрын санхүүгийн нэгдсэн тайланг УИХ-ын байнгын хороод хэлэлцээд төсвийн гүйцэтгэлийг батлах саналаа ирүүлсэн байна.

Улсын төсөвт 2009 онд аж ахуйн нэгж, байгууллагын орлогын албан татварын орлого 205.6 тэрбум төгрөг төвлөрсөн нь төлөвлөсөн хэмжээнээс 8.1 хувиар буюу 18.1 тэрбум төгрөгөөр дутуу гүйцэтгэлтэй байгаа бөгөөд зарим томоохон аж ахуйн нэгж, байгууллагууд төлөвлөсөн татварын орлогыг тасалдуулсан байна. 

Эдгээр аж ахуйн нэгжүүдийн үйл ажиллагаанд судалгаа хийж, алдагдлын шалтгааныг тодруулан авч үзэх шаардлагатай гэж Төсвийн байнгын хорооноос үзсэн байна. Төсвийн зарлагын хяналтыг сайжруулж, алдагдал ихтэй ажиллаж байгаа төрийн өмчийн болон төрийн өмчийн оролцоотой аж ахуйн нэгжүүдэд Засгийн газраас тавих хяналтын чангатгаж, алдагдлыг шалтгаан, нөхцөлийг судлан үзэх шаардлага байна гэж үзсэн байна.

Эдийн засгийн байнгын хорооноос хөрөнгийн зардал, эргэн төлөгдөх цэвэр зээлийн гүйцэтгэл төлөвлөсөн хэмжээнээс байнга тасарч байгаад дүгнэлт хийж, батлагдсан хөрөнгө оруулалтын төсөл, арга хэмжээг бүрэн хэрэгжүүлж, барилга, байгууламжийг цаг хугацаанд нь ашиглалтад оруулах, үр ашгийг дээшлүүлэх, Засгийн газрын тусгай сангуудыг цэгцлэх, төсвийн үрэлгэн зардалд шинэчлэл хийх талаар гаргасан дүгнэлтэндээ дурджээ.

Нийгмийн бодлого, соёл, шинжлэх ухааны байнгын хорооноос гаргасан дүгнэлтэндээ ажилгүйдлийг бууруулах зорилгоор гаднаас ажиллах хүч авахгүй байх, ажиллах хүч гаднаас авах шийдвэр гаргаж буй албан тушаалтанд хариуцлага тооцох нь зүйтэй гэж үзсэн байна.

Аюулгүй байдал, гадаад бодлогын байнгын хорооноос гаргасан дүгнэлтэндээ төсвийн зарлагын эдийн засгийн ангиллыг нэг мөр зохистой байдлаар тогтоож тайлагнадаг болгох шаардлагатай гэж үзжээ.

Төсвийн болон Хууль зүйн байнгын хороодоос төсвийн гүйцэтгэлийн аудит хийхэд төсвийн хөрөнгийн үр өгөөжийг бодитойгоор үнэлж ажиллах талаар Үндэсний аудитын газар анхаарч ажиллах. Төсөв хэтрүүлэн зарцуулсан ерөнхийлөн захирагч нарт хариуцлага тооцдог байх талаар дүгнэлт гаргасан байна.

Хууль зүйн байнгын хорооноос Авилгатай тэмцэх газрын төсвийг үр ашиггүй зүйлд зарцуулж ашиглаж байгаа төсвийн ерөнхийлөн захирагчид хариуцлага тооцох нь зүйтэй гэж дүгнэлтэндээ дурджээ.

Байгаль орчин, хүнс, хөдөө аж ахуйн байнгын хорооноос гаргасан дүгнэлтэндээ жижиг, дунд үйлдвэрлэлийг хөгжүүлэх зорилгоор олгож байгаа зээлийн хүүг бууруулах. Энэ чиглэлээр холбогдох хууль тогтоомжийг боловсронгуй болгох талаар санал гаргасан байна.

УИХ дахь Ардчилсан намын бүлгээс төсвийн бодлогын хүрээнд төсвийг тэлэх хандлагыг бууруулах, төсвийн шинэчлэлийг хурдасгах, бүтцийн өөрчлөлт хийх, хөрөнгө оруулалтын үр ашгийг дээшлүүлэх, төсвийн тогтвортой байдлыг хангах, төсвийн хөрөнгөөр бүтээгдэхүүн нөөцлөхдөө зах зээлийн судалгаа, шинжилгээ сайн хийж байршуулах. Цаашид төсвийн мөнгөн хөрөнгө үнэгүйдэх, алдагдал хүлээх явдлыг зогсоох, иргэдийн эрүүл мэнд, аюулгүй байдлын төлөө архи, согтууруулах ундааны үйлдвэрлэл борлуулалтад тавих хяналтыг хүчтэй болгож, тэдгээрээс төсөвт төвлөрүүлэх орлогыг боломжит хэмжээгээр нэмэгдүүлэх. Нийслэлийн төсвөөс дүүргийн хороодод ажиллаж буй хэсгийн ахлагч нарт Төсвийн хууль зөрчин олгож буй цалингийн асуудлыг зогсоох шаардлагатай байгаа талаар санал, дүгнэлтэндээ дурдсан байна.

Төсвийн зарлагын дэд хорооны гишүүд Үндэсний аудитын газраас хийсэн аудит, Монгол Улсын 2009 оны төсвийн гүйцэтгэл, Засгийн газрын санхүүгийн нэгдсэн тайлантай холбогдуулан төсвийн сахилга батыг чангатгах, орлогын төлөвлөгөөг бүрэн биелүүлж, зарлагыг үр дүнтэй зарцуулах талаар тодорхой санал гаргасан юм.

УИХ-ын гишүүн Д.Хаянхярваа “тухайн онд улсын төсвийн хөрөнгө оруулалтаар гүйцэтгэх, хөрөнгө оруулалтын нийт даац, багтаамжийг тодорхойлох, төсвийн шинэчлэлийг хурдасгах, томоохон татвар төлөгч, аж ахуйн нэгжүүдэд татварын хөнгөлөлт, чөлөөлөлт үзүүлдэг явдлыг таслан зогсоох. Алдагдалтай ажиллаж буй төрийн болон төрийн өмчийн оролцоотой аж ахуйн нэгжүүдийг хувьчлах асуудлыг Засгийн газар анхаарч үзэх. Алдагдал гаргахад нөлөөлж буй учир шалтгааныг тодорхой болгож хариуцлагагүй ажилласан албан тушаалтан, удирдлагад хатуу хариуцлага тооцдог байх. Авилгатай тэмцэх газрын удирдлага Төсвийн хууль зөрчсөн асуудлаар нэг мөр дүгнэлт, судалгаа гарган олон нийтэд мэдээлэх. Тавантолгой ХХК-ийн орон нутгийн өмч болох 51 хувийг төрийн мэдэлд шилжүүлэх”;  

УИХ-ын гишүүн О.Чулуунбат “төрийн өмчийн болон төрийн өмчийн оролцоотой аж ахуйн нэгжүүдийн олон жил дараалан алдагдалтай ажиллаж  байгаа асуудалд Төрийн өмчийн хороо анхаарлаа хандуулж ажиллахгүй байгаад хариуцлага тооцох. Төвлөрсөн суурин газар, хөдөө, орон нутагт амьдарч байгаа хүмүүст төсвөөс очиж буй нэг хүнд ногдох мөнгөний хэмжээг адил болгох шаардлагатай” гэсэн саналыг гаргаж байлаа.

УИХ-ын гишүүн Н.Батбаяр “төсвийн шинэчлэлийг гүнзгийрүүлж, Монгол Улсыг хөгжүүлэх сангийн хөрөнгийн үлдэгдлийг зарцуулах хууль, эрх зүйн орчныг тодорхой болгох, хаалтын тайланг УИХ-д  танилцуулах”; УИХ-ын гишүүн Зоригт “төсвийн сахилга батыг чанд хатуу мөрддөг болох. Хөрөнгө оруулалтын гүйцэтгэлийг гаргахдаа үр өгөөжтэй нягт холбон авч үзэх.” УИХ-ын гишүүн Ц.Сэдванчиг “төсвийн орлогод нөлөөлж буй татварын, тэр тусмаа НӨТ-ын тухай хуулийн хөнгөлөлт, чөлөөлөлтийг нэг мөр нэгтгэж цэгцлэх. Төсвийн зарлагын хяналтыг сайжруулах талаар тус тус санал гаргасан болно.

УИХ-ын эрхэм гишүүд ээ. Монгол Улсын 2009 оны төсвийн гүйцэтгэл, Засгийн газрын санхүүгийн нэгтгэсэн тайланг Төсвийн зарлагын хяналтын дэд хорооны хуралдаанаар хэлэлцээд Монгол Улсын 2009 оны төсвийн гүйцэтгэл, санхүүгийн нэгдсэн тайланг батлах тухай УИХ-ын тогтоолын төслийг батлах нь зүйтэй гэсэн саналыг Дэд хорооны хуралдаанд оролцсон гишүүд санал нэгтэй дэмжсэн болно.

Монгол Улсын 2009 оны төсвийн гүйцэтгэл, Засгийн газрын санхүүгийн нэгдсэн тайланг хэлэлцэн баталж өгөхийг Та бүхнээс хүсье. Анхаарал тавьсанд баярлалаа.

Д.Дэмбэрэл: -Д.Зоригт даргад баярлалаа.

Нийгмийн хамгаалал, хөдөлмөрийн яамны урилгаар Хүүхэд, залуус солилцооны 2010 оны хөтөлбөрийн хүрээнд Солонгосын төлөөлөгчид хүрэлцэн ирж, УИХ-ын чуулганы ажиллагаатай танилцаж байна. Төлөөлөгчид халуун баяр хүргэе /алга ташив/.

Төсвийн зарлагын хяналтын дэд хорооны санал, дүгнэлтээс асуух асуулттай гишүүн байна уу?

Ж.Сүхбаатар: -Гишүүдийн өглөөний мэнд хүргэе. Надад хоёр асуулт байна.

Нэгдүгээр асуулт нь, бид өнгөрсөн жил ч гэсэн иймэрхүү асуудал ярьсныг Д.Зоригт дарга мэдэж байгаа. Эсвэл ийм асуудлаар төсвийн гүйцэтгэлийг яриад зүгээр баталдаг бол шууд дүгнэлт гаргаад, энд болсон болоогүй алдаа, дутагдал, хариуцлага гэж худлаа, үнэн юм яриад, нэг ч хүн хариуцлага хүлээдэггүй, цаг үрдэг ийм юм байснаас төсвийн гүйцэтгэлийг батлах тухай асуудлыг оруулж ирээд шууд шийддэг баймаар байна /Д.Дэмбэрэл даргад ч гэсэн хэлэхэд/. Тэгэхгүй болохоор инээдтэй юм байна л даа. Өнгөрсөн жилийн бүх гишүүдийн хэлснийг бичиж аваад, энэ жилийнхийг нийлүүлээд гаргавал бараг онигоо, кино зохиол шиг юм болох байх. Тэгснээс эхлэлгүй шууд төгсгөлтэй баталчихдаг байвал яасан юм бэ. 

Засгийн газар төсвийн хариуцлагыг сайжруулах талаар хэзээ ч асуудал оруулж ирэхгүй ээ. Төсвийн тогтвортой байдал, бусад хуулиудын тухайд тэр бол төсвийн тогтвортой байдлыг хангах тухай асуудал болохоос биш, төсөв захирагч нарын хариуцлагыг сайжруулах асуудал оруулж ирдэг бол олон жилийн энэ хугацаанд оруулж ирэх байсан.

Улсын Их Хурлын зүгээс Төсвийн зарлагын хяналтын дэд хороо ч гэдэг юмуу, төсвийн хариуцлагыг сайжруулах асуудал дээр тусдаа  УИХ өөрсдөө анхаарч хууль гаргах ёстой юм биш үү? Уг нь Төсвийн байгууллагын удирдлага санхүүжилтийн тухай хуулийг Төсвийн хариуцлагын хууль нэртэйгээр Ерөнхий сайд асан М.Энхсайханы үед анх хийж байгаад нэлээн хэдэн жилийн хугацаанд өөрчлөгдөөд явчихсан шүү дээ. Цаад агуулга нь Төсвийн хариуцлагын тухай хууль байсан.

Төсвийн хариуцлагын тухай хууль гэдгийг тусад нь санаачлаад Үндэсний аудитын газрыг төсвийн аудит буюу парламентын төсвийн аудитыг хэрэгжүүлдэг, Төсвийн зарлагын дэд хороо тэр аудитын газарт даалгавар өгч ажиллуулдаг. Улсын төсвийг Ерөнхий сайдын багц болгож хийдэг, салбарын сайдын биш. Засгийн газрын ажлыг УИХ хариуцдаг учраас Ерөнхий сайд өөрөө бүх багцыг багцаар нь баталж өгдөг. Хэрвээ тэнд асуудал байвал эргээд Ерөнхий сайдтай энэ асуудлаар өөрөө ярьдаг ийм тогтолцоо руу шилжихгүй бол энэ чинь дараа жил ч гэсэн бас онигоотой шүү дээ. Иймэрхүү л юм яриад сууна. Тийм учраас энэ дээр ингэж бодитой санаачилга гаргаад хуулиа хийчихвэл хэн нь хуулиараа ямар асуудлыг яаж шийдэх юм, яаж ярих юм, хэнтэй юу ярих вэ гэдэг нь тодорхой болно. 

Өнөөдрийн манай парламентын хяналт чинь чуулганы нэгдсэн хуралдаанаар асуулт, хариултаар хязгаарлагддаг, бараг парламентын хяналтын хэлбэрийн төдий ийм зохицуулалтаар өөрсдийгөө хуурч, олон түмний өмнө ч эвгүй байдалд орж байна /шараа болж байна/. Үүнийг Төсвийн зарлагын хяналтын дэд хороо анхааралдаа аваад бид хууль боловсруулах зардал мөнгө гээд гүйж байгаа. Тэгэхээр парламентын хяналт шалгалтыг хүчтэй болгох ажлын хүрээнд төсвийн гүйцэтгэл дээр иймэрхүү санал, байр суурьтай байна. Үүнийг санал гэж ойлгохоосоо илүүтэй энэ дээр бодитой хүмүүс ажиллуулаад суулгаач ээ гэж хэлэх гэсэн юм.

Хоёр дахь асуудал бол, Засгийн газрын гишүүдийн тайланг сонсох асуудал хагас жилээр Байнгын хороод дээр байдаг. Одоо ямар Байнгын хороод дээр ирсэн бол. Жишээлбэл, Төсвийн байнгын хороо, Төсвийн зарлагын хяналтын дэд хороон дээр Сангийн сайдын хагас жилийн тайлан ирсэн үү. Хэзээ хэлэлцэх гэж байна вэ? Хэлэлцсэн үү, үгүй юу? Ер нь цаашдаа тайлан сонсох, гүйцэтгэл батлах асуудлууд дээр Монгол Улсын парламент үнэндээ ор нэр төдий, үндсэндээ парламентын хяналт шалгалтын үүргийг гүйцэтгэх ямар ч чадавхигүй байдалд байгаа шүү дээ.

Хэрвээ энэ байдалд эргэлт гаргаад, дараа жил энэ асуудлаар нэг их санал хэлэхгүй, шууд батлах горимын саналыг гаргаж байх ингээд, ингээд явчихвал хаана, хаанаа дээр юм болов уу гэж бодогдоод байгаа юм. Үүнийг ажил хэрэгч байх үүднээс энэ парламентын үед уг нь нэг хууль гаргаад шийдчихвэл зүгээр байгаа юм.

Д.Дэмбэрэл: -Д.Зоригт дарга хариулъя. Цаашдаа энэ нь ямар байдлаар явагдах,  одоогийн хяналт тавьж хэлэлцэж байгааг юу гэж үзэж байгаа вэ?

Д.Зоригт: - УИХ-ын дэгийн тухай хуулиар төсвийн гүйцэтгэл, Засгийн газрын санхүүгийн тайланг хэлэлцэх хууль, одоо мөрдөж байгаа хууль тогтоомжийн хүрээнд л бид хэлэлцэж, энэ санал, дүгнэлтийг гаргаж байгаа. УИХ-ын бүх Байнгын хороодоор хэлэлцэж байгаа. Хэлэлцэхдээ тухайн Байнгын хороонд харьяалагдаж байгаа бүх төсвийн ерөнхийлөн захирагч нарыг байлцуулж, тухайн жилийн төсөв, зорилгоо биелүүлсэн эсэх, Төсвийн хуулийн дагуу хэрэгжсэн эсэхэд хэлэлцэгдэж, мөн намын бүлгүүдээр хэлэлцэгдэж санал, дүгнэлтүүд гарч байгаа. Энэ бүгдийг нэгтгээд Төсвийн зарлагын дэд хороон дээр бас хэлэлцэж, төсвийн тодорхой хэмжээний аудитын дүгнэлтээр зөрчилтэй гэж гарсан төсвийн ерөнхийлөн захирагчдаас албан ёсны тайлбар бичгээр авч ингэж хуралдаж, хэлэлцэж ирж байгаа.

Ер нь Монгол Улс төсвийг зохиох, хэрэгжүүлэх, хянах, батлах үйл ажиллагааг шинэчлэх шаардлага байгаа гэсэн Ж.Сүхбаатар гишүүний саналтай би адил бодолтой байгаа. Энэ маань бид Төсвийн тухай хуулийн шинэчилсэн найруулгыг УИХ хэлэлцэж, төсвийн реформ, шинэчлэл хийх хүрээндээ энэ асуудлыг анхаарч, хууль тогтоомжиндоо зохих өөрчлөлт хийх ийм шаардлага, боломж байгаа гэж бид үзэж байгаа.

Гишүүний асуусан хоёр дахь асуултанд Сангийн сайдын 2009 оны тайлан Төсвийн байнгын хороонд ирсэн. Удахгүй  Төсвийн байнгын хороогоор хэлэлцэнэ. 

Д.Дэмбэрэл: -Төсвийн байнгын хорооны дарга Ц.Даваасүрэн хариулъя.

Ц.Даваасүрэн: -Ж.Сүхбаатар гишүүн их чухал асуудал хөндөж байна. Төсвийн гүйцэтгэлийг хэлэлцэж байхад бидний цаашдаа анхаарах ёстой юм бол төсөв өөрөө бодлого хэрэгжүүлэх хөрөнгө, төсвийг хуульчилж өгч байгаа баримт бичиг. Энэ тал дээр нь бид хэтрүүлсэн байна уу, орлого нь давсан уу, тасарсан уу гэдгийг яриад байгаа болохоос, яг гол бодлого нь хэрэгжсэн үү, ажил нь хийгдсэн үү гэдгийг ярихгүй байгаад байгаа юм. Тийм учраас аудитын газрын цаашдаа бэхжүүлбэл гүйцэтгэлийн аудитын чиглэлээр хүний нөөцийг нэмэгдүүлэх, чадавхижуулах асуудал байна гэж бодоод байгаа юм.

Өнөөдөр хүн ажилдаа тэнцэж байна уу,  үгүй юу гэдгийг ярихаа больчихсон учраас хэн гуай нь ч ямар ч ажлыг хийдэг болчихоод байна шүү дээ. Тэр салбарт ямар ч туршлагагүй мөртлөө нэг өдөр хаалгыг нь татаж орж ирээд, бурхан болоод суучихаж байна. Энэ чинь өөрөө гүйцэтгэлийн аудит байхгүйтэй л холбоотой. 

Санхүүгийн тайлан дээр гүйцэтгэлийн аудит талаас нь үзээд хийгдэх ёстой ажил нь хийгдсэн үү, үгүй юу, тухайн бүтээгдэхүүн нийлүүлэгдсэн үү, үгүй юу гэдэг талаар учир дутагдалтай байна. Цаашдаа энэ чиглэлээр аудитын газраа бэхжүүлэх чиглэлд анхаарах. Ялангуяа бид гүйцэтгэлийн тайланг сонсоод УИХ-аас тогтоол гаргахаар бол аудитын чадавхийг бэхжүүлэх чиглэлд нь анхаарч өгөөч ээ. Бид бас хариуцлага ярьдаг болмоор байна. Энэ хүн ажилдаа тэнцэж байна уу, тэнцэхгүй байна уу, зорилгоо биелүүлсэн үү, биелүүлээгүй юу гэдэг. Тэрнээс орлого нь давсан уу, тасарсан уу, зарлагаа хэтрүүлсэн үү, хэтрүүлээгүй юу гэдэг бол зүгээр санхүүгийн үзүүлэлт болчихоод байна.

Хоёр дахь асуудал дээр бид Сангийн сайдын 2009 оны хагас жилийн тайланг гаргуулж авсан. Тайланг ирэх 7 хоногийн Байнгын хорооны хуралдаанаар хэлэлцэхээр төлөвлөөд явж байгаа юм.

Д.Дэмбэрэл: -Чуулганы хуралдааны ажиллагаанд Монгол Улсын Ерөнхий аудитор Ч.Раднаа, Монгол Улсын Ерөнхий аудиторын орлогч Б.Батбаяр, Сангийн яамны Нягтлан бодох бүртгэлийн бодлогын газрын дарга С.Мягмардаш, Сангийн яамны Төрийн сангийн газрын дарга Х.Пүрэвсүрэн, Сангийн яамны Санхүүжилт, тайлан бүртгэлийн хэлтсийн дарга н.Ариунсанаа, Санхүүгийн аудитын газрын захирал Ц.Батбаяр, Гүйцэтгэлийн аудитын газрын захирал Д.Ганбилэг, Сангийн яамны Өрийн удирдлагын газрын орлогч  дарга Б.Ангар нар оролцож байна.

З.Энхболд гишүүн асуултаа асууя.

З.Энхболд: -Намын бүлгүүд Төсвийн зарлагын дэд хороонд санал, дүгнэлтээ өгөөд, Төсвийн зарлагын дэд хороо түүгээр санал хураалгаад шийдвэр гаргах ёстой. Ардчилсан намын бүлгээс өгсөн саналуудаа туссан юм ер олж харахгүй байна. Тухайлбал, “төрийн өмчийн болон төрийн өмчийн оролцоотой аж ахуйн нэгж, байгууллагуудын олонхи нь сүүлийн гурван жилд дараалан алдагдалтай ажиллаж байгаад үнэлэлт, дүгнэлт өгөх. Төрийн өмчийн хорооны дарга, удирдлагад бодитой хариуцлага тооцуулах” гэдэг үг Зарлагын дэд хорооны санал, дүгнэлт дотор байхгүй байх жишээтэй байна. Энэ мэтээр хариуцлага тооцох хэрэггүй гэж Зарлагын дэд хороо үзээд байгаа юмуу? 

Ж.Сүхбаатар гишүүний шүүмжлэлтэй санал нэгдэж байна. Жил бүр жижүүрийн нэг ийм юм гаргадаг. Хийж байгаа ажил нь нураад уначихсан хүмүүс гурав, дөрвөн жил дараалан яваад л байдаг, яваад л байдаг. Ажлын үр дүнгээр нь төсвийн мөнгө нэг, хоёр төгрөг илүү, дутуу зарцуулчихсан бол жижиг зөрчил юм. Үндсэн ажил нь хариуцдаг компаниуд нь гурван жил дараалан алдагдалтай ажиллачихаад байхад байгаад л байдаг энэ хүмүүсийг яах юм бэ?  Ямар сайндаа Ардчилсан намын бүлгээс төсвөөрөө хийх ёстой ажлаа хийдэггүй хүмүүст арга хэмжээ ав, Авилгатай тэмцэх газарт бичиг өгөхөөр Дэд хорооны санал, дүгнэлтэнд ер тусахгүй юм. Үүнийг танай хороон дээр ярьсан уу? Халах шаардлагагүй гэж үзэж байгаа бол ямар үндэслэлээр толгойг нь илээд байгаа вэ гэдгээ хэлж өгөөч.

Д.Дэмбэрэл: -Д.Зоригт дарга хариулъя.

Д.Зоригт: -Төрийн өмчийн болон төрийн өмчийн оролцоотой 91 аж ахуйн нэгжээс 51 нь алдагдалтай үйл ажиллагаа явуулсан. Үүнийг Эдийн засгийн байнгын хороон дээр ч ярьсан, Төсвийн байнгын хороон дээр ч ярьсан. Бид Төсвийн зарлагын дэд хорооны хурал дээр ч гэсэн энэ асуудал яригдаад Төрийн өмчийн хорооны даргаас асууж тодруулсан, Сангийн сайдаас асууж тодруулсан. Үнэхээр өнгөрсөн оны дүнгээр нийт аж ахуйн нэгжийн 56 хувь нь алдагдалтай ажилласан. Ямар нөхцөл, шалтгаантай вэ, яагаад ингэж алдагдалтай ажиллав гэдэг талаар бид судалсан, ярилцсан.

Өнгөрсөн жилд гарсан алдагдлын гол учир шалтгаан нь нэгдүгээрт, эрчим хүч, уул уурхай, төмөр зам зэрэг байгууллагууд урт хугацааны хөрөнгө оруулалтын их хэмжээний зээл авсан байгаа. Энэ нь валютын ханшийн зөрүүгээс 97 тэрбум төгрөгийн алдагдал гарсан. Нийт алдагдлын 81.7 хувийг валютын ханшийн зөрүү, ханшийн хэлбэлзэл эзэлж байгаа юм.

Хоёрдугаар гол шалтгаан нь өнгөрсөн жил Сангийн сайдын тушаалаар төрийн өмчийн бүх байгууллагууд үндсэн хөрөнгөндөө тооллого, дахин үнэлгээ хийлгэсэн. Энэ шаардлага байдаг. Энэ үнэлгээгээр үндсэн хөрөнгийн элэгдлийн зардал өмнөх оныхоос 91 тэрбум төгрөгөөр өссөн байгаа юм. Энэ хэмжээний зардал өссөн нь эдгээр байгууллагууд алдагдалтай ажиллах гол шалтгаан болсон.

Гурван жил дараалан ямар байгууллагууд алдагдалтай ажиллаж байна вэ гэвэл бид бүгд мэдэж байгаа. Эрчим хүчний компаниуд, нүүрс, төвийн эрчим хүчний системд нүүрсээ нийлүүлдэг компаниуд. Үүний үнийг төрөөс зохицуулж, чөлөөлөхгүй байгаа учраас өөрийн өртгөөс доогуур үнээр борлуулж байгаа гол шалтгаан нь энэ. Үүнийг олон жилийн турш бид ярьсаар ирсэн. Энэ асуудлыг УИХ-аас тусгай ажлын хэсэг байгуулагдаад, А.Тлейхан гишүүн ахлагчаар нь ажиллаж байгаа. Энэ алдагдлыг цаашдаа яах юм бэ? Үнийг үе шаттай чөлөөлөх асуудлаар асуудал боловсрогдож байгаа. Энэ төвшиндөө шийдэгдэнэ. Ингэж яригдсан.

Ер нь төрийн өмчийн аж ахуйн нэгжүүдийг удирдаж байгаа хүмүүс, энэ аж ахуйн нэгжүүдийн төлөөлөн удирдах зөвлөлд ажиллаж байгаа, төрийг төлөөлж байгаа хүмүүс нэлээн хариуцлагатай ажиллах шаардлагатай байна. Засгийн газар өөрийнхөө агентлаг, аж ахуйн нэгжүүдэд тавих хяналтаа чангатгах шаардлага байна гэсэн санал, дүгнэлтүүд Дэд хорооны санал, дүгнэлтэд тусгагдсан байгаа. Үүнийг Засгийн газар анхаарч ажиллах шаардлага байгаа.

Авилгатай тэмцэх газрын тухай асуусан. Авилгатай тэмцэх газрын 2009 оны төсвийн тухай бид Дэд хорооны хуралдаан дээр тайлбар авсан. 2009 оны төсөв нь 100 орчим сая төгрөгөөр хэмнэгдсэн байгаа. Мөн хэвлэл, мэдээллээр гарч байгаа, Ардчилсан намын бүлэг дээр яригдсан тодорхой баримтуудаар бид асуулга, тодруулга авсан. 350 орчим сая төгрөгөөр ажиллагсаддаа, тэр дотроо байгууллагын дарга нь өөрөө орон сууцны дэмлэг олгосон. Энэ нь байгууллагын батлагдсан журмын дагууо комиссоор хэлэлцээд нийт орон сууцных нь 20-30 хувьд нь 16 хүнд олгосон гэж бидэнд тайлбарласан.

Дараагийн нэг яригдаад байгаа зүйл бол энэ байгууллага төсвөөр батлаад өгсөн хөрөнгө зориулалтын бус зүйлд зарцуулж байна гэж бас бүлэг дээр яригдаж байсан. Үүнийг бид бас асуусан. Тэр хүн тайлбар хийсэн. Өөрөөр хэлбэл, 40 орчим сая төгрөгөөр аялал жуулчлал, загасны хэрэгсэл, майхан авсан байна гэсэн мэдээлэл яригдсан. Энэ талаар тайлбар  өгнө үү гэж бид хүссэн. “Бид загасны хэрэгсэл байтугай нэг ширхэг дэгээ ч аваагүй” гэсэн.

Ер нь Авилгатай тэмцэх газрын төсвийн зөрчлийн талаар холбогдох байгууллага, тухайлбал, Улсын ерөнхий прокурорын газраас хяналт шалгалт хийж байгаа юм билээ. Хууль хяналтын байгууллага үүнийг шалгаад тогтоох байх. Бид Үндэсний аудитын газар анхаарал тавьж, энэ асуудлыг нягталж үзээч гэсэн чиг өгсөн байгаа.

Д.Дэмбэрэл: -Баярлалаа. З.Энхболд гишүүн тодруулъя.

З.Энхболд: -Эрчим хүчний үйлдвэрүүдийн алдагдалтай ажилласнаа хаацайлж байгаа юм байна л даа. 1990 оноос хойш 20 жил тариф алдагдалтай байгаа. Ашигтай ажиллаж байсан жилүүд байдаг юм. Идэж, уух нь хэтэрчихээд л тэрийгээ тариф руу чихээд. Тарифыг сүүлийн гурван жилийн турш өсгөж яваа шүү дээ. 40 төгрөгөөс 57 төгрөг хүртэл өсгөж өгсөн байгаа. Ийм хөгийн тайлбарыг Зарлагын дэд хороо хууртагдаж байгаад би сэтгэл дундуур байна.

Хоёрдугаарт, Авилгатай тэмцэх газрын загасны хэрэгсэл бол төрийн сангийн гүйлгээнээс авсан баримтууд байгаа юм. Загасанд хамт явсан хүний өгсөн мэдээлэл байгаа юм. Танай Дэд хороон дээр ирээд юу ч гэж ярьж магадгүй. Тэрийг нь үнэн юм шиг хүлээж авахаа болих хэрэгтэй.

Ер нь УИХ-аас Авилгатай тэмцэх газрын ажилчид орон сууц /микрофон хаагдав/.

Д.Дэмбэрэл: -Д.Зоригт гишүүн хариулъя.

Д.Зоригт: -Төр өөрийнхөө мэдлийн аж ахуйн нэгжүүдээ бизнесийнх нь зарчмаар, ердийн горимоор ажиллах боломжийг олгох хэрэгтэй. Үүнийг олгоогүй байж алдагдалтай ажиллалаа гээд шаардлага тулгах нь нэг талаар өрөөсгөл. Ингэж болохгүй.

Хоёрдугаарт, мэдээж хэрэг ганц бүх зүйлийг үнэ, тариф руу чихээд өнгөрч болохгүй. Манай Ерөнхий сайд, төрийн өмчийн агентлагийг толгойлж байгаа хүмүүс төрийн өмчийн төлөөллийг хэрэгжүүлж байгаа ТУЗ-ийн олон гишүүд байгаа, олон компаниудыг удирдаж байгаа захирлуудын үүргийг, гэрээний биелэлтийг дүгнэж нэлээн хяналтыг чангатгаж, заримд нь хариуцлага тооцох ийм шаардлага байгаа гэж бид санал, дүгнэлтэндээ хийсэн байгаа.

Д.Дэмбэрэл: -Баярлалаа. С.Бямбацогт гишүүн асуултаа асууя.

С.Бямбацогт: -Баярлалаа. Эхний асуулт нь танин мэдэхүйн чанартай асуулт тавья гэж бодоод байна. Монгол Улсын төсвийн тухай хууль юун дээр тулгуурлаж, юун дээр үндэслэгдэж боловсруулагдаж батлагддаг юм бол?

Миний ойлгож байгаагаар бол Засгийн газрын үйл ажиллагааны дөрвөн жилийн мөрийн хөтөлбөр, жил бүр Монгол Улсын нийгэм, эдийн засгийг хөгжүүлэх үндсэн чиглэл дээр тулгуурладаг гэж би ойлгодог юм. Тулгуурлаж байгаа үндсэн Засгийн газрын үйл ажиллагааны мөрийн хөтөлбөрийн хэрэгжилт, биелэлтийг, Үндсэн чиглэлийг биелэлтийг бид дүгнэж ярьдаггүй, хэлэлцдэггүй. Төсвөө болохоор төсвийн хүрээний мэдэгдэл гээд төсвөө хийх гэж байна гэж баахан яриад, хийж байна, хэлэлцэж байна гэж бүтэн хоёр сар яриад, дараа нь хэрэгжилтийг нь дүгнээд хариуцлага тооцно, тооцохгүй гээд дахин ярьдаг. Хэзээ бид төсвийн тулгуур бичиг баримт болсон төлөвлөгөө буюу үндсэн чиглэл, Засгийн газрын үйл ажиллагааны мөрийн хөтөлбөрийн хэрэгжилт, биелэлтийг дүгнэдэг болох юм бэ? Энэ ойлголт маань зөв үү, буруу юу? Энэ дээр тайлбар өгөөч ээ.

Миний бодлоор үндсэн чиглэлийн биелэлт, Засгийн газрын үйл ажиллагааны мөрийн хөтөлбөрийн биелэлтийг заавал УИХ-аар жил бүр хэлэлцдэг, ярьдаг баймаар санагдаад байгаа юм. Тэрийгээ ер ярьдаггүй. Энэ тал дээр ямар байр суурьтай байдаг юм бол? Үүнийг бас хэлж өгөөч ээ.

Хоёрдугаарт асуулт, Зарлагын хяналтын дэд хорооны дүгнэлтэнд олон чухал зүйлүүд хөндөгдсөн байна. Татварын хөнгөлөлт, чөлөөлөлт эдлүүлэхийг больё. Ямар хүмүүс нь татвараа шударгаар төлөх ёстой, ямар хүмүүс нь хөнгөлөлт, чөлөөлөлт эдэлж байх ёстой вэ гэдэг дээр анхаарах ёстой. Төрийн өмчийн оролцоотой аж ахуйн нэгжүүд алдагдалтай ажиллаж байна. Үүнийг яах ёстой юм бэ гэсэн. Монголчууд ажилгүй, орлогогүй байгаад байхад гаднаас ажиллах хүч оруулж ирж, гадныхныг ажилтай байлгаад байх юм. Үүнийг яах ёстой юм бэ гэсэн. Сая бас яригдаж байна. Төсвийн ерөнхийлөн захирагчдад төсвийг хэтрүүлэн зарцуулсан байна. Энэ дээр хариуцлага тооцъё гэсэн асуудал бас орсон байна. Ингээд харвал нэлээн олон чухал, чухал асуудал хөндсөн байна.

Түрүүн бас Ж.Сүхбаатар гишүүн асууж байсан. Ямар нэгэн байдлаар Зарлагын хяналтын дэд хороо юмуу, дүгнэлт гаргаж байгаа субъект нь асуудал ярихгүй юм бол заавал энэ дүгнэлтийг оруулж ирэх хэрэгтэй юмуу, хэрэггүй юмуу. Цаашид дүгнэлтэнд дурдагдсан асуудлуудаар Төсвийн зарлагын хяналтын дэд хороо, Төсвийн байнгын хороо ямар арга хэмжээ авч ажиллах вэ? Эсвэл хөндсөн Байнгын хороод нь, эсвэл асуудлыг сонирхож байгаа, сонирхолтой гишүүд нь хөндөөд араас нь асуудлыг дэвэргээд босгоод явах ёстой юмуу? Үнэхээр Зарлагын дэд хороо маань санал, дүгнэлт гаргаж байгаа бол энэ талаар цаашид тодорхой ямар арга хэмжээ авч ажиллах вэ? Энэ талаар тодорхой хариулт өгөөч ээ гэсэн хоёр асуулт тавья.

Д.Дэмбэрэл: -Д.Зоригт дарга хариулъя.

Д.Зоригт: -Тантай санал нэг байгаа. Улсын төсвийг боловсруулах гол тулгуур бичиг баримтууд бол Засгийн газрын үйл ажиллагааны мөрийн хөтөлбөр, бид жил, жилд баталж байгаа эдийн засаг, нийгмийг хөгжүүлэх үндсэн чиглэлийн бичиг баримтыг баталж байгаа. Төсвийн гүйцэтгэлийг үнэлэхдээ тухайн жилд тавьсан нийгэм, эдийн засгийн зорилтууд маань хэрхэн биелэгдсэн бэ гэдэгтэй нягт уялдуулж дүгнэх шаардлага байгаа. Тэгвэл илүү зохистой болно гэж үзэж байна.

Манай холбогдох хууль тогтоомжоор Засгийн газрын тайлан, тэр дотроо Засгийн газрын гишүүдийн /сайд нарын/ тайланг УИХ, Байнгын хороод авч хэлэлцэх ийм хуулийн заалтууд байгаа. Одоо Засгийн газрын гишүүдийн тайланг Байнгын хороод холбогдох шугамаараа хэлэлцэх байх гэж бодож байгаа.

Хоёрдугаарт, Дэд хорооны санал, дүгнэлтэд тусгагдсан, анхаарал хандуулах шаардлагатай асуудлуудыг бид Төсвийн тухай хуулийн шинэчилсэн найруулгыг хэлэлцэхдээ маш анхаарах шаардлага Их Хурлын гишүүдэд байна. Энэ бол анх удаа гарч ирж байгаа зөрчил, дутагдлууд биш ээ. Олон жил яригддаг, төдийлөн ахиц, дэвшил гарахгүй байгаа зүйлүүд юм. Бид Засгийн газраас удахгүй Төсвийн  хуулийн шинэчилсэн найруулгыг өргөн мэдүүлэхээр төлөвлөж байгаа мэдээлэл байгаа. Төсвийн байнгын хороо, УИХ-ын гишүүд энд анхаарлаа хандуулах шаардлага байна гэж үзэж байна.

Татварын хөнгөлөлт, чөлөөлөлт бол Төсвийн байнгын хорооноос ажлын хэсэг томилогдож ажилласан. Хуулийн 89 зүйлээр хөнгөлөлт, чөлөөлөлт үзүүлж байна гэсэн мэдээлэл яригдсан. Дээр нь хөнгөлөлт, чөлөөлөлтийн тухай хууль батлагдаад хуулинд нэмэлт,өл өөрчлөлт оруулаад хууль батлагдсанаас эхлээд үйлчлээд эхэлж байгаа нь тухайн жилийн төсөвт бас сөргөөр нөлөөлж байна. Тодорхой хөнгөлөлт, чөлөөлөлт тавиад, дараа оны санхүүгийн жилийн эхнээс эхэлж мөрддөг байх зохицуулалтуудыг хийх шаардлага байна гэдэг талаар Дэд хороо, Төсвийн байнгын хороон дээр яригдсан байгаа.

Төрийн өмчийн аж ахуйн нэгжийн талаар би түрүүн нэлээн дэлгэрэнгүй хариулт өгсөн.

Төсвийн хууль зөрчсөн талаар хариуцлага тооцох үндэслэлүүд байна гэж Төсвийн байнгын хороо, Хууль зүйн байнгын хорооны санал, дүгнэлтэнд бас орж ирсэн. Та бүхэнд  тараасан материалд байгаа. Ер нь бид энэ зөрчлүүдийн талаар Дэд хорооны хуралдаан дээр нэлээн ярьсан. Засгийн газрын тусгай сангийн тухай хуулийг зөрчиж, Газар тариаланг дэмжих сан, Аялал жуулчлалын сангуудад тодорхой хэмжээний зөрчилтэй санхүүгийн үйлдлүүд байна гэсэн аудиторын дүгнэлтээр тайлбар авсан байгаа. Мөн Сангийн сайдын багцад улаан буудай, бензин шатахууны нөөцөд хадгалалтын зардлыг хэтрүүлсэн зарцуулсан 2.6 тэрбум зөрчил бас гарсан. Энэ талаар бид Сангийн яамнаас тайлбар авсан. Дэд хороон дээр ярьсан. Ийм зүйлүүдийг хэлж, таны асуултанд хариулж хэлмээр байна.

Д.Дэмбэрэл: -Баярлалаа. Н.Ганбямба гишүүн асуултаа асууя.

Н.Ганбямба: -Баярлалаа. Бид нар төсвийн гүйцэтгэлээ ярьж байгаа л даа. Хамгийн хариуцлагатай юм бол гүйцэтгэл байдаг. Гүйцэтгэл дээр зүгээр нэг формальдаж өнгөрдөг болохоор одоо оролцож байгаа байдлыг ч гэсэн хар даа. Бид нар ний нуугүй хэлэхэд гүйцэтгэл дээр тоо баримт гаргадаг хэдхэн юм, төрийн сангийн газрынхан гүйцэтгэлийн тоонуудыг гаргадаг юм билээ. Тоо байцаах гэж байгаа юм шиг ийм л бүрэлдэхүүн хуралдаж байгаа биз дээ? Шаварт унасан шарын эзэн хүчтэй гэдэг шиг Ерөнхий сайд, Сангийн сайд, Гадаад хэргийн сайд гурван сайд л сууж байна. Бусад сайд нар огт тоохгүй байгаа биз дээ? Хэлэлцүүлэг чинь ийм л болдог байхгүй юу. Хариуцлага тооцохгүй болохоор тэд нар ирээд яах юм бэ? Гүйцэтгэл дээр ирээд хэрэггүй шүү дээ. Дэмий цагаа үрэхийн нэмэр байгаа биз дээ. Тэгэхээр бид нар гүйцэтгэл хэлэлцдэг ийм формальный юмыг л орхимоор байгаа юм. 

Би Төсвийн зарлагын хяналтын дэд хороог дүгнэлт хийгээд түүн дээрээ үндэслээд замечание өгөх үүрэгтэй л гэж ойлгоод байгаа шүү дээ. Тэгээд тэр дээр үндэслээд хариуцлага тооцдог юм орж ирэхгүй болохоор тоо яриад яах юм бэ? Тэртэй тэргүй гүйцэтгэл тарчихсан юм чинь, гүйцэтгэл нь төд байна гэсэн тоо нуршаад ч хэрэггүй. Дүгнэлт бол шинжилгээ хийсэн л дүгнэлт байх ёстой юм. Монголд ийм шинжилгээ дүгнэлт хийхээ болиод олон жил болж байгаа юм. Одоо бид Их Хурлаасаа эхлэхгүй бол яамдууд дээр инээдтэй газрууд байгаа. Үнэлгээ, шинжилгээ, мониторингийн газар гээд бүх яамд дээр нэг газар байх юм. Гэтэл нөгөөдүүл нь үүрэг, функцээ тэс өөрөөр ойлгоод “онц, сайн, дунд, муу” гэсэн үнэлгээ тавьчихсан яамдууд байх юм. ABCD гэсэн үнэлгээ. Тэр үүрэг, функц нь биш шүү дээ. Тэр чинь яг шинжилгээ, дүгнэлт хийж өөрсдийнхөө дүгнэлтийг гаргаж ирэх функцтэй баахан газруудын төсөв батлаад бид явуулдаг. Гэтэл яг нарийндаа тэд нар нь үүрэг функцээ ойлгоогүй, “онц, сайн, дунд, муу” гэсэн дүн тавьчихсан тийм газрууд яамдууд дээр ажиллаж байх юм. Тийм дүн тавих ёсгүй шүү дээ. Жинхэнэ үнэлгээ, шинжилгээ хийх ёстой газрууд байхгүй юу. Тэгээд үүргээ ч ойлгоогүй баахан хүмүүс цалин аваад ажиллаад байдаг. Газрын дарга нь машин унана. Ийм газруудыг бараг татан буулгах хэрэгтэй юм.

Одоо манай Их Хурал өөрөөсөө эхлээд шинжилгээ хийдэг, дүгнэлт хийдэг. Аудитын дүгнэлтэд ч гэсэн нэлээн ач холбогдол өгч авч хэлэлцээд тэр дээрээ үндэслээд хариуцлага тооцдог болохгүй бол өнөөдөр нэг ч сайд нар байхгүй байгаа биз дээ? Сайд нар орж ирэх ч үгүй байгаа шүү дээ. Тэгэхээр гүйцэтгэлийн, ерөнхийлөн захирагч нарт хариуцлага тооцдоггүй ийм төсөв хэлэлцдэг болохоор бид хий дэмий цагаа бараад, дараа жил яг ийм дүгнэлтүүд, энэ дутагдлууд гараад ирдэг юм.

Бид нэгдүгээр хэлэлцүүлэг дээр харсан биз. Ямар олон дүгнэлт, дутагдлуудыг бид ярилаа. Огт авч хэлэлцэхгүй байгаа биз дээ. Сайд нар ирэхгүй байна гэдэг чинь хариуцлага тооцдоггүй болохоор үүний хэлэлцүүлгийг тоох ч үгүй байгаа юм. Тэгэхээр Их Хурал өөрөөсөө эхлээд Зарлагын хяналтын дэд хорооны үүрэг функцыг шаардлагатай бол нэмэх хэрэгтэй. Одоогийн хуулиар дүгнэлт, өгдөг тийм үүрэг функцтэй гэж ойлгоод байгаа шүү дээ. Гэтэл яг нарийндаа бид нөгөө төрийн өмчийн ихэнх нь алдагдалтай ажиллаад байж байхад өөрсдийнх нь хийдэг дүгнэлтийг энд давтаж яриад хэрэггүй. Эрчим хүчнээс боллоо, тэнгэр муухайрснаас боллоо зэрэг тэнэг дүгнэлтүүд орж ирдэг. Тэр бол Их Хурал дээр давтагдах ёсгүй дүгнэлтүүд. Эрчим хүчний салбарыг муу л бол зүүн хойд хар овоо гэдэг энэ салбарт хариуцлага тооцъё. Энэ салбар чинь шахааны бизнестээ шатаж үхлээ шүү дээ. Сүүлдээ зүй ёсны монополь үнээ мэдэхгүй, үнээ нэмье гээд ард түмний нуруун дээр үүрүүлье гээд байна шүү дээ. Яалаа гэж дээ, энэл чинь салбар дундын балансаар бүх юмны үнэнд нөлөөлдөг үнэ юм.

Энэ салбар сая бас л дахиад гараад ирж байна. Төрийн өмчийн компанийн ихэнх нь яагаад алдагдалтай вэ гэвэл эрчим хүчний энэ үнэтэй холбоотой гэж байна. Яалаа гэж дээ, шахааны бизнесээсээ болоод элгээрээ хэвтэж байгаа салбар шүү дээ. Тэрийг нь хөөргөөд дэмжээд л байх юм. Нэг ч хариуцлага тооцохгүй яваад байна.  Тэгэхээр бид энэ дүгнэлт, төсвийн гүйцэтгэлийг хэлэлцээд өнгөрмөөргүй байгаа юм. Хариуцлага тооцдог юм оруулж ирж болоогүй юмуу? Холбогдох Байнгын хороод, Зарлагын дэд хороо бол сайд, дарга нарыг айлгадаг, ичих нүүртэй болгодог ийм л бүтэц, механизм баймаар байгаа юм. Тэгэхгүй бол бид үр дүн өгөхгүй, ирэх жил яг энэ дутагдлууд дахиад л ороод ирнэ.

Д.Дэмбэрэл: -Д.Зоригт гишүүн хариулъя.

Д.Зоригт: -Төсвийн зарлагын дэд хороон дээр бид бас ярьсан. Хэн нэгэнтэй хариуцлага тооцохоосоо илүү Монгол Улсын 2009 оны төсөв өмнөө тавьсан нийгэм, эдийн засгийн зорилтоо хэрхэн биелүүлэв, хэрхэн үүргээ гүйцэтгэв гэдэг л чухал. Энэ чиглэлд өгөх үнэлэлт, үнэлгээ, шинжилгээ, дүгнэлт маш чухал. Таны хэлсэн тэр хэсэгтэй би санал нэг байна. Энэ чиглэлийн зүйлүүд дээр нэлээн анхаарч ярьсан. 2009 оны төсөв хэдийгээр дэлхийн эдийн засгийн хямралын нөлөөгөөр Монгол оронд санхүү, эдийн засгийн нэлээн хямралтай, хүнд жил байлаа. Энэ үед Монгол Улсын 2009 оны төсөв үндсэндээ  үүргээ гүйцэтгэж чадсан гэж үзэж байгаа. Төрөөс ард түмэнд очиж байгаа үйлчилгээнүүд үндсэндээ тасалдалгүй хүрсэн, төрийн байгууллагуудын үйл ажиллагаа жигд, тасралтгүй явж чадсан. Хөрөнгө оруулалтын ажлын гүйцэтгэл 90 орчим хувьтай, 10 орчим хувийн тасалдалтай байгаа. Гэхдээ энд алдаа, дутагдал, зөрчил байхгүй гэсэн үг биш. 

Ерөнхийдөө төсвийн бүх ерөнхийлөн захирагч нар өнгөрсөн онд анх удаа тайлан, балансаа хугацаанд нь өгсөн байгаа. Төсвөө хэтрүүлсэн төсвийн ерөнхийлөн захирагч байхгүй байгаа. Ийм сайн үзүүлэлт байна. Гэхдээ Байнгын хороод, Дэд хороодоор яригдсан, аудитын зүгээс гаргасан алдаа, зөрчил, анхаарах зүйлүүд байна. Бид үүнийг төсвийн тухай холбогдох хуулиа шинэчлэхдээ анхааръя, холбогдох зарим асуудлууд дээр Засгийн газар анхаарах ёстой. Ямар, ямар чиглэлд анхаарах ёстойг бид санал, дүгнэлтэндээ нэлээн тусгасан гэж бодож байгаа. Баярлалаа.

Д.Дэмбэрэл: -Баярлалаа. Н.Батбаяр гишүүн асуултаа асууя.

Н.Батбаяр: -Монгол Улс зах зээлийн харилцаанд орсон цагаас хойш 20 жил өнгөрч байна. 1990 оноос 2010 он гээд. 20 жил гэдэг бол түүхийн хувьд бага хугацаа, хүний хувьд урт хугацаа юм. 20 жилийн хугацаа Монгол Улсын хөгжил, дэвшил ямар байна вэ гэдгийг харахад “хангалттай” гэсэн үнэлгээ өгөхөд хэцүү байгаа юм. Хүмүүс ажилгүй хэвээр байна, ядуу хэвээр байсаар л байна. Дээд, доод хязгаар нь хоёр тийш тэлсээр л байна. Яагаад ийм байгаа дээр олон шалтгаан байгаагийн нэг үндсэн шалтгаан нь Монголд энэ 20 жил хариуцлагын тогтолцоо задран унаж, шинээр хариуцлагын тогтолцоо бий болж чадаагүй байна. Хаана ч, ямар ч төвшиндөө хэнтэй ч ямар ч хариуцлага тооцохгүй байна. Хамгийн дээд хариуцлага тооцох ёстой Их Хурал нь хүртэл тооцохгүй байна. Дээдэх нь суудлаа олохгүй бол доод тал нь гүйдлээ олохгүй байгаа юм. Тэгэхээр Монголын ард түмний өмнө хариуцлагагүй байсан Их Хурал, төр, Засгийн газар энэ дээр дүгнэлт  хийж байх ёстой хүмүүс нь яах аргагүй энэ танхимд сууж байгаа хүмүүс. Энэ танхимд орж ирээгүй байгаа Засгийн газрын гишүүд нэртэй сайд нар нь өнөөдөр энд байж байх ёстой юм.

Төсвийн гүйцэтгэл ярьж байхад сайд нар байхгүй байгаа нь “би төсвөө хэтрүүлсэн ч ялгаа байхгүй, хэтрүүлээгүй ч ялгаа байхгүй, хариуцлага хүлээхгүй юм чинь яасан ч яадаг юм бэ” гэсэн систем явж байгаа юм. Ингэж явж байгаа учраас Монгол Улс хөгжихгүй байгаа юм. Бусад улсууд 20 жилийн дотор “бар” болчихсон байна. Солонгос, Сингапур бүгд хөгжиж чадсан байгаа юм. Хэзээ Монгол Улс хариуцлагын тогтолцоотой болох юм бэ? Өнөөдрийн хуулиар төсвийн ерөнхийлөн захирагч нар төсөв хэтрүүлсэн байвал тэр нь түүнийг тухайн албан тушаалтныг огцруулах үндэслэл болно гэсэн хуулийн заалттай. Энэ заалтыг Засгийн газар Их Хурлын төвшиндөө хэзээ мөрддөг болох юм бэ? Өнөөдөр төсвийн гүйцэтгэл ярьж байхад нэр бүхий нэлээн хэдэн төсвийн ерөнхийлөн захирагч нар, сайд нар төсөв хэтрүүлэн зарцуулсан болох нь аудитын дүгнэлтээр тогтоогдоод, Байнгын хорооны дүгнэлтэд тусгагдсан байгаа. Эдгээр хүмүүстэй хэн хариуцлага тооцох юм бэ? Үүнийг би Ерөнхий сайдаас асуух гэж байгаа юм. Их Хурал, Байнгын хороо дүгнэлтээ гаргачихлаа, аудитын газар хариуцлага алдсан байна, хариуцлага тооцох ёстой гээд дүгнэлтээ гаргачихлаа. Энэ дээр та ямар байр суурьтай байгаа вэ?

Би энэ дүгнэлтийг оруулж ирж байгаа Дэд хорооны саналыг юу гэж ойлгож байна вэ гэвэл эхлээд ийм дүгнэлтээ оруулъя, тэр дүгнэлт дээр нь Ерөнхий сайд хуулийнхаа дагуу холбогдох хүмүүстээ арга хэмжээ авах бололцоог нь олгоё. Ерөнхий сайд нь өөрөө болохгүй, доод хүмүүстээ арга хэмжээ авахгүй бол өөртэй нь хариуцлага тооцох асуудлыг дараа нь оруулж ирэх байр сууринаас асуудалд хандаж байна уу гэж ойлгож байна. Ерөнхий сайд аа, бид хэзээ хариуцлага тооцдог болох вэ гэдэг асуудлыг л асуух гэсэн юм.

Өнөөдөр Эрүүгийн хуулиар 10 мянган төгрөг авсан хүнийг 10 жилээр хорьсон явдал бий. Яасан бэ гэсэн чинь “давтан хийсэн” байсан учраас. Гэтэл 10 тэрбум төгрөг хэтрүүлчихсэн миний хажууд сууж байгаа, миний найз С.Баярцогт яах ч үгүй зүгээр сууж л байна. Ингэж болдог юмуу? Нөгөө сайд нар нь бүр орж ирэх ч үгүй байгаа юм. Энэ нь эрх биш, Сангийн сайд болохоор санаа нь зовоод хүрээд ирчихсэн байна л даа. Энэ асуултанд Ерөнхий сайд та хариулт өгөөч гэж хүсэж байна. Баярлалаа.

Д.Дэмбэрэл: -Баярлалаа, Ерөнхий сайд.

С.Батболд: -Н.Батбаяр гишүүний асуултанд хариулъя. Ер нь төсвийн хариуцлагын тухай, төсвийн сахилга батын тухай, бүхэлдээ хариуцлагын тухай нэлээн тогтож ярих ёстой асуудал гэж гишүүд ярьж байгаатай, хариуцлага ярих ёстой гэдэгтэй санал нэг байна.

Би Ерөнхий сайдын хувьд энэ асуудлыг бүхэлд нь нэлээн тогтож, Засгийн газрын төвшинд, хууль, эрх зүйн төвшинд, мөн хариуцлагын төвшинд нь ярих ёстой гэж үзэж байна. Бид үүнтэй холбогдуулж хэд хэдэн хуулийн өөрчлөлтүүдийг төсвийн сахилга батыг сайжруулахтай холбогдуулж өргөн барьж байгаа. Бид төсвөө бодитой болгоё. Төсвийн хүрээний мэдэгдэл, янз бүрийн мөрөөдлийн жагсаалт, сайн төлөвлөгөөгүй, сайн судлаагүй, тооцоо сайн хийгдээгүй, үндэслэл муутай энэ асуудлыг боловсруулж Засгийн газрын төвшинд, магадгүй төсвийн хэлэлцүүлгийн төвшинд хөндлөнгийн болон бусад саналаар орж нэмэгдэж, хасагдаж байгаа энэ үндэслэлүүд маань хэр үндэслэлтэйгээр эцсийн дүндээ төсвийн гүйцэтгэл дээр нөлөөлж байгаа вэ гэдгийг бид бүхэлд нь авч үзэх ёстой гэж бодож байна.

Мэдээж хэрэг, Засгийн газар судалгаа муутай, үндэслэл муутай хийж байгаад, түүн дээрээ алдсан тооцоотой юман дээр хариуцлага тооцох ёстой. Энэ дээр хариуцлага тооцох ёстой гэдэг дээр санал нэг байна. Магадгүй оруулж ирсэн санал нь тэс өөр болоод, шинэ, шинэ саналууд гэнэт, гэнэтийн асуудлууд гаргаж ирээд лоббидоод төсөвт нь өөр юм ороод, үндэслэл муутай тэр саналууд нь бүх оруулж ирсэн зургийг нь өөрчлөх ийм хариуцлагагүй төсөв болоод гарчихвал бас бэрхшээлтэй болно. Тийм учраас Төсвийн тухай хуулийг бид оруулж ирэхдээ анхнаасаа оруулж ирэх хэлэлцүүлэг нь ямар байх юм, тэр нь зөвхөн аймгийн дарга, Их Хурлын гишүүд сонгогдсон, эсвэл Сангийн яамны түшмэлийн хэмжээнд байдаг, ингэж боловсрогдож байдаг системээ нэлээн үндэслэлтэй боловсруулах. Төсвийг анхнаасаа боловсруулахдаа л нухацтай оруулж ирэх энэ асуудлыг нухацтай ярих ёстой гэж бодож байгаа юм. Тэгэхгүй бол бид нэг том зураг дотроос нэг асуудлыг нь сугалж аваад, түүгээрээ олон нийтийн бөгөөд тодорхой асуудлын анхаарлыг татахдаа бид Засгийн газрын төвшинд ч, улс төрчдийн төвшинд ч сайн болоод байгаа юм. Тэгэхээр Төсвийн хуулийг бүхэлд нь харж үзье гэсэн асуудлыг бид оруулаад байгаа шүү дээ. Ингэж оруулж ирээд энэ системээ цэгцлээд ярьсны дараа үнэхээр хариуцлагын асуудлаа давуулаад байгаа төсвийн захирагч нартайгаа бид хариуцлага ярих ёстой. Одоо ярихаар “ингэсэн юман дээр ингэсэн” гээд баахан тайлбартай, тахианы өндөг нь гэдэг шиг юм болоод байна.

Зарчим нь ингэж ойлгомжгүй болгож болохгүй гэдэг дээр би санал нэг байна.  Төрийн өмчийн компаниудын үйл ажиллагаа нь ашигтай байна уу? Энэ нь түрүүн манай гишүүд хэллээ. Үнэхээр шахааны бөгөөд нэг хэсэг нөхдийн сонирхлын зүйл болоод байна уу гэдэг дээр бид дүгнэлт хийж байгаа. Эхний алхам, Төрийн өмчийн хороо, төрийн өмчийн компаниудын Төлөөлөн удирдах зөвлөлийг хараат бус гишүүдийн хяналтан дор оруулах энэ шийдвэрийг Засгийн газар гаргасан байгаа. Энэ сонголтыг нээлттэй, ийм шалгуураар хийх. Хамгийн гол нь хяналттай, ойлгомжтой, нээлттэй болгох ёстой. Бид Засгийн газар дээр ч, Их Хурал дээр ч засаглалын нээлттэй тогтолцоог хийж өгөхгүй бол болохгүй байгаа юм. Тийм учраас бид үүнтэй холбогдсон хууль, эрх зүйн үндэс суурийг нь Засгийн газрын төвшинд, Их Хурлын төвшинд оруулж ирэх Төсвийн хуулийн энэ үзэл баримтлал, өөрчлөлтийн хүрээнд шийдвэрлүүлэх ёстой гэж үзэж байгаа юм. Саяын тодорхой дүгнэлтэнд гарсан энэ асуудлууд дээр Засгийн газар хариуцлагатай хандаж, зохих дүгнэлтүүдийг хийж танилцуулна.

Д.Дэмбэрэл: -Баярлалаа. Гишүүд асуулт асууж, хариулт авлаа. Горимын дагуу төсвийг батлах тухай тогтоол уншиж баталдаг горимтой.

2009 оны гүйцэтгэлд Үндэсний аудитын газрын хийсэн дүгнэлт, Төсвийн байнгын хороогоор хэлэлцэх явцад гарсан саналууд, УИХ-ын чуулганаар хэлэлцэх үед гишүүдийн гаргасан санал, Зарлагын хяналтын дэд хорооны оруулж байгаа илтгэлээс үнэхээр төсвийн буруу зөрүү зарцуулсан, хууль зөрчсөн энэ үйлдлүүдийг дахин сайн нягталж үзье. Сая Ерөнхий сайдын хэлдэг шиг үнэхээр төлөлөлтийн буруу, зөрүүгээс болоод ерөнхий захирагч нарт бид хий хариуцлага ярьж байна уу, эсвэл зөв төлөвлөгдсөн ч угаасаа хариуцлага алдаж ажилласан байна уу гэдгийг хойноос нь нягталъя. Үүнийг шаардлагатай гэж үзвэл Зарлагын хяналтын дэд хороо, Төсвийн байнгын хороо жижигхэн ажлын хэсэг гаргаад энэ яригдаж байгаа зүйлийг ялгаж, салгаад асуудлыг шаардлагатай бол Байнгын хороон дээрээ ярья. Үгүй бол ийм, ийм зөрчил гарсан асуудлаа ингэж, ингэж засъя гэсэн зүйлийг Засгийн газартаа, Ерөнхий сайддаа шаардлагатай бол миний гарын үсэгтэй асуудал болгон тавья. Танай энэ, энэ асуудлыг бид төлөвлөлттэй холбож үзэх үндэс байна, энэ, энэ асуудлууд төлөвлөлттэй холбоотой биш. Төсвийн ерөнхийлөн захирагч чинь дураараа загнасан, хууль зөрчсөн, салан задгай загнасан, өөр зүйлд зарцуулсан нь буруу байна гэж байгаа бол.

Ер нь ялгаж салгадаггүй учраас ерөнхийдөө бид дутагдлаа ийш, тийш нь булзайруулах байдлаар өнгөрөх хандлага гарч байна. Хэлэлцэж байгаа асуудал нь ач холбогдолтой. 

Нэгэнт горимын дагуу тогтоол баталдаг горимтой болохоор тогтоолоо энэ удаа баталъя. Дараа нь хийх ажил байна гэж ойлгоё.

Төсвийн зарлагын хяналтын дэд хороо болон Төсвийн байнгын хорооны санал байна, тогтоолын төсөл оруулж ирсэн байна.

Монгол Улсын 2009 оны төсвийн гүйцэтгэлийг батлах тухай

Төсвийн байгууллагын удирдлага, санхүүжилтийн тухай хуулийн 37.5 дахь хэсгийг үндэслэн Монгол Улсын Их Хурлаас ТОГТООХ нь:

1.Монгол Улсын 2009 оны улсын төсвийн гүйцэтгэлийн орлогыг 1 их наяд 431.875.4 сая төгрөгөөр, зарлагыг 1 их наяд 746.616.9 сая төгрөгөөр тус тус баталсугай гэсэн тогтоолыг баталъя гэсэн санал хураалт явуулъя. Орлого, зарлагыг тэртэй тэргүй нийт дүнгээр нь батална.

Санал хураалтад 49 гишүүн оролцож, 40 гишүүн зөвшөөрч, 81.6 хувийн саналаар тогтоол батлагдлаа.

Саяын уншсан тогтоол дээр эцсийн найруулгын санал байна уу?

Эцсийн найруулга сонслоо.

Уг асуудлыг 11 цаг 30 минутад хэлэлцэж дуусав.

Гурав. Төсвийн тогтвортой байдлын тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Төсвийн байгууллагын удирдлага, санхүүжилтийн тухай хуулийн төслүүд /эцсийн хэлэлцүүлэг/.

Хуулийн төсөлтэй холбогдуулан Төсвийн байнгын хорооны танилцуулгыг УИХ-ын гишүүн Д.Зоригт танилцуулна. Д.Зоригт гишүүнийг индэрт урьж байна.

Д.Зоригт: - Улсын Их Хурлын дарга, эрхэм гишүүд ээ,

             Улсын Их Хурлын 2010 оны 6 дугаар сарын 18-ны өдрийн нэгдсэн хуралдаанаар Засгийн газраас өргөн мэдүүлсэн Төсвийн тогтвортой байдлын тухай хуулийн төсөл болон Засгийн газрын тусгай сангийн тухай, Монгол Улсын нэгдсэн төсвийн тухай, Төсвийн байгууллагын удирдлага, санхүүжилтийн тухай хуулийн төслүүдэд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

             Төсвийн байнгын хороо дээрх хуулийн төслүүдийг эцсийн хэлэлцүүлэгт бэлтгэсэн тухай асуудлыг 2010 оны 6 дугаар сарын 22-ны өдрийн хуралдаанаар хэлэлцээд дараах танилцуулгыг Улсын Их Хурлын нэгдсэн хуралдаанд оруулж байна:

 
Нэг. УИХ-ын нэгдсэн хуралдаанаар санал хураалгаж дэмжигдсэн дараах зарчмын шинжтэй саналуудыг төсөлд нэмж тусгалаа.Үүнд:

1.Төсвийн тэнцвэржүүлсэн орлогыг тодорхойлоход баримтлах эрдэс баялгийн тэнцвэржүүлсэн үнийн аргачлалыг тодорхойлон тусгалаа.

 
2.Төслөөс Зөвлөл, Санхүүгийн нөөцийн удирдлагын хорооны зохицуулалттай холбогдсон  зүйлийг бүхэлд нь хаслаа.

 
3.Төсвийн тусгай шаардлагын үйлчлэлийг түр түдгэлзүүлэх үндэслэлийг  өөрчлөн тусгалаа.

 
4.Төсөлд "Санхүүгийн хуримтлалын удирдлага" гэсэн бүлгийг нэмж, түүнд төсвийн тогтворжуулалтын сангийн дотоодын нийт бүтээгдэхүүний 10 хувиас давсан санхүүгийн хуримтлалын хөрөнгөөр дотоод, гадаад зах зээлд хөрөнгө оруулалт хийхтэй холбогдсон харилцааг зохицуулахаар нэмж тусгаж байна. Үүнд:

         1/ дотоод, гадаад зах зээлд хийх хөрөнгө оруулалтын оновчтой хэмжээг Монголбанк, санхүү, төсвийн асуудал эрхэлсэн Засгийн газрын гишүүн хамтран тогтоох

           2/дотоод зах зээлд хийх хөрөнгө оруулалтын хэмжээнд багтааж, төрийн өмчит хөгжлийн банкны урт хугацаат үнэт цаасыг худалдан авах

          3/ төрийн өмчит хөгжлийн банк энэхүү хөрөнгийг энэ хуульд заасан төсөл, арга хэмжээг дунд, урт хугацааны зээлийн хэлбэрээр санхүүжүүлэх

         4/гадаад зах зээлд хийх санхүүгийн хөрөнгө оруулалтыг Монголбанкаар гэрээний үндсэн дээр гүйцэтгүүлэх

 
5.Хуулийг дагаж мөрдөхтэй холбогдуулан хуулийн төсөлд төсвийн нийт зарлагын өсөлт болон эрдэс баялгийн бус дотоодын нийт бүтээгдэхүүний өсөлтийн  харьцаагаар тогтоосон төсвийн тусгай шаардлагыг 2013 оноос, улсын  өрийн талаарх төсвийн тусгай шаардлагыг үе шаттайгаар хэрэгжүүлэн, 2014 оноос эхлэн мөрдөхөөр шилжилтийн заалтыг нэмж тусгалаа.

            6.Хуулийг дагаж мөрдөх хугацааг ердийн журмаар байхаар тогтлоо.

 
Хоёр. Хуулийн төслүүдийг хууль зүйн техникийн талаас хянан үзэж, нэр томьёо, хэл найруулгын талаас зохих засвар өөрчлөлтүүдийг тусгалаа.

 
Улсын Их Хурлын эрхэм гишүүд ээ,

Төсвийн тогтвортой байдлын тухай хуулийн төсөл болон Монгол Улсын нэгдсэн төсвийн тухай, Засгийн газрын тусгай сангийн тухай, Төсвийн байгууллагын удирдлага, санхүүжилтийн тухай хуулиудад  нэмэлт, өөрчлөлт оруулах тухай  хуулийн  төслүүдийг Улсын Их Хурлын нэгдсэн  хуралдаанаар хэлэлцэн, баталж өгөхийг хүсье.

 
Дээрх хуулийн эцсийн хэлэлцүүлэгт бэлтгэсэн төслүүдийг та бүхэнд тараасан болно. Анхаарал тавьсанд баярлалаа.

 
Д.Дэмбэрэл: -Д.Зоригт гишүүнд баярлалаа.


УИХ-ын чуулганы үйл ажиллагаатай УБТЗ-ын Салхит зангилгааны замын 6 дугаар ангийн үйлдвэрчний хорооны дарга нар Р.Раш гишүүний урилгаар танилцаж байна. Мөн Дундговь аймгийн Онцгой байдлын газрын Гал унтраах 25 дугаар ангийн албан хаагч мөн чуулганы ажиллагаатай танилцаж байна. Албан ажилтнууд болон чуулганы ажиллагаатай танилцаж буй иргэдэд ажлын амжилт хүсье /алга ташив/.


Байнгын хорооны санал, дүгнэлттэй холбогдуулан асуух асуулттай гишүүд байна уу?


Д.Балдан-Очир: -Төсвийн тогтвортой байдлын тухай хууль гэдэг нэр арай томдоод байна. Хуулийн нэрийг оновчтой болгох талаар ярьсан уу? Яг нарийндаа яривал Төсвийн тогтвортой байдлын тухай хуулийн энэ удаагийн шийдэх гэж байгаа асуудал чинь эрдэс баялаг, ашигт малтмалаас орж ирэх орлогыг зөв зохистой удирдахтай холбоотой харилцаа шүү дээ. Түүнээс биш, бүхэлдээ Монгол Улсын төсвийн тогтвортой байдлыг хангах тухай хууль гэдэг нь маш олон хүчин зүйлээс хамаарч байж энэ хуулийн нэр нь онох юм. Өөрөөр хэлбэл, бүхэлдээ төсвийн удирдлага, санхүүжилтийн оновчтой менежмент, бодит эдийн засгийн зохистой харьцаа, зохистой салбарууд, оновчтой удирдлага зэрэг олон хүчин зүйлээс хамаарсан нэр томъёо юм. Төсвийн тогтвортой байх асуудал нь. Гэтэл зөвхөн төсвийн тогтвортой байдлыг хангахтай холбогдсон нэгэн хүчин зүйлийг авч ярьж байж бүхэлд нь Монгол Улсын төсвийг тогтвортой болгох юм шиг нэр нь томдож байна. Энэ чинь зөвхөн эрдэс баялаг, ашигт малтмалаас эдийн засагт тухайн жилд нийлүүлэгдэх тэр том орлогын зохих хэсгийг төсөвт байлгах, зохих хэсгийг төсвийн гадуур байлгаж зохицуулах зохистой удирдлагын асуудал. Тийм учраас энэ хуулийн нэрийн талаар манай холбогдох Байнгын хороод ярилцсан уу? Нэр агуулгаа тодорхойлж байх ёстой.

Д.Дэмбэрэл: -Ц.Даваасүрэн дарга хариулъя.

Ц.Даваасүрэн: -Д.Балдан-Очир гишүүний асуултад хариулъя. Төсөв өөрөө макро эдийн засгийн гол үзүүлэлтүүд, мөн эдийн засгийн хөгжлийн бодлогын урт, дунд хугацааны баримт бичгүүд тулгуурлаж хийгдэхээр Төсвийн тогтвортой байдлын хуулийн 5 дугаар зүйлд туссан байгаа. Тухайлбал, эдийн засгийн өсөлтийн хувьтай зарлагын өсөлтийг холбох тухай асуудлууд. Мөн эрдэс баялгийн орлогууд дээр түшиглэсэн байна гэж та ярьж байна. Зарлагын өсөлтийг тодорхойлохдоо эрдэс баялгийн бус дотоодын нийт бүтээгдэхүүний өсөлтийн хувьтай уясан байгаа. Макро эдийн засгийн гол үзүүлэлтүүд маань өөрөө төсвийн орлого, бүрдэлттэй шууд холбоотой байгаа учраас эдийн засгийн гол, гол асуудлууд энэ хуультай тодорхой хэмжээгээр холбогдож, тооцоо нэгдэж урт хугацаанд төсвийн тэнцвэржилтийг хангахад чиглэсэн хууль гэж ойлгож болох юм.

Бусад орнуудын жишгээс харахад жишээлбэл, ийм үнийн өсөлтийн тодорхой хувийг хуримтлуулаад хямралтай үедээ зарцуулдаг журамтай зарчим баримталж байгаа орнуудын хувьд иймэрхүү хуулийн нэр томъёог хэрэглэж байгаа. Яагаад гэвэл энэ төсвийн тэнцвэржилт, тогтвортой байдлыг хангахад чиглэсэн хууль учраас хуулийн нэр томъёог бид Байнгын хорооны хурал дээр зохицож байна гэж үзсэн.

Д.Дэмбэрэл: -Баярлалаа. С.Бямбацогт гишүүн асуултаа асууя.

С.Бямбацогт: -Түрүүн төсвийн гүйцэтгэл ярьж байхад танин мэдэхүйн асуулт асуугаад хариултаа авсан л даа. Яах аргагүй төсвийн дунд хугацааны төсвийн хүрээний мэдэгдлийг зохиохдоо Засгийн газрын үйл ажиллагааны мөрийн хөтөлбөр дээр тулгуурлах ёстой. Жил бүр Монгол Улсын нийгэм, эдийн засгийн үндсэн чиглэлийг хөгжүүлэх үндсэн чиглэлийг батлах, үндсэн чиглэл дээр тулгуурлах ёстой гэдгийг. Гэтэл Төсвийн хуулиар төсвийн дунд хугацааны мэдэгдэл, жил бүрийн төсвийн хүрээний мэдэгдлийн үзүүлэлтэд нийцүүлэн төсвийн хязгаарт багтаан төсвийн төслийг зохионо гэж 5.1.3-т заасан байгаа юм. Ингэхээр нөгөө л Засгийн газрын үйл ажиллагааны мөрийн хөтөлбөр, үндсэн чиглэлтэй уялдуулах асуудал орхигдчихоод байгаа юм. 

Бид Төсвийн хуулиараа бол төсвийн хүрээний мэдэгдэл, төсвийн хязгаарт нийцүүлэн явуулах ёстой. Тэгэхээр бид сонгуулиар ярьдаг Засгийн газрын үйл ажиллагааны мөрийн хөтөлбөр, намуудын амлалт, жил бүр хийх ёстой, өөрөөр хэлбэл, жилд 36-39 триллион төгрөг Засгийн газрын үйл ажиллагааны мөрийн хөтөлбөрийг хэрэгжүүлэхэд зарцуулна гэсэн байгаа мөртлөө бид өнөөдөр аравхан хувийн биелэлттэй явж байгаа. Тэрийгээ тайлагнахдаа 50 хувийн биелэлттэй гэж тайлагнаж байгаа шүү дээ. Жил бүр 60 мянган ажлын байр шинээр бий болгоно гэж байгаа. Тэгсэн мөртлөө 58 мянган ажлын байр 90 хувийн биелэлттэй гэж ярьдаг. Өнөөдөр хүмүүс ажилгүй хэвээр л байгаа. Ингээд төсөв маань Засгийн газрын үйл ажиллагааны мөрийн хөтөлбөртэй уялдахгүй байгаад байгаа. Уялдахгүй байвал буцаагаад бид Төсвийн хуулиараа баталгаажуулж өгөх гээд байна л даа. Энэ талаар нэлээн олон удаа ярьсан, бас дахиад л орж ирэхгүй байна.  Үүнийг яаж Засгийн газрын үйл ажиллагааны мөрийн хөтөлбөртэй, үндсэн чиглэлтэй уялдуулах вэ гэдэг асуултыг л тавих гээд байгаа юм.

Ц.Даваасүрэн: -Төсөв маань өөрөө Засгийн газрын үйл ажиллагааны хөтөлбөр, тухайн жилийн үндсэн чиглэлийн төлөвлөгдсөн арга хэмжээнүүдийг хэрэгжүүлэх шаардлагатай хөрөнгийг хуульчилж өгч байгаа баримт бичиг. Тийм учраас эдгээр баримт бичгүүдтэй холбогдоно, уялдана. Харин тухайн жилдээ ямар хөрөнгийн хүрээнд Засгийн газрын мөрийн хөтөлбөр, үндсэн чиглэлд заагдсан ажлуудыг тусгах вэ гэдэг нь 5.1.2 дээр төсвийн болон стратегийн зорилт, макро эдийн засгийн тогтвортой байдлыг хангахад чиглэсэн байна гэдэг агуулгаараа тодорхой тэнцвэржилтийн шалгуур үзүүлэлтүүдийг тавьж өгч байгаа.

Тийм учраас С.Бямбацогт гишүүний болгоомжлоод байгаа асуудлыг би бас зөвшөөрч байгаа юм. Яагаад гэвэл 2011-2012 оны төсвийн хувьд хүндрэлтэй. Энэ шалгуур үзүүлэлтээр явбал бололцоогүй. Үндсэн чиглэл, мөрийн хөтөлбөрт туссан асуудлуудыг хэрэгжүүлэхэд хүндрэлтэй. Цаашдаа 2012 оноос хойш Сонгуулийн хуульд өөрчлөлт оруулчихсан байгаа шүү дээ. Эдийн засгийн боломжит хэмжээндээ түшиглэсэн Засгийн газрын үйл ажиллагааны хөтөлбөр батлагдаж байх учраас тухайн жил жил бүрт нь төсвийн хүрээний мэдэгдэлдээ тодорхой заагаад төсвөө батлаад явахад ямар нэгэн асуудал үүсэхгүй гэж бодож байна. Өнөөдрийн 2013 он хүрэх болгоомжлолыг би ойлгож байна. Яагаад гэвэл одоогийн бидний улс төрийн амлалтууд 6.5 их наяд. Үүнийг тусгаад явна гэдэг бол одоогийн Төсвийн тэнцвэржилтийн тогтвортой байдлын тухай хуулийг хэрэгжүүлээд явахад хүндрэлтэй. Байнгын хорооны хуралдаан дээр 2011-2012 оны хувьд төсвийн алдагдлын хэмжээг заахгүй байя, дотоодын нийт бүтээгдэхүүнтэй уялдуулахгүй байя гэдэг тэр заалтыг Б.Чойжилсүрэн гишүүний саналаар бид хүлээж аваад, тусгагдсан байгаа. Тийм учраас би 2011-2012 оны хувьд хүндрэлтэй байх учраас үндсэн чиглэл, мөрийн хөтөлбөрийн заалтууд тусаад явчихна.

Цаашдаа үндсэн чиглэл, мөрийн хөтөлбөр маань макро эдийн засгийн тогтвортой байдлаа хангасан тийм баримт бичгүүд байх учраас би төсөвтэй ямар нэгэн зөрчил үүсэхгүй. Төсөв өөрөө үндсэн чиглэл, мөрийн хөтөлбөрийг, тэр бодлогыг хэрэгжүүлэх санхүүгийн баримт бичиг. Тэр агуулгаараа уялдаад явна гэж хэлэх байна.

Д.Дэмбэрэл: -Баярлалаа. Н.Ганбямба гишүүн асуултаа асууя.

Н.Ганбямба: -Д.Балдан-Очир гишүүнтэй санал нэг байна. Ерөнхийдөө төсвийн тогтвортой байдал бол эдийн засгийн тогтвортой байдлаас л шалтгаалдаг шүү дээ. Тэгэхээр Монгол Улсын эдийн засаг өрөөсгөл бүтэцтэй. Монгол Улсын эдийн засгийн бүтэц өрөөсгөлөөс болоод эдийн засаг тогтворгүй байдлаас болоод төсөв маань тогтворгүй байгаа. Тухайлбал, зэсийн баяжмалын үнэ өсөхөөр эдийн засаг өсдөг, төсвийн орлого нэмэгддэг. Ган зуд болохоор эдийн засаг буурдаг, төсвийн орлого багасдаг. 

Ерөнхийдөө ний нуугүй хэлэхэд төсөв тогтвортой байх эсэх нь эдийн засгийн бүтцийг шинэчлэхээс эхлэх ёстой байтал энэ хууль зүгээр нэг өөр харилцаануудыг зохицуулсан юм орж ирсэн л дээ. Анх хэлэлцэж байхад л бид үүнийг хэлэлцүүлгийн явцад сайжруулаач  гэсэн санал тавьж байсан юм. Гэтэл одоо Төсвийн тогтвортой байдлын энэ хууль батлагдсанаар нарийндаа төсөв тогтвортой болохгүй шүү дээ. Эдийн засаг тогтвортой болох тийм юм хуульчлагдаагүй байна. Эдийн засагт яг хуучнаараа. Манайх хоёр юмны хараат байгаа. Зэсийн баяжмалын үнийн дэлхийн зах зээлийн үнээс хараат байгаа. Байгалийн хараат байгаа. Мал аж ахуйн салбар, хөдөө аж ахуйн салбар бол байгалийн хараат байгаа. Ийм байдлаа өргөжүүлж, эдийн засгийнхаа бүтцийг тэлж, шинэчлэхийн оронд, энэ арга хэмжээ бол төсвийн өнөөдрийнх нь утгаар нэрлэвэл “гал унтраах хууль” гэж хашилтанд хэлэхээр ийм нэртэй хууль байгаа юм /утга агуулга нь/. Төсвийн тогтвортой байдал гэдэг бол маш том үг юм. Эдийн засгаа тогтвортой болгож байж төсөв тогтвортой болно шүү дээ.  Тэгэхээр энэ хэдэн сангууд чинь нөгөө  68 хувийн татвартай адилхан, алт нь Хятадуудын өмд дотор ороод гадагш нууц нүхээр гардаг, урсдаг зэрэг юм чинь дахиад гараад ирэх вий дээ гэж эмзэглээд байгаа юм шүү дээ.

Хэлэлцүүлгийн явц дунд эцсийн хэлэлцүүлэг орж ирээд байна. Явц дунд чинь баахан сангууд байгуулахын тулд үнийн нэмэгдэлтэй уялдуулаад бас юм авах нь байна. Хуучин 68 хувийн татвартай төстэй харилцаанууд энэ дотор байгаа юм. Тийм учраас төсөв тэнцвэржүүлэхэд сайн нөлөө үзүүлэх л байх. Гэхдээ яг нарийндаа энэ бол Төсвийн тогтвортой байдлыг хангах тухай хууль хараахан болж чадахгүй байх гэж бодож байгаа юм. Баярлалаа.

Д.Дэмбэрэл: -Ц.Даваасүрэн гишүүн хариулъя.

Ц.Даваасүрэн: -Н.Ганбямба гишүүний асуултад хариулъя. Гишүүн манай эдийн засгийн онцлогийг тодорхой хэллээ. Үнэхээр манай эдийн засгийн бүтэц өөрөө их өвөрмөц. Экспортын хэдэн гол нэрийн бүтээгдэхүүний үнийн өсөлтөөс шалтгаалаад байгаа учраас эдийн засаг энэ хэдийн дэлхийн зах зээлийн худалдан авалт, нийлүүлэлт, эрэлт хэрэгцээнээс шалтгаалан манай эдийн засагт нөлөөлөл үзүүлээд байгаа юм. Тийм учраас бид энэ нөхцөл байдалд тохирсон хууль хийж байгаа юм.

Ер нь экспортын гол нэрийн бүтээгдэхүүний үнэтэй төсвийн тэнцвэржилтийн байдлыг холбоё. Макро эдийн засгийн төвшний гол тэнцвэржилтийн тогтвортой байдал чинь мөнгөний бодлого, төсвийн бодлого хоёр гол тулгуур нь болж өгч байгаа учраас ямар ч гэсэн нэг тулгуур баганыг нь тогтвортой болгоод өгчихөөр макро эдийн засгийн тогтворжилт хангагдах юм гэдэг ерөнхий агуулгаар бас ойлгож болох юм. Яагаад гэвэл өнөөдөр бид зэс, алт болон экспортын гол нэрийн бүтээгдэхүүний үнэ өссөн үед хэтэрхий их эрэлт бий болгочихоод, дараа нь үнэ унасан үед тэр эрэлт, нийлүүлэлтээ хийж чадахгүй байгаа учраас инфляци явагдаад байгаа юм. Хямрал явагдаад байгаа юм.

Тийм учраас үнэ өндөр байгаа үед нь тодорхой хуримтлал бий болгоод, эдийн засаг хямралтай болсон үед тэрийгээ авч ашиглана гэдэг маань тогтвортой эрэлт, нийлүүлэлтийн тогтолцоотой байна гэдэг маань эдийн засгийн тэнцвэржилт хангагдана гэсэн ийм л ерөнхий агуулгаар бусад улс, орнууд энэ зарчмыг хэрэглэдэг юм байна. Би таны хэлж байгаа зарим зүйл дээр анхаарах нь зүйтэй гэж бодож байна. 

Энэ хуулийн гол агуулга макро эдийн засгийн тэнцвэржилтийг хангаж байгаа гол хоёр бодлогын нэгийг ямар ч гэсэн тогтворжуулахад чиглэж байгаа юм гэж хэлэх байна.

Д.Дэмбэрэл: -Д.Ганхуяг гишүүн асуултаа асууя.

Д.Ганхуяг: -Энэ бол төсвийн тогтвортой байдалтай холбоотой хууль. 2009 онд бид төсвөө бүрдүүлж чадахгүй болоод гаднаас зээл аваад, бонд гаргаад ингээд байж байгаа. Байнгын хорооноос оруулж байгаа саналын 5 дугаар саналтай холбогдуулж асууя.

Шаардлагын үзүүлэлтүүд байна. Үүнийг 2013, 2014 оноос гэдэг нь ямар учиртай юм бэ? Одоо бид төсвөө бүрдүүлэхийн тулд 200-гаад сая долларын зээл авч байна, дахиад 100-150 тэрбум төгрөгийн бонд бас гаргаж байна. Өөрөөр хэлбэл, өнөөдөр зарахын тулд маргаашаасаа зээлж байгаа юм. Урд хормойгоороо хойд хормойгоороо нөхөж байгаа гэсэн асуудал. 2013, 2014 он хүртэл хуримтлал үүсэхгүй ингээд зарлагадаад явбал орлогын өсөлттэйгээ, өнөөг хүртэлх харьцаагаараа явбал дахиад 1.2, 1.4 орчим тэрбум долларын өрөнд орчих гээд байна л даа. Энэ хууль дотор тогтвортой байдлын шаардлагын үзүүлэлт, энэ бүхнийг яг л хуультай нь хамт дагаж мөрдөөд явж болохгүй байгаа юмуу? Заавал өр тавьж зардал гаргадаг чинь урсгал байдлаа, энгийн өргөжих юм хийхгүй шүү дээ. 2013, 2014 оны тухайд ийм юм болчихоод байна.

Дараа нь гуравдугаар асуудал дээр Төсвийн байнгын хорооноос оруулж байгаа санал дээр Төрийн өмчид хөгжлийн банк гэдэг дээр хууль орж ирэх болов уу. Батлагдаагүй байгаа тохиолдолд хуульд суулгаад өгчихөж болж байгаа юмуу? Төрийн өмчит банкууд гэж байгаа л даа. Төрийн өмчит Хөгжлийн банк гэж суучихаад байна. Хэрвээ батлагдана гэдгийг урьдчилаад таамаглаад найдвартай баталгаа гаргаж байгаа юмуу гэсэн ийм хоёр асуулт байна.

Д.Дэмбэрэл: -Ц.Даваасүрэн дарга хариулъя.

Ц.Даваасүрэн: -Эхний асуултын хувьд ингэж ойлголоо. 2011, 2012 онд яагаад төсвийн тэнцлийн шалгуур үзүүлэлтүүдээ баримтлахгүй яваад, 2013, 2014 ондоо өр үүсгэж байна вэ гэж асуусан уу? Би эхний асуултыг сайн ойлгосонгүй.

Д.Дэмбэрэл: -Д.Ганхуяг гишүүн тодруулъя.

Д.Ганхуяг: -Тийм. Энэ хууль энгийн журмаар батлагдсан өдрөөс хэрэгжээд явах юм байна. Гэтэл энэ хуулинд заасан хоёр төрлийн шалгуур үзүүлэлт байгаа. Нэг нь Тогтвортой байдлын шалгуур үзүүлэлт, нөгөө нь өрийн шалгуур үзүүлэлт байгаа. Үүнийг 2013, 2014 оноос мөрдөх гээд байна. Бид нар 2009, 2010 оны тухайд 100-200 мянгаад долларын зээл авч төсвөө бүрдүүлж зарлага гаргаж байгаа, бонд гаргаж байгаа. Өөрөөр хэлбэл, үүнийг  хууль батлагдсан өдрөөс нь явуулж яагаад болохгүй байна вэ? Ер нь улс байтугай, айл өрх ч гэсэн зээл тавьж, өр тавьж ингэж бүрдүүлээд байж болохгүй шүү дээ. Энэ юуны төлөө ингээд байна вэ? Улс төрийн зорилготой юмуу гэж асуусан юм.

Ц.Даваасүрэн: -Гол үндэслэл маань Засгийн газрын үйл ажиллагааны хөтөлбөр хэрэгжүүлэх хэмжээний хөрөнгийг гаргахад ирээдүйн 2011, 2012 онд орох орлого маань  бидний хүлээгдэж байгаа хамтарсан Засгийн газрын үйл ажиллагааны хөтөлбөрт туссан байгаа нийгмийн халамжийн чиглэлд зарцуулагдах гээд байгаа 6.5 их наядыг тусгаад явбал хүндрэл үүсэх гээд байна гэдэгтэй ний нуугүй хэлэхэд холбоотой. Тийм учраас хамтарсан Засгийн газар байгуулагдсаны гол учир шалтгааныг бид тэгж тайлбарлаад байгаа биз дээ? Ер нь сонгуулийн улс төрийн амлалтуудыг энэ дөрвөн жилийн хугацаанд хэрэгжүүлье. Энэ хэрэгжүүлэхэд шаардагдаж байгаа хөрөнгө чинь өөрөө бид зээллэгээ хийхээс өөр аргагүй нөхцөл байдлыг үүсгэчихээд байгаа юм /6.5 их наяд/.

Өрийн шалгуур үзүүлэлтүүдийн хувьд боломжтой байгаа. Үнийнхээ үнэ цэнээр авч үзвэл 2011, 2012 оны хувьд хангагдаад явна. Цаашдаа хүндэрч болзошгүй учраас 2013, 2014 оноос эхлээд зээллэгээний асуудал дээр анхааралтай байх нь зүйтэй юм. Төсөвтэйгээ уяж явъя гэдэг агуулгаар 2013, 2014 оноос тусгаж байгаа.

Дотоодын нийт бүтээгдэхүүний 2 хувьтай тэнцэх төсвийн алдагдалтай байна гэдэг заалт чинь Засгийн газрын үйл ажиллагааны хөтөлбөрийг хамтарсан Засгийн газрын амласан амлалтуудыг хэрэгжүүлэхэд бас хүндрэл үүсгэчих гээд байгаа учраас “2013 оноос” гэж үзэх нь амьдралд нийцтэй юм гэж үзэж байгаа юм.

Д.Дэмбэрэл: -Баярлалаа. Ц.Даваасүрэн гишүүн хоёр дахь асуултад хариулъя.

Ц.Даваасүрэн: -Хоёр дахь асуудал бол Санхүүгийн хуримтлалын удирдлага гэсэн шинээр орж ирсэн бүлэг байгаа. Энэ шинэ бүлэг дээр тодорхой чиглэлүүд дээр үнэт цаас борлуулаад, татан төвлөрүүлээд санхүүгийн хуримтлал үүсгээд, тэрийгээ төрийн өмчид Хөгжлийн банкаар дамжуулаад төмөр замын сүлжээ, газрын тос боловсруулах үйлдвэр, эрчим хүчний цахилгаан станц барьж байгуулах, олон улсын болон европын холбооны стандартын шаардлага хангасан экспортын бүтээгдэхүүн үйлдвэрлэх үйлчилгээ үзүүлэх гэсэн энэ чиглэлд бас хөрөнгө оруулалтын арга хэмжээг авах нь зүйтэй юм байна гэдэг агуулгаар Хөгжлийн банкны асуудлыг энд тусгаж оруулж ирсэн байгаа юм.

Д.Дэмбэрэл: -Баярлалаа. Д.Ганхуяг гишүүн.

Д.Ганхуяг: -Ц.Даваасүрэн гишүүн асуултыг ойлгоогүй юм шиг байна. Зорилтыг ойлгож байна. Гэхдээ төрийн өмчид Хөгжлийн банк гэдэг чинь байгуулагдаагүй байгаа. Хуульд суулгачихлаа гэхэд Хөгжлийн банктай холбоотой эрх зүйн орчин, тэр нь УИХ-аар ярьж батлагдана гэж найдвартай баталгаа өгч байгаа юмуу? Батлагдаагүй байгаа юмыг шууд оруулж болдог юмуу гэж асуусан.

Д.Дэмбэрэл: -Төрийн өмчийн банкны талаар хариулъя.

Ц.Даваасүрэн: -Энэ асуудлыг гишүүд их хөнддөг юм билээ. С.Баярцогт сайд дараа нь нэмчихээрэй. Их хөндөж ярьж байгаа асуудал шүү дээ. Ер нь мөрийн хөтөлбөрт  Хөгжлийн банк байгуулна гээд тусаад явж байгаа.  Тийм учраас энэ дөрвөн жилд байгуулна гээд заачихсан учраас, дээр нь хуулинд орчихож байгаа учраас энэ асуудлыг шуурхайлах бас нэг хуулийн хөшүүрэг болж өгч байгаа учраас энэ банкийг байгуулаад явах нөхцөл бүрдэж байна гэж ойлгож байгаа.

Д.Дэмбэрэл: -С.Баярцогт сайд.

С.Баярцогт: -Д.Ганхуяг гишүүний асуултад хариулъя. Хөгжлийн банк байгуулах асуудал бол Засгийн газрын мөрийн хөтөлбөр, үндсэн чиглэлд тусчихсан байгаа. Засгийн газар дээр шийдвэр гарчихсан. Монгол Улсын Хөгжлийн банкийг Банкны хуулийн дагуу байгуулна гэж. Одоо төсвийн тодотголд дүрмийн сан 16 тэрбум төгрөг суучихсан байгаа. Тэгээд төсвийн тодотгол батлагдангуут Хөгжлийн банк  нь шууд үйл ажиллагаа явуулах бололцоотой болж байгаа юм. Тийм учраас Тогтворжуулалтын сангийн дотоодын нийт бүтээгдэхүүний 10 хувиас дээш гарсан нөхцөлд хөрөнгө оруулалт хийх нэг чиглэл нь Хөгжлийн банкаар дамжигдаж явахыг төрийн бодлогын хувьд бүх шийдвэр нь гарчихсан байгаа. Одоо техник ажил үлдсэн байгаа гэдгийг хэлье. Баярлалаа.

Д.Дэмбэрэл: -Гишүүд асуулт асууж, хариулт авлаа. Чуулганы хуралдааны ажиллагаанд Сангийн яамны Төсвийн бодлогын газрын дарга Б.Батжаргал, Сангийн яамны Хууль, эрх зүйн газрын дарга Б.Ганбат, Төслийн зөвлөх Э.Сандагдорж, Б.Мэндбаяр нарын хүмүүс оролцож байна. 

Гишүүд санал хураалтанд бэлтгэе.

Ж.Сүхбаатар горимын санал хэлэх гээд байна уу?

Ж.Сүхбаатар: -Сүрхийдээ ч биш л дээ, хуулийн зорилт нь Засгийн газрын оруулж ирсэн нь их зөв байсан юм. Хуулийн зорилтынх нь томъёолол. Манай нэр бүхий хэдэн гишүүд ороод энэ хуулийн зорилт дээр нэмээд сонин юм оруулчихсан байна л даа. Эрдэс баялгийн орлогоор нөхөн сэргээгдэх баялаг бүтээх, эдийн засгийн хөгжлийг дэмжих хөрөнгө оруулалт хийхтэй холбоотой харилцааг зохицуулна” гэж нэмээд оруулчихсан байгаа юм. Анхны оруулж ирснээрээ бол энэ чинь нэгдсэн төсвийн тогтвортой байдлыг хангах удирдлагын зарчим дээр тусгай шаардлагыг тогтоох, хяналт тавих хариуцлагын асуудлыг тодорхойлж байгаа шүү дээ. Тэгэхээр таны эхний хураалгах гэж байгаа санал дээр гишүүд дэмжихгүй байгаад, бусад саналууд нь болж байгаа юм. Тэгэхгүй бол хуулийн зорилго чинь марзан юм болчихож байна шүү дээ. “Нөхөн сэргээгдэх баялаг бүтээх” гээд энэ чинь шууд утгаараа үүнтэй ямар ч холбоогүй шүү дээ. 

Анх орж ирсэн үндсэн саналаараа орж ирэх нь зүйтэй. Ер нь Төсвийн тогтвортой байдлын хуулийг би дэмжиж байгаа. Гэхдээ эхний санал дээр гишүүд эсрэг санал өгөөд явчихвал энэ хууль чинь утга учиртай болно гэж хэлэх гээд байна л даа.

Д.Дэмбэрэл: -Юун санал хураалт яриад байна вэ? Та нар зарчмын зөрүүтэй санал алга байна шүү дээ. Ц.Даваасүрэн гишүүн хэлье.

Ц.Даваасүрэн: -Ажлын хэсэг дээр санал гараад Байнгын хороогоор дэмжигдээд ороод ирчихсэн санал байгаа. Тийм учраас энэ бол Байнгын хороод дээр хураагдаад дэмжигдчихсэн санал. Хэрвээ энэ заалтыг зохимжгүй гэж үзвэл дэмжихгүй байж болно. Болж байна гэвэл бид дэмжээд явна.

Д.Дэмбэрэл: -Тамгын газар,  юун санал хураалт яриад байна вэ? Одоо бид хуулиа батлах гээд явж байгаа шүү дээ.

Д.Насанжаргал: -Одоо дахин санал хураалгах ямар ч боломж байхгүй. Шууд хуулиудаа батална. Эцсийн хэлэлцүүлэг холбогдох Байнгын хороонд орох шатанд анхны хэлэлцүүлгээр дэмжигдсэн саналыг дахин санал хураалгахаар оруулж болох бололцоо байсан. Одоо нэгдсэн чуулганд тийм санал орж ирээгүй учраас шууд хуулиа батлах л асуудал үлдэж байгаа.

Д.Дэмбэрэл: -Баярлалаа. Гишүүд ээ, санал хураалт явуулъя.

1.Төсвийн тогтвортой байдлын тухай хуулийн төслийг баталъя гэсэн санал хураалт явуулъя.

Санал хураалтанд 55 гишүүн оролцож, 44 гишүүн зөвшөөрч, 80.0 хувийн саналаар хууль батлагдлаа.

2.Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 57 гишүүн оролцож, 43 гишүүн зөвшөөрч, 75.4 хувийн саналаар хууль батлагдлаа.

3.Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 58 гишүүн оролцож, 50 гишүүн зөвшөөрч, 86.2 хувийн саналаар хууль батлагдлаа.

4.Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 58 гишүүн оролцож, 47 гишүүн зөвшөөрч, 81.0 хувийн саналаар хууль батлагдлаа.

Нэлээн ажил болж, удаан хүлээсэн хууль байгаа. Төсөв тойрсон элдэв маргаануудыг энэ хуулийн хүрээнд бүрэн шийдвэрлэгдэж байх боломжтой гэж үзэж байна. Энэ хуулийг хэрэгжүүлэх талаар цаашдаа анхаарч ажиллая. Ажлын хэсэгт баярлалаа.

Дөрөв. Нягтлан бодох бүртгэлийн тухай хуульд нэмэлт, өөрчлөлт оруулах тухай, Банкны тухай хуульд нэмэлт, өөрчлөлт оруулах тухай, Банк бус санхүүгийн байгууллагын үйл ажиллагааны тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/.

/Гишүүд ээ, голдуу санал хураалт  явагдана шүү/

Төсвийн байнгын хорооны санал, дүгнэлтийг УИХ-ын гишүүн Д.Хаянхярваа гишүүн танилцуулна. Д.Хаянхярваа гишүүнийг индэрт урьж байна.

Д.Хаянхярваа: -Улсын Их Хурлын дарга, эрхэм гишүүд ээ,

             Нягтлан бодох бүртгэлийн тухай хуульд нэмэлт, өөрчлөлт оруулах тухай, Банкны тухай хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурлын 2010 оны 6 дугаар сарын 17-ны өдрийн нэгдсэн хуралдаанаар хийж, хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

             Дээрх хуулийн төслүүдийг эцсийн хэлэлцүүлэгт бэлтгэсэн тухай асуудлыг Төсвийн байнгын хорооны 2010 оны 6 дугаар сарын 22-ны өдрийн хуралдаанаар хэлэлцээд дараах танилцуулгыг Улсын Их Хурлын нэгдсэн хуралдаанд танилцуулж байна. Үүнд:

             1.Нэгдсэн хуралдааны анхны хэлэлцүүлгээр  гишүүдийн олонхийн дэмжлэг авсан, Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналуудыг төслийн холбогдох зүйлд нэмж тусгалаа.

             2.2010 оны 6 дугаар сарын 10-ны өдөр батлагдсан  Нягтлан бодох бүртгэлийн тухай хуульд нэмэлт, өөрчлөлт оруулах хуультай уялдуулж, одоо хэлэлцэгдэж буй Нягтлан бодох бүртгэлийн тухай хуульд нэмэлт, өөрчлөлт 

оруулах хуулийн төслийн 2 дугаар зүйлийн 21 дүгээр зүйлийн 21.3 дахь хэсгийг уг төслийн 1 дүгээр зүйлд  21 дүгээр зүйлийн 21.6 дахь хэсэг гэж,  3 дугаар зүйлийн "21.6." гэснийг "21.7." болгож тус тус өөрчиллөө.

             3. 2010 оны 01 дүгээр сарын 28-ны өдөр батлагдсан Банкны тухай хуулийн шинэчилсэн найруулгатай мөн уялдуулан  Банкны тухай хуульд өөрчлөлт оруулах тухай хуулийн төслийн 1 дүгээр зүйлийн "27" гэснийг "35" гэж өөрчилсөн болно.

             Улсын Их Хурлын эрхэм гишүүд ээ,

             Хуулийн төслүүдийн эцсийн хэлэлцүүлэгт нэмж хураалгах зарчмын зөрүүтэй санал байхгүй бөгөөд төслүүдийн эцсийн хувилбарыг Та бүхэнд тараасан тул тус Байнгын хорооны танилцуулгыг хэлэлцэн Нягтлан бодох бүртгэлийн тухай хуульд нэмэлт, өөрчлөлт оруулах тухай, Банкны тухай хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслүүдийг баталж өгөхийг хүсье.  Анхаарал тавьсанд баярлалаа.


Д.Дэмбэрэл: -Д.Хаянхярваа гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу?


-Алга байна.


Санал хураалт явуулъя.


1.Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн төслийг  баталъя гэсэн санал хураалт явуулъя.


Санал хураалтад 57 гишүүн оролцож, 40 гишүүн зөвшөөрч, 70.2 хувийн саналаар хууль батлагдаж байна.


2.Банкны тухай хуульд өөрчлөлт оруулах тухай хуулийн төслийг батлах санал хураалт явуулъя.


Санал хураалтад 57 гишүүн оролцож, 41 гишүүн зөвшөөрч, 71.9 хувийн саналаар хууль батлагдлаа.


3.Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 57 гишүүн оролцож, 39 гишүүн зөвшөөрч, 68.4 хувийн саналаар хууль батлагдлаа.


Гишүүдэд баярлалаа. Дараагийн асуудалд оръё.


Тав. Агаарын тухай хуулийн шинэчилсэн найруулгын төсөл, Агаарын бохирдлын төлбөрийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/.


Төслийн талаарх Байгаль орчин, хүнс, хөдөө аж ахуйн байнгын хорооны танилцуулгыг УИХ-ын гишүүн Ц.Сэдванчиг гишүүн танилцуулна. Ц.Сэдванчиг гишүүнийг индэрт урьж байна.


Ц.Сэдванчиг: -Улсын Их Хурлын дарга, эрхэм гишүүд ээ, 

Улсын Их Хурал 2010 оны 6 дугаар сарын 17-ны өдрийн нэгдсэн хуралдаанаараа Монгол Улсын Засгийн газраас өргөн мэдүүлсэн Агаарын бохирдлын төлбөрийн тухай хуулийн төсөл, энэ хууль болон Агаарын тухай хуулийн шинэчилсэн найруулгын төсөлтэй холбогдуулан бусад холбогдох хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, эдгээр хуулийн төслүүдийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ.

 
Тус Байнгын хороо дээр дурдсан хуулийн төслүүдийг эцсийн хэлэлцүүлэгт бэлтгэхдээ нэгдсэн хуралдааны анхны хэлэлцүүлгээр олонхийн дэмжлэг авсан дараах  саналуудыг төсөлд тусган төслийн эцсийн хувилбарыг бэлтгэлээ. Үүнд:

1.Агаарын тухай хуулийн шинэчилсэн найруулгын төслийн 3.1.18 дахь заалтыг “азоны үе давхарга” гэж дэлхийн гадаргаас дээш орших хийн мандлын азоны давхаргыг” гэж өөрчлөлт оруулав.

 
2.Агаарын тухай хуулийн шинэчилсэн найруулгын төслийн 3.1.19 дахь заалтыг “хүлэмжийн хий” гэж хэт улаан туяаг шингээн авч буцаан туяаруулах шинж чанартай байгалийн буюу хүний үйл ажиллагааны гаралтай хийн мандлын бүрэлдэхүүн хэсгийг.” гэж өөрчлөлт орууллаа.

 
3.Агаарын тухай хуулийн шинэчилсэн найруулгын төслийн 4.1.2 дахь заалтын “өөрчлөлтийн тухай” гэсний дараа “Нэгдсэн Үндэстний Байгууллагын суурь” гэж нэмсэн. 

Улсын Их Хурлын эрхэм гишүүд ээ,

 
Агаарын тухай хуулийн шинэчилсэн найруулга,Байгаль орчныг хамгаалах тухай хуульд нэмэлт оруулах тухай, Замын хөдөлгөөний аюулгүй байдлын тухай хуульд өөрчлөлт оруулах тухай, Агаарын хууль хүчингүй болсонд тооцох тухай хуулийн төслүүдийг баталж өгөхийг Та бүхнээс хүсье. Анхаарал тавьсанд баярлалаа.

 
Д.Дэмбэрэл: -Ц.Сэдванчиг гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу?


-Алга байна.


Агаарын бохирдлын төлбөрийн тухай хуулийн төсөлтэй холбогдуулж Төсвийн байнгын хорооноос гаргасан танилцуулгыг УИХ-ын гишүүн Х.Баделхан танилцуулна. Х.Баделхан гишүүнийг индэрт урьж байна.


Х.Баделхан: -УИХ-ын дарга, эрхэм гишүүд ээ.


УИХ-ын 2010 оны 6 дугаар сарын 17-ны өдрийн нэгдсэн хуралдаанаар Монгол Улсын Засгийн газраас өргөн мэдүүлсэн Агаарын бохирдлын төлбөрийн тухай хуулийн төсөл, энэ хууль болон Агаарын тухай хуулийн шинэчилсэн найруулгын төсөлтэй холбогдуулан бусад холбогдох хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийх, эдгээр хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Тус Байнгын хороон дээр дурдсан хуулийн төслүүдийг эцсийн хэлэлцүүлэгт бэлтгэхдээ нэгдсэн хуралдааны анхны хэлэлцүүлгээр олонхийн дэмжлэг авсан дараах саналуудыг төсөлд тусган төслийн эцсийн хувилбарыг бэлтгэлээ. Үүнд:


1.Агаарын бохирдлын төлбөрийн тухай хуулийн төслийн 6 дугаар зүйлийн гарчгийн “Төлбөр тооцох үзүүлэлт” гэснийг “Агаарын бохирдлын төлбөр ногдуулах биет нэгж” гэж, мөн хуулийн 6.1 дэх хэсгийн “Агаарын бохирдлын төлбөрийг дор дурдсан үзүүлэлтээр тооцно” гэснийг “Агаарын бохирдлын төлбөрийг тооцохдоо дараах биет нэгжийг үндэслэл болгоно” гэж тус тус өөрчлөлт орууллаа.


2.Агаарын бохирдлын төлбөрийн тухай хуулийн төслийн 8 дугаар зүйлийн 8.4 дэх хэсгийн “гинжит трактор” гэсний өмнө “хөдөө аж ахуйн зориулалттай” гэж нэмсэн.


3.Татварын ерөнхий хуульд нэмэлт, өөрчлөлт оруулах тухай хуулийн төслийн 2 дугаар зүйлийг Татварын ерөнхий хуулийн 8 дугаар зүйлийн 8.4 дэх хэсэгт “Засгийн газар нь энэ хуулийн” гэсний дараа 7.3.13-т заасан “агаарын бохирдлын төлбөр,” гэж нэмэхээр өөрчлөлт орууллаа.


УИХ-ын дарга, эрхэм гишүүд ээ,


Агаарын бохирдлын төлбөрийн тухай, Онцгой албан татварын тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт, өөрчлөлт  оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслүүдийг баталж өгөхийг та бүхнээс хүсье. Анхаарал тавьсанд баярлалаа.


Д.Дэмбэрэл: -Х.Баделхан гишүүнд баярлалаа.


Байнгын хорооны танилцуулгаас асуух асуулттай гишүүн байна уу?


Ж.Сүхбаатар: -Агаарын бохирдлын төлбөрийн хуулийн 10.1 дээр редакцийн шатанд анхаарах  болов уу, яах бол? Эрүүгийн хариуцлага хүлээлгэхээргүй бол шүүх болон улсын байцаагч дор дурдсан захиргааны шийтгэл ногдуулна” гэж заасан байна. Яг редакци хийнэ гэхээр хэцүү юу? Шүүх захиргааны шийтгэл ноогдуулдаггүй. Захиргааны шийтгэлийг шүүгч ноогдуулдаг ялгаатай. Шүүх эрүүгийн болон иргэний хэргийн журмаар явчихдаг, захиргааны шийтгэл тусдаа байдаг.


Хоёрдугаарт, шүүгч, улсын байцаагч хоёр зэрэг нэг асуудлаар захиргааны шийтгэл ногдуулна гэдэг бол ойлгомжгүй, Захиргааны хариуцлагын тухай хуулийн талаас ч энэ хуультай нийцэхгүй ийм зүйл болчихсон байх юм. Энд анхаарах асуудал байна.


Гуравдугаарт, санал, дүгнэлт гараад ийм асуудлууд орууллаа гэж байна. Агаарын бохирдлын төлбөрийн тухай хууль батлагдаад гардаг. Энэ бол экологийн татварын нэг хэсэг л дээ. Үүнээс овоо хэдэн төгрөг төвлөрөх болов уу гэж бодож байна. Ер нь энэ хууль батлагдан гарсантай холбогдуулаад ирэх жилээс улсын төсөвт хэдий хэмжээний автомашины хэрэгсэлтэй холбоотойгоор, өөрөө явагч хэрэгсэлтэй холбоотойгоор татварын мөнгө цугларах вэ? Хууль батлагдан гарах гэж байгаа учраас үүнийг тодруулж асууя.


Өмнөх Байнгын хорооны санал, дүгнэлтээс асуух зүйл байсан, өнгөрчихлөө. Агаарын тухай хууль дээр буруу юм явчихсан шүү. Нутгийн захиргааны байгууллага, Нутгийн өөрөө удирдах байгууллага хоёрын бүрэн эрхийг давхардуулаад нэг бүрэн эрхтэй байхаар зааж, бид бас нэг чанаргүй хуулийн зүйлийг нэмсэн шүү. Би урьд нь хэлж байсан. Холбогдох хүмүүс нь анхаараагүй юм шиг байна.


Түрүүн анхааруулга хийгдээд байсан дээр, Засгийн газар нь Агаарын үндэсний хөтөлбөрийг баталдаг, УИХ нь Усны үндэсний хөтөлбөр баталдаг  гэсэн ийм ойлгомжгүй хууль тогтоох талаасаа ч, Засгийн газрын бодлого боловсруулж оруулж ирдэг талаасаа ч зөрчилтэй юм орж ирээд, саяын бидний ойрхон баталсан зүйлүүд өөр хоорондоо зөрчилдсөн юмнууд байгаа. Миний хэлж чадах юм бол хуралдаан дээр юм хэлчихдэг, Байнгын хорооны хуралд оролцох боломж таарахгүй ингээд байхаар хуулинд хачин, хачин юм ороод байх юм. Өөрөөр яалтай билээ. Ийм юм байгааг дашрамд хэлье гэж бодож байна.


Д.Дэмбэрэл: -Ц.Сэдванчиг, Х.Баделхан гишүүд хариулъя. Байнгын хорооны дарга нар асуудлаа хэлэлцэж байхад орж ирье. Илтгэгч нар дээрээ тохчихоод.


Х.Баделхан: -Онцгой албан татвар дээр шингэрүүлсэн хийгээр ажиллах автомашин дээр, цахилгаан автоамашин гэж орсон байгаа. Өөр юм ороогүй байгаа. Яг юуг нь асууж байгааг мэдэхгүй байна.


Д.Дэмбэрэл: -Чуулганы хуралдааны ажилд Байгаль орчин, аялал жуулчлалын яамны Тогтвортой хөгжил стратеги төлөвлөлтийн газрын дарга Ц.Банзрагч, Ус, цаг уур, орчны шинжилгээний газрын дарга С.Энхтүвшин, Эрдэс баялаг, эрчим хүчний яамны Түлшний бодлогын газрын орлогч дарга Н.Болдхүү нар оролцож байна.


Ажлын хэсгээс энэ дээр тодруулга байна уу?


Ц.Банзрагч: -Ж.Сүхбаатар гишүүний асуултад хариулъя. Бидний тооцоогоор Агаарын хууль хүчин төгөлдөр болсноос 2011-2012 онд 8 тэрбум 160 сая, 2012-2013 онд 8.5 тэрбум төгрөгийн татвар хуримтлагдахаар байгаа. Нэг дэх асуудлын хувьд үнэхээр шүүх биш, “шүүгч буюу улсын байцаагч”. Шүүх дээр очоогүй тохиолдолд шийтгэл ноогдуулахдаа “буюу улсын байцаагч” хоёулаа байхаар өмнөх хуулиуд шиг хуульчлагдсан байгаа.


Ус хөтөлбөрийг Үндэсний хөгжлийн цогц бодлого батлахдаа Их Хурлын тогтоолоор УИХ-д оруулахаар үүрэг өгсөн байсан. Тэрнээс бусад хөтөлбөрөө бид Засгийн газраар батлуулаад явж байгаа.


Д.Дэмбэрэл: -Хөтөлбөрүүд янз, янзаар батлагдах болоод бидний тогтоолоос болж байгаа юм байх даа. Баярлалаа. Р.Гончигдорж гишүүн асуултаа тавья.


Р.Гончигдорж: -Миний асуулт ганцхан жижиг асуулт. Уг нь түрүүнийх дээр асуух байсан юм. Нэр томъёоны хэсэг дээр “хүлэмжийн хий” гээд “хэт улаан тухайг шингээн авч” гэсэн байна. “Хэт ягаан туяа” гээд би хэлээд заншчихсан болоод тэгж байна уу? Хэт улаан туяа гэдэг нь шинжлэх ухааны нэр томъёотой тохирч байгаа юу? Хэт ягаан туяа биш, хэт улаан туяа гэдэг болсон юмуу?


Д.Дэмбэрэл: -Ягаан чинь одоо улаан болж байгаа юмуу? 


Ц.Банзрагч: -Энэ дээр конвенцийн орчуулгатай нийцүүлж авсан юм. Конвенцийн орчуулгаар шинэчилж, Байнгын хорооны дүгнэлтээр өөрчилж орж ирж байгаа юм. “Ред” гэсэн орчуулгатай. Тэгээд энэ жил бүх конвенциудын орчуулгыг шинэчлээд Гадаад хэргийн яамаар хянуулаад бид хэвлэж гаргасан. Энэ нэр томъёотойгоор сая Байнгын хорооны дүгнэлтээр нийцэж орж ирж байна. Эрхэм гишүүн Р.Гончигдоржийн саналыг авч байгаа гэж ойлгох юм.


Д.Дэмбэрэл: -Одоо хэт улаан гэж хэлдэг болж байгаа юм байна гэж ойлголоо. 


Монгол Улсын Их сургуулийн Нийгмийн шинжлэх ухааны сургуулийн Улс төр судлалын 2 дугаар ангийн “а”, “б” группийн оюутнууд УИХ-ын чуулганы ажиллагаатай танилцаж байна. Оюутнуудад сурлагын амжилт хүсэн ерөөе.


Гишүүд Байнгын хорооны танилцуулгаас асуулт асууж, хариулт авлаа. Одоо санал хураалт явуулъя.


1.Агаарын тухай хуулийн шинэчилсэн найруулгын төслийг баталъя гэсэн санал хураалт явуулъя.


Санал хураалтад 43 гишүүн оролцож, 34 гишүүн зөвшөөрч, 79.1 хувийн саналаар хууль батлагдлаа.


2.Байгаль орчныг хамгаалах тухай хуульд нэмэлт оруулах тухай хуулийн төслийг баталъя гэсэн санал хураалт явуулъя.


Санал хураалтад 43 гишүүн оролцож, 33 гишүүн зөвшөөрч, 76.7 хувийн саналаар хууль батлагдлаа.


3.Замын хөдөлгөөний аюулгүй байдлын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 43 гишүүн оролцож, 31 гишүүн зөвшөөрч, 72.1 хувийн саналаар хууль батлагдлаа.


4.Агаарын тухай хууль хүчингүй болсонд тооцох тухай хуулийн төслийг баталъя гэсэн санал хураалт явуулъя.


Санал хураалтад 43 гишүүн оролцож, 34 гишүүн зөвшөөрч, 79.1 хувийн саналаар хууль батлагдлаа.


5.Агаарын бохирдлын тухай хуулийн төслийг баталъя гэсэн санал хураалт явуулъя.


Санал хураалтад 42 гишүүн оролцож, 31 гишүүн зөвшөөрч, 73.8 хувийн саналаар хууль батлагдлаа.


6.Татварын ерөнхий хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 42 гишүүн оролцож, 32 гишүүн зөвшөөрч, 76.2 хувийн саналаар хууль батлагдлаа.


7.Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 40 гишүүн оролцож, 30 гишүүн зөвшөөрч, 75.0 хувийн саналаар хууль батлагдлаа.


8.Онцгой албан татварын тухай хуульд нэмэлт оруулах тухай хуулийн төслийг баталъя гэсэн санал хураалт явуулъя.


Санал хураалтад  42 гишүүн оролцож, 33 гишүүн зөвшөөрч, 78.6 хувийн саналаар хууль батлагдлаа.


9. Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 42 гишүүн оролцож, 32 гишүүн зөвшөөрч, 76.2 хувийн саналаар хууль батлагдлаа.


Эдгээр хуулиуд ердийн журмаар хүчин төгөлдөр болно гэж ойлгож байна.


Ажлын хэсгийнхэнд баярлалаа. Дараагийн асуудалд оръё. 


Зургаа. Өндөр технологийн аж үйлдвэрийг хөгжүүлэх талаар төрөөс баримтлах бодлого батлах тухай УИХ-ын тогтоолын төсөл /эцсийн хэлэлцүүлэг/


Эдийн засгийн байнгын хорооны танилцуулгыг УИХ-ын гишүүн Р.Буд танилцуулна. Р.Буд гишүүнийг индэрт урьж байна. 


Р.Буд: -Улсын Их Хурлын дарга, эрхэм гишүүд ээ,


УИХ-ын 2010 оны 6 дугаар сарын 17-ны өдрийн чуулганы нэгдсэн хуралдаанаар “Өндөр технологийн аж үйлдвэрийн талаар төрөөс баримтлах бодлого батлах тухай” УИХ-ын тогтоолын төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.


Тус Байнгын хороо дээрх тогтоолын төслийг эцсийн хэлэлцүүлэгт бэлтгэх тухай асуудлыг 2010 оны 6 дугаар сарын 23-ны өдрийн хуралдаанаараа хэлэлцээд дараах байдлаар нэгдсэн хуралдаанд танилцуулж байна.


1.Нэгдсэн хуралдааны анхны хэлэлцүүлгээр дэмжигдсэн саналуудыг төсөлд нэмж бүрэн тусгасны зэрэгцээ холбогдох зүйл, заалтад найруулгын болон хууль тогтоомжийн бичлэгийн техникийн шинжтэй зарим засваруудыг хийлээ.


Тухайлбал, тогтоолын төслийн хавсралтын 4.2.1.4-ийг “өндөр технологийн үйлдвэрлэл эрхлэхэд шаардлагатай тоног төхөөрөмж, сэлбэг хэрэгсэл, урвалжийг гааль болон нэмэгдсэн өртгийн албан татвараас чөлөөлөх, татварын зээл олгох, татварыг  дараа тооцох эрх зүйн үндсийг бүрдүүлэх” гэж, мөн 4.2.5.1-ийг “өндөр технологийн судалгаа шинжилгээнд зарцуулах улсын төсвийн хөрөнгийн хэмжээг бүр бүр нэмэгдүүлэх” гэж, мөн 5.7.-г “Бодлогын хэрэгжилтийг үндэсний хөгжил, шинэтгэлийн асуудал эрхэлсэн төрийн захиргааны байгууллага бусад яам, агентлаг, нутгийн захиргааны байгууллагатай хамтран зохион байгуулна” гэж тус тус өөрчлөн найруулсан.


2.Түүнчлэн тогтоолын төслийн хавсралтад “глобал”, “капитал”, “старт-ап”, “Angel Investor” гэсэн гадаад нэр томъёо хэрэглэж байсныг төслөөс хасав.


“Өндөр технологийн аж үйлдвэрийн талаар төрөөс баримтлах бодлого батлах тухай” УИХ-ын тогтоолын төслийн эцсийн хэлэлцүүлгийг хийсэн төслийг Та бүхэнд тараасан болно.


УИХ-ын эрхэм гишүүд ээ,


“Өндөр технологийн аж үйлдвэрийн талаар төрөөс баримтлах бодлого батлах тухай” УИХ-ын тогтоолын төслийн эцсийн хэлэлцүүлгийг хийж, тогтоолын төслийг баталж өгөхийг Та бүхнээс хүсье. Анхаарал тавьсанд баярлалаа.


Д.Дэмбэрэл: -Р.Буд гишүүнд баярлалаа. Байнгын хорооны санал, дүгнэлтээс асуух асуулттай гишүүд байна уу?


-Алга байна.


Тогтоолын төслийг батлах санал хураалт явуулъя. Хууль баталж байна, гишүүдийг оруулъя.


Өндөр технологийн аж үйлдвэрийг хөгжүүлэх талаар төрөөс баримтлах бодлогын тухай УИХ-ын тогтоолын төслийг баталъя гэсэн санал хураалт явуулъя.


Санал хураалтад 43 гишүүн оролцож, 32 гишүүн зөвшөөрч, 74.4 хувийн саналаар тогтоол батлагдлаа.


Дараагийн асуудалд оръё.


/Монгол Улсын Эрдэнэсийн сангийн 2010 оны орлого, зарлагын тухай УИХ-ын тогтоолын төсөл хаалттай горимд шилжүүлье./


Д.Дэмбэрэл: -Хуралдааныг нээлттэй горимд шилжүүлье.


Долоо. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт  оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/.


Х.Жекей: -УИХ-ын дарга, эрхэм гишүүд ээ,


Монгол Улсын Их Хурал 1994 оны 6 дугаар сарын 13-ны өдөр Цэргийн албан хаагчийн тэтгэвэр, тэтгэмжийн тухай Монгол Улсын хуулийг баталж, мөрдөж эхэлснээс хойш 10 гаруй жил болж байна.


Монгол Улсын Их Хурлын 2009 оны 38 дугаар тогтоолоор баталсан Монгол Улсын хууль тогтоомжийг 2012 он хүртэл боловсронгуй болгох үндсэн чиглэл, Цэргийн албан хаагчийн тэтгэвэр, тэтгэмжийн эрх зүйн зохицуулалтыг боловсронгуй болгох тухай заасан байдаг. Мөн Монгол Улсын Ерөнхийлөгчийн 2006 оны 364 дүгээр зарлигаар батлагдсан зэвсэгт хүчний байгуулалтыг 2015 он хүртэл хөгжүүлэх хөтөлбөрт  батлан хамгаалах болон зэвсэгт хүчний бодлогын үйл ажиллагааны эрх зүйн зохицуулалтыг боловсронгуй болгох талаар тусгасан.


Монгол Улсын Их Хурлын 2008 оны 35 дугаар тогтоолоор баталсан Монгол Улсын Засгийн газрын 2008-2012 оны үйл ажиллагааны хөтөлбөрт батлан хамгаалах зорилтуудыг эрх зүйн асуудлыг боловсронгуй болгох асуудал бас туссан байгаа.


Цэргийн албаны өдөр тутмын бүх л үйл ажиллагаа нь дүрэм, журмаар зохицуулагддаг, цэргийн хөдөлмөр цагийн хязгааргүй, цэргийн албан хаагч байнгын бэлэн байдалд үүрэг гүйцэтгэдэг сэтгэл зүйн нөхцөлд байдгаараа төрийн бусад албан хаагчдаас ялгаатай бөгөөд сүүлийн жилүүдэд цэргийн албан хаагч нь гадаадад энхийг дэмжих ажиллагаанд оролцсон, амь насаараа дэнчин тавьж, тэсвэр хатуужил, зориг тэвчээр гарган урт хугацаагаар үүрэг гүйцэтгэж байна.


Цэргийн хөдөлмөрийн энэхүү онцлог байдлаас шалтгаалан цэргийн алба хаасны тэтгэвэр тогтоолгох хугацаа өөр, өөр байдаг билээ. Түүнчлэн цэргийн албан хаагчид тушаалаар томилогдон үүрэг гүйцэтгэж хугацаандаа дунджаар 5-10 удаа оршин суух газраа сольж томилогдон, очсон газраа байгууллагын мэдлийн байр, орон сууцанд амьдарч байгаад тэтгэвэрт гарах болоход өөрийн гэсэн гэр, орон сууцгүй, өмчилж авсан газаргүй байх нь түгээмэл байна.


Төвөөс алслагдсан анги, салбаруудад тушаалаар томилогдон нэгээс нөгөөд шилжин гэр бүлээрээ явдаг бөгөөд эхнэр, нөхөрт нь мэргэжлийн ажил олддоггүй, хүүхдүүд нь олон газрын янз бүрийн сургууль дамжсанаар сурлагаар хоцрох, сургууль завсарлах явдал их байдаг зэрэг нь цаашид суралцаж мэргэжил, боловсрол эзэмшихэд, тэдний амьжиргаанд ихээр нөлөөлж байна.


Иймд дээрх үндэслэл бодит нөхцөл шалтгаануудыг харгалзан Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг боловсрууллаа. Үүнд цэргийн албан хаагчийн тэтгэмжийг улсын төсвөөс санхүүжүүлнэ гэж заасны дагуу офицер, ахлагч нарын нийгмийн даатгалын шимтгэлийг тусгайлан улсын даатгалын санд төвлөрүүлдэг болгох, цэрэг, цагдаагийн сургуульд суралцагч нь Монгол Улсын иргэний цэргийн үүргийн болон Цэргийн албан хаагчийн эрх зүйн байдлын тухай хуульд заасны дагуу цэргийн албан хаагч тул тэднийг хуулийн үйлчилгээнд хамааруулах. Цэргийн албан хаагч тэтгэвэр авагч өөрөө хүсвэл цэргийн алба хаасан болон даатгалын шимтгэл төлсөн хугацааг нь нэгтгэн тооцож, нийгмийн даатгалын сангаас олгох тэтгэвэр, тэтгэмжийн тухай хуульд заасны дагуу өндөр настны тэтгэвэр тогтоолгох эрхтэй болгох. Цэргийн албан хаагчийн цэргийн алба хаасан нэг жилийн нэг жил зургаан сар, иргэний байгууллагад ажиллан шимтгэл төлсөн хугацаанд оруулан тооцож, нийгмийн даатгалын сангаас олгох тэтгэвэр, тэтгэмжийн тухай хуульд заасны дагуу тухайн иргэнд өндөр настны тэтгэвэр тогтоолгох. 

Түүнчлэн цэргийн албан хаагчийн энгийн байгууллагад ажилласан нэг жилийг зургаан сар, цэргийн байгууллагад ажиллан шимтгэл төлсөн хугацаанд оруулан тооцож, нийгмийн даатгалын сангаас олгох тэтгэвэр, тэтгэмжийн тухай хуульд заасны дагуу тухайн иргэнд өндөр настны тэтгэвэр тогтоох. Цэргийн албан хаагчийн тэтгэврийн хэмжээний нэмэгдлийг төрийн алба хаах насны дээд хязгаарт биш, өндөр настны тэтгэвэрт гарч байгаа тэтгэврийн хэмжээнд ойртуулах. Алслагдсан аймаг, сумын нутаг дэвсгэрт байрлах цэргийн анги, байгууллагад ажиллаж байгаа энэ хуулийн 4.1.1, 4.1.5-д хамаарагдах албан хаагчийн гэр бүлийн гишүүн, эхнэр нөхрийн аль нэг нь гурван сараас доошгүй хугацаагаар ажил хийхгүй байгаа бол Засгийн газраас тогтоосон хөдөлмөрийн хөлсний доод хэмжээтэй тэнцэх тэтгэмжийг улиралд нэг удаа олгуулах. Цэргийн байгууллагад тасралтгүй 25-аас доошгүй жил ажилласан албан хаагчдад орон сууцны дэмжлэг үзүүлэх, тус хуулийг зөрчсөн иргэн, албан тушаалтан, хуулийн этгээдэд хүлээлгэх хариуцлагыг тодорхой болгох, хуулийн зарим зүйл, хэсэг, заалтыг өөрчлөн найруулж нэг мөр болгосон болно.

Цэргийн албан хаагчийн тэтгэвэр, тэтгэмжийн тухай хуулийн төсөл нь  Монгол Улсын Үндсэн хууль, Батлан хамгаалах тухай хууль, Иргэний цэргийн үүргийн болон Цэргийн албан хаагчийн эрх зүйн байдлын тухай хууль болон бусад хууль тогтоомжид нийцэж байгаа бөгөөд Засгийн газрын тусгай сангийн тухай хуульд нэмэлт оруулах хуулийн төслийг хамтад нь боловсруулсан болно.

Бусад хуульд нэмэлт, өөрчлөлт оруулах шаардлагагүй байна. Анхаарал тавьсанд баярлалаа.

Д.Дэмбэрэл: -Х.Жекей гишүүнд баярлалаа. Хууль санаачлагчаас асуух асуулттай гишүүн байна уу?

-Алга байна.

Байнгын хорооны санал, дүгнэлтийг сонсъё. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Х.Бадамсүрэн гишүүн танилцуулна. Х.Бадамсүрэн гишүүнийг индэрт урьж байна.


Х.Бадамсүрэн: -Улсын Их Хурлын дарга, эрхэм гишүүд ээ,

            Улсын Их Хурлын гишүүн Х.Жекей, П.Алтангэрэл, Р.Амаржаргал, Д.Арвин нарын нэр бүхий 30 гишүүн Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүдийг санаачлан боловсруулж 2010 оны 5 дугаар сарын 13-ны өдөр Улсын Их Хуралд өргөн мэдүүлсэн билээ.

Дээрх төслүүдийн хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2010 оны 6 дугаар сарын 3-ны өдрийн хуралдаанаараа хэлэлцлээ.

Хуулийн төслүүдийг хэлэлцэх үед Байнгын хорооны хуралдаанд оролцсон  гишүүд төслүүдийг Улсын Их Хурлын чуулганы нэгдсэн хуралдаанаар хэлэлцүүлэхийг санал нэгтэйгээр дэмжсэн болно.

Улсын Их Хурлын эрхэм гишүүд ээ,

Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

 
Д.Дэмбэрэл: -Х.Бадамсүрэн гишүүнд баярлалаа. Байнгын хорооны санал, дүгнэлтээс асуух асуулт байна уу?


-Алга байна.


Үг хэлэх гишүүн байна уу?


Д.Лүндээжанцан: -Цэргийн тэтгэвэр, тэтгэмжийн хуулийг тухайн үед Аюулгүй байдал, гадаад бодлогын байнгын хороо хариуцаж, Нийгмийн бодлогын байнгын хороотой, Төсвийн байнгын хороотой нэлээн яриа болж байгаад гаргаж байсан. Түүнээс хойш цаг үеийн нөхцөл байдал, олон зүйлд өөрчлөлт ороод шинэчилж, нэмэлт, өөрчлөлт оруулах шаардлага гарсан юм байна гэж ойлгож байна. Гэхдээ бид бүхэн тэтгэвэр, тэтгэмжийн асуудал цогцоороо өргөн хавтгай дээр харах асуудал байх шиг байна. Би хэлэлцэх эсэхийг дэмжиж байна. Цаашдаа манай гишүүд, Засгийн газар энэ дээр анхаарч, мөнгө, төгрөгтэй холбоотой, тэтгэвэр, тэтгэмжтэй холбоотой асуудлыг өргөн хүрээнд нь сайн авч үзэж, анхааралтай хандаж, анхдугаар хэлэлцүүлэг хийхдээ Байнгын хороон дээр нэлээн анхаарах байх гэж бодож байна. Яг нүдээ олсон, тэтгэвэр, тэтгэмжийн хууль гарахаар зарим нь үлдчихээд байдаг, зарим нь давхардчих гээд байдаг ийм зүйлүүд байдаг. Цэргийн албан хаагчдын хувьд байдал өөр, онцгой нөхцөлд ажилладаг ийм албан хаагчид байдаг учраас үүнийг ялгамжтай авч үзэж, хууль нь ч тусдаа гарч байна гэж ойлгож байна.


Ер нь хэлэлцэх эсэхийг дэмжиж байна. Бодвол Байнгын хороон дээр ажлын хэсэг гараад нарийвчилж, нягтлаад мөнгө, санхүүгийн эх үүсвэрийг нарийн сайн тооцоод оруулж ирэх байх гэж найдаж байна.


Д.Дэмбэрэл: -Баярлалаа. Гишүүд үгээ хэллээ. Анхны хэлэлцүүлгийн үед саяын хэлээд байгаа зүйлийг сайн ярилцаж, тохиролцож орж ирье.


Санал хураалт явуулъя. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Нийгмийн бодлого, соёл, шинжлэх ухааны байнгын хорооны саналаар санал хураалт явуулъя.


Санал хураалтад 43 гишүүн оролцож, 41 гишүүн зөвшөөрч, 95.3 хувийн саналаар хэлэлцэх нь зүйтэй гэж үзлээ.


Анхны хэлэлцүүлэгт бэлтгүүлэхээр Нийгмийн бодлого, боловсрол, соёл шинжлэх ухааны байнгын хороонд шилжүүлье.


Дараагийн асуудал:


/Тагнуулын байгууллагын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай, Эрүүгийн байцаан шийтгэх хуульд нэмэлт оруулах тухай, Гадаадын иргэний эрх зүйн байдлын тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай хуулийн төслүүд /хэлэлцэх эсэх/.Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Ц.Нямдорж сайдыг индэрт  урьж байна. Илтгэлээ сонсъё. Энэ асуудлыг хаалттай горимд шилжүүлье/.


Г.Батхүү: -Асуудал хэлэлцэх сайд нар алга байна. Их Хурал дээрээ сайд нарыг хүлээгээд байж болохгүй шүү дээ. Асуудал хэлэлцэж байхад сайд нар хуралдааны танхимд байх ёстой.

Найм. Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /УИХ-ын гишүүн Ж.Сүхбаатарын өргөн мэдүүлсэн, хэлэлцэх эсэх/.


Г.Батхүү: -Хууль санаачлагчийн илтгэлийг УИХ-ын гишүүн Ж.Сүхбаатар танилцуулна. Ж.Сүхбаатар гишүүнийг индэрт урьж байна.


Ж.Сүхбаатар: - Улсын Их Хурлын дэд дарга, эрхэм гишүүд ээ.


Монгол Улсын Их Хурлын гишүүн Ж.Сүхбаатар, Х.Жекей, Д.Бат-Эрдэнэ нараас Монгол Улсын Үндсэн хуулийн 26.1 дэх хэсэгт заасан бүрэн эрхийнхээ дагуу Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийг санаачлан УИХ-д өргөн мэдүүслэн.


Уг хуулийн төслийг боловсруулах болсон гол шаардлага бол УИХ-аас 2007 оны 8 дугаар сарын 03-ны өдөр баталсан  Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуультай нийцүүлэх, мөн хуулийг Захиргааны хэрэг хянан шийдвэрлэх тухай хуулийг хэрэглэх явцад гарч байгаа практик шаардлага, хуулиудын зүйл, заалтын агуулга, үзэл санааг нэг мөр болгох, тулгарч байгаа асуудлуудыг шийдэх зорилгоор энэхүү хуулийн төслийг боловсруулсан.


Хуулийн төсөлд ерөнхийдөө оруулсан асуудлуудыг товчлон хэлэхэд, нэгдүгээрт, захиргааны байгууллага, албан тушаалтан гомдлыг хүлээн авч улмаар урьдчилан шийдэх ажиллагаа явуулснаар түүний харъяалах доод шатны захиргааны байгууллага, албан тушаалтнаас гаргасан шийдвэр нь зөв гэж тогтоосон бол гомдол бүхий захиргааны актыг хэрэгсэхгүй, эсвэл түүнийг өөрчлөх шийдвэр гаргаж байхаар 8.1 дэх хэсэгт нэмэлт оруулсан.


Хоёрдугаарт, нэхэмжлэгч зөрчигдсөн эрхээ хамгаалуулахаар шүүхэд нэхэмжлэл гаргах хугацаа, эсвэл хэргийн оролцогч, төлөөлөгч, өмгөөлөгч нь давж заалдах гомдол гаргах хугацааг, түүнчлэн хяналтын журмаар гомдол гаргах хугацааг хүндэтгэн үзэх шалтгаанаар хэтрүүлсэн бол хугацаа сэргээлгэх хүсэлтээ хаана гаргах, уг хүсэлтийг хянан шийдвэрлэх журмыг холбогдох зүйлд нэмж тусгалаа.


Гуравдугаарт, захиргааны  актын биелэлтийг түдгэлзүүлэх асуудал дээр захиргааны актын биелэлтийг түдгэлзүүлсэн шүүгчийн захирамж хэргийг тухайн захиргааны хэргийн шүүхээр хянан шийдвэрлэх хүртэл. Харин анхан шатны журмаар захиргааны хэргийг шийдвэрлэхээр гаргасан шүүхийн шийдвэрт давж заалдах болон хяналтын журмаар гомдол гаргасан тохиолдолд тухайн иргэн Улсын Дээд шүүхийн Захиргааны хэргийн танхимаар хянан шийдвэрлэх хүртэлх хугацаанд хүчин төгөлдөр байхаар нэмэлт оруулж байна.


Мөн Захиргааны хэрэг хянан шийдвэрлэх тухай хуульд иргэний эрх зүйн чадамжтай буюу хэрвээ шаардлагатай гэж үзвэл хэрэг хянан шийдвэрлэх ажиллагааг аль ч шатанд Захиргааны хэргийг хянан хэлэлцэх, захиргааны хэргийн шүүх нэхэмжлэлийг хүлээн авахаас татгалзсан шийдвэртээ татгалзсан шалтгаанаа зааж нэхэмжлэл хүлээн авахад саад болж байгаа асуудлыг хэрхэн засах, нэхэмжлэл хэрхэн гаргахыг зааж өгч, уг нэхэмжлэлийг буцааж байхаар өөрчлөлт оруулах.


Ингээд олон асуудлууд байгаа учраас би материалыг тараасан тул бусад найруулгын болон зарчмын шинжтэй асуудлуудыг төсөлд тусгасан байгаа. Төслийг батлан гаргаснаар шүүхийн үйл ажиллагаа, процедурыг зохицуулж байгаа хуулийн уялдаа, холбоо хангагдана. Нөгөө талаар Захиргааны хэргийн шүүхэд гомдол гаргаж байгаа иргэдийн хувьд ч гэсэн эрхээ хамгаалуулахад процедурын хувьд хөнгөвчлөгдөх юм.


Энэ хуулийн төслийг боловсруулах явцдаа Улсын Дээд шүүхийн Захиргааны хэргийн танхимын шүүгчидтэй зөвлөлдөж, үүсэж гарч байгаа асуудлуудаар зөвлөлдөж энэ асуудлыг оруулсан. Мөн Монгол Улсын Засгийн газраас Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт Улсын Их Хуралд бэлтгүүлэхээр явчихсан байгаа. Хуулийн төсөл санаачлагчийн зүгээс холбогдох хүмүүстэй ярилцаж, үүнийг хэлэлцэх эсэхийг шийдвэрлэсний дараа энэ хоёр төслийг хамтатган хэлэлцэх бололцоотой гэж хуулийн төслийг санаачлагчийн зүгээс үзэж байгаа. 

Захиргааны хэргийг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэн шийдвэрлэж өгөхийг Та бүхнэс хүсье.

Г.Батхүү: -Ж.Сүхбаатар гишүүнд баярлалаа.

Хууль санаачлагчийн илтгэлтэй холбогдуулан асуух асуулттай гишүүд:

Х.Баделхан: -Төслийг дэмжиж байна. Гэхдээ хууль санаачлагчаас асуух асуулт байна.

Ер нь захиргааны хэрэг маш удаан шийдэгдэж байгаа. Захиргааны анхан шатны шүүхээс эхлээд бүх шатны шүүхийг дамжихад бараг жил гаруйн хугацаа явж байгаа. Бүх шатаар явж байгаад эцсийн шийдвэр гаргаж байгаад, тухайн хэргийн чанар алдсаны дараа хугацаа өнгөрөөд асуудал шийдэгдэж байгаа. Тийм учраас үүнийг нэгэнт шинэчилж байгаа юм чинь хугацааг нь цөөрүүлэх, шуурхай болгох арга зам байна уу? Энэ талаар хуулинд тусгагдсан зүйл байна уу?

Г.Батхүү: -Асуултанд Ж.Сүхбаатар гишүүн хариулъя.

Ж.Сүхбаатар: -Таны хэлдэг бол хэргийг шийдвэрлэх хугацаатай холбоотой асуудал байна. Захиргааны хэрэг хянан шийдвэрлэх тухай хуулийн онцлог бол бусад шүүхээс ялгаатай нь захиргааны байгууллагын шийдвэр, хууль бус актын талаар гомдол гаргахдаа урьдчилан шийдвэрлэх ажиллагаа гэдгийг шаардаж байгаа юм. Тэр нь шүүхийн өмнөх шатанд тухайн хууль бус актын талаар харьяалагдах дээд шатны байгууллага, албан тушаалтанд нь гомдлоо гаргадаг, тэр нь хэд хэдэн хоногоор явж байгаа юм. Жишээлбэл, шийдвэрлэх хугацаа нь өөрийнх нь эрх зөрчигдсөнийг мэдсэнээс хойш тэр актыг хууль бус гэж өөрөө үзсэнээс хойш, тэр актыг авснаас хойш 30 хоногийн дотор гомдлоо гаргадаг. Авчихаад тэр асуудлыг шийдвэрлэхэдиргэдээс төрийн байгууллага, албан тушаалтанд гомдол гаргахад шийдвэрлэх журмын дагуу 15 хоног /сая багасгасан хугацаа/-ийн хугацаа байдаг. Энэ асуудал нь шийдэгдсэний дараа Захиргааны хэргийг шүүх авч шийддэг. Шийдэхдээ анхан шатны журмаар бусад эрүүгийн, иргэний хэрэгтэй адилхан анхан болон давж заалдах хяналтын шатны журмаар асуудал шийдэгдэнэ.

Таны хэлж байгаагаар уг нь Захиргааны хэрэг хянан шийдвэрлэх хуулийг харьцангуй бусад эрүү, иргэний хэргийг бодвол хугацааны хувьд арай бага гэж ойлгож болохоор. Яагаад гэвэл жишээлбэл, сум дундын шүүхээр явдаггүй юм. Захиргааны хэргийн шүүхийн анхан шатны шүүх нь аймаг, нийслэлийн захиргааны хэргийн шүүх байдаг. Аймаг, нийслэлийн захиргааны хэргийн шүүх нь анхан шатны журмаар асуудлыг аваад явчихдаг. Одоо бидний өргөн барьж шийдвэрлэж байгаа асуудал дээр анхан болон давж заалдах хяналтын шатных дээр нэлээн зааг ялгааг нь, зарим нэг хэргийг шууд хяналтын шат руу шууд асуудлыг нь шийддэг. Тодорхой хэмжээгээр хөнгөвчилсөн ийм юм оруулж өгч байгаа. Ерөнхий дүнгээрээ бол таны хэлээд байгаа хугацааг багасгах тухай асуудлыг тодорхой хэргүүд дээр л авч үзэхгүй бол нийтэд нь болдоггүй. Яг хялбаршуулсан ажиллагаа гэж байдаггүй юм. Тэгэхээр ямар хэргүүд дээр байх вэ гэдгийг бид энд оруулж өгөөгүй. Өөрийнх нь хуулин дээрээ угаасаа нэхэмжлэгч, хариуцагч хоёр илрэхийг хугацааны өмнө шийддэг. Илрэхгүй явчихаар таны хэлдэг процедураар хяналтын шатыг дуустал явахаар яг л ердийн журмаар яваад, тэгээд асуудлын хувьд хохирлоо гэсэн ийм асуудал үүсээд байдаг юм.

Би одоо хэлэлцэх эсэхийг нь шийдсэний дараа таныг тухайлаад тодорхой ийм асуудлууд дээр удах шаардлагагүй юм гэж үзвэл бид Иргэний хэрэг хянан шийдвэрлэх тухай хуульд заадаг хялбаршуулсан, түргэвчилсэн журмаар шийддэг тохиолдлуудыг зааж өгөх бололцоотой хэсгийг авч үзэж болох болов уу гэж бодож байна.

Г.Батхүү: -Илтгэлтэй холбогдуулж асуух асуулт дууслаа. Хуулийн төслийн талаарх Хууль зүйн байнгын хорооны санал, дүгнэлтийг УИХ-ын гишүүн Ж.Энхбаяр танилцуулна. Ж.Энхбаяр гишүүн байна уу?

З.Энхболд: -Би уншъя.

Улсын Их Хурлын дарга, эрхэм гишүүд ээ,

 
Монгол Улсын Их Хурлын гишүүн Б.Бат-Эрдэнэ, Ж.Сүхбаатар, Х.Жекей нараас 2010 оны 4 дүгээр сарын 19-ний өдөр Улсын Их Хуралд өргөн мэдүүлсэн Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Хууль зүйн байнгын хороо 2010 оны 6 дугаар сарын 08-ны өдрийн хуралдаанаар хэлэлцлээ.

 

Хуулийн төсөл санаачлагчид маргаан бүхий захиргааны актын биелэлтийг түдгэлзүүлсэн шүүгчийн захирамж, шүүхийн тогтоолын хүчин төгөлдөр байх хугацаа болон хэргийг хэрэгсэхгүй болгох талаар нарийвчлан зохицуулах, захиргааны хэргийн анхан болон давж заалдах, хяналтын шатны шүүхэд нэхэмжлэл, гомдол гаргах хугацааг хүндэтгэн үзэх шалтгаанаар хэтрүүлсэн тохиолдолд тухайн хугацааг сэргээлгэх хүсэлтээ ямар шүүхэд гаргаж, хэрхэн шийдвэрлүүлэх, түүнчлэн Улсын Их Хурлаас 2007 оны 8 дугаар сарын 03-ны өдөр баталсан Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хуультай нийцүүлэх, хуулиудын зүйл, заалтын агуулга, үзэл санааг нэг мөр болгох, практик дээр тулгарч буй зарим асуудлыг хуульчлах зорилгоор уг хуулийн төслийг боловсруулсан байна. 

 

Байнгын хорооны хуралдаанаар дээрх асуудлыг хэлэлцэх үед Монгол Улсын Засгийн газраас санаачлан боловсруулж 2006 оны 12 дугаар сарын 19-ний өдөр Улсын Их Хуралд өргөн мэдүүлсэн Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөлтэй нэгтгэж нэг төсөл болгон хэлэлцэх нь зүйтэй гэсэн саналыг Улсын Их Хурлын гишүүн З.Энхболд гаргасан болно. 

 

Улсын Их Хурлын нэр бүхий гишүүдээс санаачилсан Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг тус Байнгын хорооны хуралдаанд оролцсон гишүүд санал нэгтэйгээр чуулганы нэгдсэн хуралдаанаар хэлэлцүүлэх нь зүйтэй гэж үзлээ. 

 

Улсын Их Хурлын эрхэм гишүүд ээ,
 

Улсын Их Хурлын нэр бүхий гишүүдээс санаачилсан Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа. 

 
 Г.Батхүү: -Байнгын хорооны гаргасан саналаар санал хураалт явуулъя.

Захиргааны хэргийг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад  47 гишүүн оролцож, 33 гишүүн зөвшөөрч, 70.2 хувиар хуулийн төслийг хэлэлцэх нь зүйтэй гэж үзлээ. 

Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлье.


Дараагийн асуудалд оръё.


Ес. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох хуульд нэмэлт, өөрчлөлт оруулах тухай хуулийн  төсөл /анхны хэлэлцүүлэг/.


Хуулийн төслийн талаарх Аюулгүй байдал, гадаад бодлогын байнгын хорооны санал дүгнэлтийг сонсъё. Байнгын хорооны санал, дүгнэлтийг УИХ-ын гишүүн Н.Ганбямба танилцуулна. Н.Ганбямба гишүүнийг индэрт урьж байна.

Н.Ганбямба: -Улсын Их Хурлын дарга, эрхэм гишүүд ээ,

Монгол Улсын Засгийн газраас  2010 оны 3 дугаар сарын 23-ны өдөр Улсын Их Хуралд өргөн мэдүүлсэн Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох хуулиудад нэмэлт, өөрчлөлт оруулах тухай хуулийн төслүүдийг УИХ-ын 2010 оны 5 дугаар сарын 20-ны өдрийн чуулганы нэгдсэн хуралдаанаараа хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Хуулийн төслийн анхны хэлэлцүүлгийг Аюулгүй байдал, гадаад бодлогын байнгын хороо 2010 оны 6 дугаар сарын 03-ны өдрийн хуралдаанаар хэлэлцээд дараах санал, дүгнэлтийг УИХ-ын чуулганы нэгдсэн хуралдаанд танилцуулж байна.

 
УИХ-ын гишүүн Р.Гончигдорж хуулийн төслийн 10.1.9-д “улсын мэргэжлийн” гэсний “улсын” гэснийг хасах санал гаргасныг хуралдаанд оролцсон гишүүд санал нэгтэйгээр, төслийн 16.1-д “улсын мэргэжлийн байгууллага” гэснийг “мэргэжлийн хяналтын төв байгууллага” гэж өөрчлөх санал гаргасныг хуралдаанд оролцсон гишүүдийн олонхи тус тус дэмжсэн болно.


УИХ-ын эрхэм гишүүд ээ. Дэлбэрэх бодис, тэсэлгээний хэрэгслийн эргэлтэнд хяналт тавих тухай хуулийн шинэчилсэн найруулгын төсөл болон холбогдох хуулиудад нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Г.Батхүү: -Н.Ганбямба гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүд:


Д.Дондог гишүүн асуултаа асууя.


Д.Дондог: -Баярлалаа. Улсын Их Хурал дээр тэсэрч дэлбэрэх бодис, хэрэгслийн эргэлтэнд хяналт тавихтай холбогдуулан хоёр хуулийн төсөл өргөн баригдаж байгаа. Дараагийн хэлэлцүүлэг дээр аль алийг нь анхны хэлэлцүүлгийг. Нөгөө дээр нь хэлэлцэх эсэхийг яриад, анхны хэлэлцүүлгийг тохируулаад явъя гэсэн. Тэр үед нь хамтадгавал хамт явъя гэсэн зарчмаар хойшлоод байсан. Нөгөө хуулийн төсөл нь одоогоор хэлэлцэгдээгүй байгаа. Энэ хуулийн төсөл анхны хэлэлцүүлгээ хийгээд явах гэж байна. Энэ ямар учиртай болж байна вэ? Байнгын хороо үүнийгээ  юу гэж үзэж байна вэ? Дараа нь нөгөө хууль нь дахиад ороод ирвэл хоёр өөр зөрчилтэй хууль батлагдах гээд яваад байх юмуу? Хойно, урдаа орсон. Эсвэл бүр энэ хуулиар явна гэж тохироод, нөгөө хуулийг нь огт хэлэлцэхгүй гэж байгаа юмуу? Энэ дээр байр суурь илэрхийлээч. Хэрвээ нөгөө хууль нь хэлэлцэгдээгүй, аажмаар байгаа бол үүний анхны хэлэлцүүлгийг зогсоож байгаад, нөгөө хуулийнхаа хэлэлцэх эсэхийг яриад, анхны хэлэлцүүлгийг хийгээд нэгтгээд гаргачихвал бидний явдаг зарчим маань зөв явчих юм уу гэж бодогдоод байна. Байнгын хорооны даргаас энэ тухай асууж танилцъя.


Г.Батхүү: -Байнгын хорооны дарга З.Энхболд дарга.


З.Энхболд: -Д.Дондог гишүүний асуултад хариулъя. Нэг хуулийн төсөл, энэ хуулийн төслийн анхны хэлэлцүүлэг Байнгын хороогоор хийсний дараа эхэлсэн. /Тэгээд хэлэлцэх эсэхийг шийдэхээс өмнө/. Ер нь хоёр хуулийн төслийн хооронд ялгаа нэг их байхгүй. Нэг нь уул уурхайн талыг барьсан хууль байгаа. Одоо хэлэлцэж байгаа хууль нь батлан хамгаалах, аюулгүй байдал талыг барьсан хууль байгаа. Тэгэхээр анхны хэлэлцүүлгээр чуулганд протоколд зориуд тэмдэглүүлэх гэж байгаа юм. Уул уурхайн талын чиглэлийг барьсан хуулийн тэр хэсгийг хоёрдугаар хэлэлцүүлэг дээр оруулаад энэ хуулинд нэмээд гаргачихвал цаг хэмнэх юм гэж бодож байгаа. Түүнээс биш, бусад үндсэн зохицуулалтууд адилхан юм билээ. 


Чуулганы хуралдаан дээр ингээд тэмдэглэлд оруулчихаар хоёрдугаар хэлэлцүүлгийн үеэр шинэ заалт оруулах  санал хураах эрх үүсэж байгаа юм. Тэр шинэ заалтаараа уул уурхайтай холбогдсон хэсгийг хамтран ажиллах механизмыг илүү тодруулж болно. Одоо хуулинд байгааг Х.Бадамсүрэн нарын гишүүдийн өргөн барьсан хууль хангалтгүй гэж үзсэн учраас тэр тал дээр иргэний зориулалтаар хэрэглэгдэх дэлбэрэх бодисын эргэлтийн лиценз олголт болон хяналт тавих механизм дээр буцаж шинэ санал оруулъя гэж бодож байгаа. Тэр тохиолдолд нөгөө хуулийг хэлэлцэх шаардлагагүй гэсэн байр суурийг хуулийн төслийг санаачлагч зарим гишүүд илэрхийлж байсан.


Хоёрдугаар хэлэлцүүлэг дээр одоогийн санал хураасны дараа шинээр санал гарахыг л чуулганаас Байнгын хороонд  зөвшөөрчихвөл тэр зам нээлттэй гэсэн үг. Тухайлбал, би төсөл өргөн барьсан  Д.Одхүү гишүүнтэй санал солилцсон байгаа.


Г.Батхүү: -Д.Дондог гишүүн тодруулъя.


Д.Дондог: -Дэгээр үүнийг хэлэлцээд санал хураагаад явчихаар тухайн тэр асуудал дээр эндээс нэр заагаад хоёр дахь хэлэлцүүлэг, эцсийн хэлэлцүүлэг дээр ярьж орж ир гээд заачихна шүү дээ. Одоо санал хураачихсан учраас 2/3-оор босно. 


Хоёрдугаарт, нөгөө хууль өргөн барьсан гишүүд ямар байр суурьтай байгаа юм бол?  Нөгөө хуулийн төсөл өргөн барьсан гишүүд бүгд болж байна гэж үзэж байгаа болов уу? Үнэхээр болж байна гэж үзэж байгаа бол маргаан алга. Болохгүй байна гэж үзэж байгаа бол маргаан гарна шүү дээ. Байнгын хорооны дарга та бүх гишүүдтэй уулзсан уу, ганц нэг гишүүдтэй уулзсан уу? Бүх гишүүдийн санал нэг байна уу, өөр байна уу?


Эсвэл нөгөө хуулийг өргөн барьсан гишүүдээс санал хэлэх хүн байна уу? Жишээлбэл, Х.Бадамсүрэн гишүүн ямар саналтай байгааг тодруулан асуучихъя. Хэрвээ Байнгын хорооны дарга бүгдтэй нь уулзаж амжаагүй бол.


Г.Батхүү: -Байнгын хорооны дарга хэн, хэнтэй уулзсан, ямар саналтай байгаа талаар хариулъя.


З.Энхболд: -Ер нь энэ хуулийг Э.Мөнх-Очир, Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гишүүд өргөн барихдаа 2006 оны Үндэсний аюулгүй байдлын зөвлөлийн зөвлөмжийг үндэслэн өргөн барьсан юм. Тэсэрч, дэлбэрэх бодис дээр илүү цэргийн талын хяналтыг нэмэхгүй бол болохгүй юм байна, бүх хяналтаа дээш нь өг, лиценз олгохоо хүртэл өг гэсэн тийм чиглэл гарсан юм. Н.Энхбаяр ерөнхийлөгчийг байхад.


Одоо уул уурхайн ажил ихсэж байгаатай холбогдуулан уул уурхайн талын ажлыг саадгүй явуулах механизмуудыг хийж өгөөч гэж Х.Бадамсүрэн, Д.Одхүү гишүүд яриад байгаа юм. Би хувьдаа Д.Одхүү гишүүнтэй уулзсан, Х.Бадамсүрэн гишүүнтэй уулзаагүй. Х.Бадамсүрэн гишүүн энэ гаргалгаа ямар байгаа талаар үг хэлээч гэж хүсэж байна.


Г.Батхүү: -Х.Бадамсүрэн гишүүн товчхон байр сууриа илэрхийлье.


Х.Бадамсүрэн: -Баярлалаа. Энэ асуудлыг бид нэлээн томоор нь харж, авч үзэж байгаа юм. Үнэхээр энэ бол салбарын бүх л бүтэн салбарын, тэр тусмаа стратегийн ач холбогдолтой салбарын үндсэн үйл ажиллагаатай холбогдсон асуудал болчихоод байгаа юм. Тийм учраас тэсэлгээний ажилгүйгээр уул уурхайн олборлох салбарыг төсөөлөх аргагүй. Тэр утгаар нь бид нэлээн нухацтай авч үзье. Дэгийн хууль аваад үзэхэд адил агуулгатай, ижил төрлийн хуулийг ажлын хэсэг байгуулаад хамтад нь нэгтгэх байдлаар явчихвал зүгээр юмуу гэж бодож байсан юм. Сая би байхгүй байх хугацаанд энэ хууль маань хэлэлцэгдэхгүй удаад байгаа юм. Тийм учраас хэлэлцэгдээд эхлээд явахаар аль, аль тал нь ойлгогдоод явчих болов уу гэж бодож байгаа юм.


Энэ нь зөвхөн зөвшөөрөл,  хяналттай ч холбоотой биш, нэлээн зарчмын асуудал тавигдах гээд байгаа юм. Энэ дээр уул уурхайн салбарын мэргэжлийн хүмүүс, эрдэмтэд байр сууриа ярьж байгаа юм. Тийм учраас ямар ч байсан дараа нь хэрэгжихэд төвөг удахгүйгээр тал талаас нь авч ярьж байгаад нухацтай хэлэлцээд нэлээн олон настай хууль гаргачих нь зүйтэй юм болов уу гэсэн байр суурьтай байна. З.Энхболд дарга бид нар урьдчилж энэ талаар ярьж амжаагүй. Тийм учраас бид юу гэж байна вэ гэвэл нэгэнт бидний бүрэн эрхийг хүндэтгээд, Дэгийнхээ хуулийн дагуу өргөн баригдсан хуулийг хэлэлцүүлэх боломжийг олгооч ээ. Тэгэхэд энэ хоёрын дундаас ямар хууль төрөх нь тодорхой болох байх гэсэн байр суурьтай байна. 


Г.Батхүү: -Баярлалаа. Өнөөдөр ажлын хэсгийн бүрэлдэхүүнд Батлан хамгаалах яамны Стратеги удирдлага, төлөвлөлтийн газрын дарга Б.Баярсайхан, Батлан хамгаалах яамны Стратеги удирдлага, төлөвлөлтийн газрын ахлах мэргэжилтэн, хуулийн зөвлөх Ж.Эрдэнэбаатар зэрэг хүмүүс хуралдааны ажиллагаанд оролцож байна.


Дараагийн гишүүн С.Бямбацогт гишүүн асууя.


С.Бямбацогт: -Хэлэлцэгдэхгүй хуулийн төслийг санаачлагчийн нэг л дээ. Х.Бадамсүрэн, Д.Одхүү, С.Оюун, Д.Одбаяр, Д.Тэрбишдагва гишүүн, бид тав өргөн барьсан. Уг нь бидний ярьж байгаа стратегийн ач холбогдолтой, Монгол Улсын ирээдүй, эдийн засгийн хөгжлийг авчрахад уул уурхайн салбар гэж яриад байгаа. Зөвхөн уул уурхай ч биш, тэсэрч, дэлбэрэх бодисыг уул уурхайд түлхүү ашигладаг ч бусад салбар зам, барилга, дэд бүтцийн чиглэлд байнга ашигладаг л даа. Энд үйл ажиллагаа явуулж байгаа аж ахуйн нэгжийн үйл ажиллагаа тодорхой хэмжээгээр хүндрэл учруулах хуулийн төслийн маань эхний хэлэлцүүлэг хийгдэж байна.


Бидний өргөн барьсан хуулийн төслийг үүнтэй хамтатгаад хэлэлцэж болохгүй байгаа юм болов уу? Үндэсний аюулгүй байдлын зөвлөмжтэй зайлшгүй импортоор орж ирэх тэсэрч, дэлбэрэх бодис дээр зэвсэгт хүчний хяналт тавигдах ёстой, зөвшөөрөл олгогдох ёстой гэсэн асуудал яригдаад байна л даа. Эргээд аль болох эдийн засаг маань либеральчлагдах, чөлөөтэй байх, бизнесийг дэмжих бидний бодлого маань төрөөс хянадаг, хаадаг, хавчдаг юм руу чиглэчихгүй байгаа даа. Энэ үүднээс нь эхний хэлэлцүүлгийг хийхгүйгээр бидний өргөн барьсан хуулийн төсөлтэй хамт хэлэлцүүлж өгөх боломж нь юу байна вэ? Арай жаахан өргөн хүрээнд авч үзэж болохгүй юу? Энэ дээр Аюулгүй байдал, гадаад бодлогын байнгын хороо юу гэж үзэж байгаа бол гэсэн асуултыг тавих гэсэн юм.


Г.Батхүү: -Хөдөө аж ахуйн их сургуулийн Эдийн засаг, бизнесийн сургуулийн кибернетикийн танхимын гуравдугаар курсын дамжааны оюутнууд сургалтын дадлага хийх хугацаандаа УИХ-ын үйл ажиллагаатай танилцаж байна. Оюутнууд, залуучууд та бүхэнд сурлага, хөдөлмөрийн өндөр амжилтыг хүсье /алга ташив/.


Байнгын хорооны дарга З.Энхболд хариулъя.


З.Энхболд: -Ер нь ёс зүйн хувьд шинээр хууль өргөн барьсан гишүүд хэрэггүй л юм хийгээд байгаа юм. Тэр хуулийнхаа хэлэлцүүлэг дээр ороод олонхи, цөөнхөө үзээд санал хураагаад дууссаны дараа тэр хуультайгаа адилхан хууль өргөн бариад. Тэрний нэг л юм нь өөр. Лицензийг нь Даш.Зоригт сайд өгдөг л эрх байгаа. Түүнийгээ цуг хэлэлцүүл гэж шахаад байгаа чинь болохгүй байгаа юм. Яах гэж олонхи, цөөнх болж санал хураагаад хуулийн хэлэлцүүлэг вэ. Юм явдгаараа л урагш явах ёстой шүү дээ. Хамгийн сүүлчийн шатанд ирчихээд тормос татаад байж болохгүй шүү дээ. Одоо өөрийн чинь хэлж байгаагаар явбал энэ хууль намар руу шилжинэ гэсэн үг. Нөгөө хуулийн чинь хэлэлцэх эсэхийг ч хэлэлцээгүй байгаа. Тэр чинь дахиад 7 хоног, анхны хэлэлцүүлэг дахиад 7 хоног. Тэгээд энэ бол наадмын өмнө гарахгүй шүү дээ. Энэ бол хангалттай удаж байгаа юм. Цагаан сарын дараахан өргөн барьсан. Цагаан  сарын өмнө өргөн барихад бэлэн болчихсон байсан. 
Энэ хооронд  тавьдаг хяналт чинь байхгүй л байгаа гэсэн үг. Энэ хооронд энд, тэндгүй юм дэлбэрээд унавал хариуцлагыг нь Даш.Зоригт сайд хүлээх үү, Х.Бадамсүрэн гишүүн хүлээх үү гэдгийг би мэдэхгүй.


Энэ юмаа гаргачихаад таалагдахгүй байвал дахиад хуулийн өөрчлөлт өргөн барьж болно. Хоёрдугаар хэлэлцүүлэг дээр нь Даш.Зоригтын хүсээд байгаа лицензийг чинь хийж өгье гээд байна шүү дээ. Тэгээд болохгүй, заавал нийлүүлж хэлэлцэнэ гээд байгаа чинь таалагдахгүй байна. Тэгвэл одоо үүнийг хаяъя. Дэлбэрээд унавал ашигт малтмалын хүмүүс хариуцдаг юм байгаа биз.


Г.Батхүү: -Ж.Сүхбаатар гишүүнд микрофон өгье.


Ж.Сүхбаатар: -Хуулийн төслийн анхны хэлэлцүүлэг байна. Би Засгийн газрын саналыг харах ёстой гэж бодоод байна. Засгийн газрын санал дээр энэ асуудлыг дэмжихгүй байгаа юм. Бодлогын бөгөөд  зарчмын хувьд тэс өөр асуудал явж байна. Иргэний зориулалттай байдаг юмуу тэсэрч, дэлбэрэх бодис ерөнхийдөө Батлан хамгаалах яам тэр талаасаа хяналтаа тавина гэдэг нэрийдлээр, ер нь бүртгэл, зөвшөөрөл гэдэг бол өөрөө хяналт тавьдаг. Гэхдээ хяналтаараа дамжуулаад аж ахуйн харилцаанд оролцох бололцоотой болж байгаа юм. Батлан хамгаалах яаманд хийх ажил их байгаа. Янз бүрийн хяналт тавих асуудал дээр байнга бүртгэл, зөвшөөрлөөр хяналт тавьдаггүй. Иргэний юман дээр хэрвээ цэргийн зориулалттай, янз, янзын “но”-той юм байгаа бол батлан хамгаалахын, тагнуулын шугамаар эсвэл бусад гүйцэтгэх ажлын шугамаар холбогдох байгууллагууд терроризмтай тэмцэх зохицуулах зөвлөл зэрэг жичдээ энэ чиглэлээр ажлаа явуулах байгууллага бий.


Засгийн газрын саналыг би дэмжиж байгаа. Засгийн газар дэмжихгүй байгаа асуудлаа Их Хурлын гишүүд асуудал оруулж ирж байгаа. Тэр тусмаа манай Их Хурлын бусад гишүүд адилхан асуудал тавьчихаад байхад Байнгын хорооны дарга өөрөө төсөл санаачлагч, тэгээд тэр асуудлыг хэлэлцүүлдэг. Нөгөө хэдийнх нь асуудал орж ирдэггүй, өөрийнх нь төсөл ингээд яваад байдаг чинь болохгүй юм. Энэ дээр би болдог бол анхны хэлэлцүүлгийн юмыг хойшлуулаад, хойшлуулахгүй бол би Д.Дондог даргад хэлэх гээд байна. Энэ бодлогын асуудал шүү дээ. Засгийн газар ийм бодлогыг дэмжихгүй байхад, ач холбогдол өгөөд дэмжээгүй байхад ийм асуудлаар цааш үргэлжлүүлж хэлэлцүүлэг хийнэ гэвэл манай бүлэг завсарлага авах ёстой болов уу гэж бодоод байна. Тэгэхгүй ингээд яваад байвал хэд хэдэн гишүүд нийлээд энд, тэндэх асуудлуудыг оруулж тавиад байвал ялангуяа энэ чинь өөрөө зөвхөн цэргийн асуудал биш шүү дээ.  Уул уурхайтай холбоотой, бусад янз янзын чиглэлийн асуудалтай холбоотой, бизнес аж ахуйн асуудалтай холбоотой асуудал шүү дээ. Тийм учраас энэ асуудлыг анхны асуудал хийгээд явж байгаа юманд хүндэтгэлтэй хандах хэрэгтэй шүү дээ. Манай зарим гишүүд хэлээд байна. Хамтарч хэлэлцүүлнэ гэж нэг бол шийдэх, хамтарч хэлэлцүүлэхгүй бол энэ төслийг би хэлэлцэж шийдэж болохгүй. Хэрвээ хэлэлцэж шийдэж байгаа бол энэ төслийг дэмжиж болохгүй гэж бодож байна.


Г.Батхүү: -Ажлын хэсгээс хэн хариулах вэ? 


Байнгын хорооны дарга З.Энхболд гишүүн хариулъя.


З.Энхболд: -Ж.Сүхбаатар гишүүн асуулт асуусангүй, түрүүчийн хүмүүсийн саналыг дэмжиж байна л даа. Энэ хууль дэндүү удаж байгаа юм. Анхны хэлэлцүүлэг өнгөрсний дараа гишүүдийн өргөн барьсан хууль ирсэн. Энэ хууль чуулган руу орох гэж хоёр, гурван 7 хоног болж байна. Ийм хурдаар явбал аюулгүй байдлын талын гарсан алдааг хариуцахад хэцүү болно. Ерөөсөө тэсэрдэг, дэлбэрдэг юмтай тэмцдэг, бүх систем болон боловсон хүчин чинь зөвхөн Батлан хамгаалахад байгаад байгаа юм. Өөр хаана ч байхгүй. Цагдаа ч байхгүй. Онцгой байдалд ч байхгүй байгаа юм. Тэгээд энэ газраа түшиглэе гэж 2006 оны Үндэсний аюулгүй байдлын зөвлөлийн зөвлөмжийг үндэслэн хууль хийсэн юм.


Ашигт малтмал хийдэг хүмүүст том бизнес харагдаад байх шиг байна. Бизнесийн хажуугаар энэ чинь хаа, сайгүй дэлбэрээд унах аюул байна. Хэд хэдэн алдаа дутагдал гарсан. Зориулалтын бус газар хадгалж байсан, тэсэрч, дэлбэрэхэд бэлэн болсон ийм зүйлүүд олдсон шүү дээ. Үүнийг чинь нэг хаалгаар оруулдаг болгоё, нэг хүндээ хариуцлага тооцдог болгоё гэж ийм хууль гарч байгаа шүү дээ. Одоо тэгэхгүй, хуучнаараа байна, энэ хэлэлцүүлгийг зогсооё гэвэл пожалуйста, завсарлагаа аваад зогсоо л доо.


Г.Батхүү: -Асуулт, хариулт дууслаа. Зарчмын зөрүүтэй саналууд дээр санал хураалт явуулъя.


Дэлбэрэх  бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төслийн талаарх Байнгын хорооноос гаргасан зарчмын зөрүүтэй саналын томъёолол.


Аюулгүй байдал, гадаад бодлогын байнгын хорооны хуралдаанаар дэмжигдсэн санал:


1.УИХ-ын гишүүн Р.Гончигдоржийн гаргасан төслийн 10.1.9-д “улсын мэргэжлийн хяналт” гэснээс “улсын” гэсэн үгийг хасах саналыг Аюулгүй байдал, гадаад бодлогын байнгын хороо дэмжсэн саналыг дэмжье гэсэн санал хураалт явуулъя. 


Санал хураалтад 40 гишүүн оролцож, 21 гишүүн зөвшөөрч, 52.5 хувийн саналаар Байнгын хороогоор дэмжигдсэн нэгдүгээр санал дэмжигдэж байна.


2.УИХ-ын гишүүн Р.Гончигдоржийн гаргасан төслийн 16.1-д “улсын мэргэжлийн хяналтын байгууллага” гэснийг “мэргэжлийн хяналтын төв байгууллага” гэж өөрчлөх саналыг Аюулгүй байдал, гадаад бодлогын байнгын хороо дэмжсэн саналаар санал хураалт явуулъя.


Санал хураалтад 43 гишүүн оролцож, 21 гишүүн зөвшөөрч, 48.8 хувиар энэ санал дэмжигдсэнгүй.


Д.Дондог гишүүн үг хэлье.


Д.Дондог: -Би энэ хуулийг гаргах гэдэг дээр санал нэг байгаа юм. Жишээлбэл, Р.Гончигдорж гишүүн надаас ийм юм байх юмуу гэж асууж байна шүү  дээ. Энэ чинь зохисгүй болчихож байгаа юм. Нөгөө хуулийг хэлэлцэх боломж байсан уу гэвэл байсан. Өчнөөн 7 хоног хойшлуулаад үүнийг хамт хэлэлцээд оруулъя гээд байхад хэлэлцэхгүй явсаар байгаад нэгийг нь оруулж ирчихээд одоо болохоор энд ингээд хураачихаар дараа энэ хууль чинь гарахгүй, бүр унана шүү дээ. Тэрний оронд нөгөө хуулийг нь ярьж байгаад гаргачихыг бодох хэрэгтэй юм.


Яг ийм нөхцөлөөр өчигдөр Нийгмийн бодлогын байнгын хороон дээр бас нэг хууль байгаа юм билээ. Анхны хэлэлцүүлгийг нь хийчихээд чуулганд ороогүй байгаа. Тэгээд бид нар ярьж байгаад шинэ ярьсан хуультай нь хоёулангий нь учрыг нь олоод оруулъя гэхэд “за, зүй” гээд ойлголцоод болсон. Тэгээд ойлголцоод явчихгүй, дэмий юмаар үүнийг унагаад, эцэст нь энэ хууль гарахгүй болчихно шүү дээ. Тэгвэл тэсэрч, дэлбэрэх гээд байгаа аюул чинь хэвээр үлдэх юм байгаа биз дээ? Л.Болд сайд өөрөө үүнийг ойлгох хэрэгтэй баймаар юм. Аль алийг нь авч үзэж байгаад эцсийн эцэст өөрийн чинь ярьж байгаатай адилхан нэг хэсэг нь батлан хамгаалах дээр яваад зохистой хуваарилагдахыг үгүйсгэхгүй шүү дээ. Тэгэхгүй болохоор энэ хүмүүс чинь нэгийг нь хэлэлцэхгүй, улайн цайм ингэж байгаад нь дургүйцээд байна шүү дээ.


Г.Батхүү: -Ер нь 7 хоногт Байнгын хороо, ажлын хэсэг, Их Хурлаар ямар асуудал хэлэлцэх вэ гэдгийг Даргын зөвлөлийн хурал дээр бүгдээрээ  сууж байгаад шийдэж байгаа шүү дээ. Би тэгж л ойлгож байгаа. Байнгын хороогоор аль, аль асуудлыг хэзээ хэлэлцэх вэ гээд тэгээд хэлэлцэх асуудлын дарааллын дагуу, Даргын  дэргэдэх зөвлөл дээр хэлэлцсэний дагуу 7 хоногт  хэлэлцэх төлөвлөгөө батлагдаад өдөр, өдрөөр нь хэлэлцэх асуудлаа батлаад явж байна. Би өнөөдөр даргын үүрэг болгосны дагуу хурал удирдаж байгаагийн хувьд өглөө баталсан дэгийн дагуу хэлэлцүүлгийг явуулж байгаа.


Протоколд оруулахын тулд Р.Гончигдорж даргад үг өгье. Хоёр талаасаа нэг, нэг үг хэлэхэд болно.


Р.Гончигдорж: -Энд байдлыг бүгдээрээ харъя. Ер нь ёс зүйн асуудал бол манай дэгээр зохицуулагдаагүй асуудал. Уг нь нэг хууль хэлэлцэгдээд хэлэлцүүлэг явчихсан үед яг тэр хуультайгаа холбоотой хуулийг санаачлах асуудлыг нэмэлтийн тухай хууль болохоор хязгаарлагдаад хэцүү байсан бол яг оруулах гэж байгаа саналуудаа хэлэлцүүлгийн явцад яриад тэр саналууд, зөрүүг оруулаад. Хууль хоёулаа зэрэг өргөн баригдчихаад хэлэлцэх эсэх асуудал яригдаж байгаа бол хоёуланг нь хэлэлцэх эсэхийг шийдчихээд дараа нь нэгтгэх тухай асуудал ярьдаг шүү дээ. Би процессын хувьд юу гэж ойлгож байгаа вэ гэвэл энэ хууль нь хэлэлцэгдэж байх үед, хэлэлцэх тухай асуудал яригдчихсан байх үед дараагийн асуудал нь орж ирээд байна.


Одоо бидэнд ямар гарц байна вэ гэвэл энэ асуудлаа санал хураалтаа ердөөр явж байна. Энд гэмтэй санал байхгүй гэж ойлгож байгаа. Тухайлбал, саяын миний гаргасан санал бол төв байгууллагын хяналтаараа “улсын” гэдэг нэр томъёог авч байгаа шүү дээ. Тэгээд манай бусад санаачилсан гишүүдийнх дээр хоёрдугаар хэлэлцүүлэг /протоколд оруулчихаад/ явуулах үедээ, тэнд гарч байгаа өөр саналуудын, тухайлбал лицензийн эрх, бусад хуваарилалтуудыг яаж хоёр тийш нь, батлан хамгаалахын чиглэл дээр бол ямар шинж чанартай агуулгаар нь байх юм, Эрдэс баялгийн сайдад ямар агуулгатай чиглэлээр байх юм бэ гэдгийг тохироод хоёрдугаар хэлэлцүүлэг дээрээ тэдгээр саналуудыг нэгтгэж оруулж ирээд асуудлаа явах. Үүний нэгдүгээр хэлэлцүүлгийг дуусгачихаад хоёрдугаар хэлэлцүүлэг дээрээ ийм хэлбэрээ авч үзнэ гээд нөгөө хууль санаачлагчтайгаа тохироод явчихмаар байгаа юм. Тийм боломж байгаа шүү дээ.


Тэр дотор олон асуудал байгаа байх л даа. Тэр бүрийг дундаа нэгтгээд, тэрийгээ хоёрдугаар хэлэлцүүлэг дээр хийх бүрэн боломжтой шүү дээ. Тэгээд тэр нь болохгүй бол зөвшиж чадсангүй гээд хууль батлагдах уу, үгүй юу гэдэг тэр эрмэг дээрээ тулж очно биз.


Г.Батхүү: -Ойлголцож байна. Тийм биз дээ?


Дэгээрээ босгож гаргавал олон ч байсан, ганц, нэг ч байсан дэгийн тухай адилхан л болно шүү дээ.


Дэлбэрэх бодис, тэсэлгээний хэрэгслийн эргэлтэнд хяналт тавих тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ. Гэхдээ урьд нь хэлэлцэгдэж байгаа, өргөн барьсан хуулийг хэлэлцэж, энэ асуудлуудаа нэгтгэж Байнгын хороон дээрээ төсөл санаачлагчдын зүгээс хамтарч, ойлголцож оруулж ирэх нь зүйтэй гэж үзлээ.


Дараагийн асуудалд оръё.


Арав. Газрын тосны бүтээгдэхүүнийг худалдан борлуулах тухай УИХ-ын тогтоолын төсөл /хэлэлцэх эсэх/


Хууль санаачлагчийн илтгэлийг Даш.Зоригт сайд танилцуулна. Даш.Зоригт сайдыг индэрт урьж байна.


Даш.Зоригт: -УИХ-ын эрхэм гишүүд ээ,


УИХ-ын 2008 оны 48 дугаар тогтоолын дагуу 2008 оны 8, 9 дүгээр саруудад Сангийн яам, Эрдэс баялаг, эрчим хүчний яам Газрын тосны газартай хамтран Монгол Улсыг хөгжүүлэх сангийн эрсдэлийн хөрөнгөөс нийт 44.1 тэрбум төгрөг зарцуулан 28.3 мянган тонн газрын тосны бүтээгдэхүүн худалдан авсан. Хадгалалтын болон бусад нийт зардалд нийт 4.3 тэрбум төгрөгийг санхүүжүүлснээр бүтээгдэхүүний нийт өртөг 53.4 тэрбум төгрөг болж нэмэгдээд байна.


Монгол Улсыг хөгжүүлэх сангийн тухай хууль хүчингүй болсон, газрын тосны бүтээгдэхүүнийг хадгалуулах зардал өсөж, сард дунджаар 450 сая төгрөгөөр хадгалуулдаг. Мөн дараа бүтээгдэхүүний чанар, хэмжээ буурч байгаа. Нөгөө талаар урьд онуудтай харьцуулахад энэ онд нефтийн үнийн өсөлт ажиглагдаж байгаа нь энэхүү нөөцөлсөн газрын тосны бүтээгдэхүүнийг борлуулах шаардлагыг бий болгож байна. 


Уг газрын тосны бүтээгдэхүүнийг дотоодын нефть импортлогч компаниудад дамжуулан худалдан борлуулж, орлогыг улсын төсөвт төвлөрүүлнэ. Дэлхийн зах зээлийн түүхий газрын тосны үнэ 2008 оны 7 дугаар сард 1 баррель нь хамгийн өндөр төвшинд буюу 145.6 ам.долларт хүрч, улмаар ОХУ-аас импортолдог газрын тосны бүтээгдэхүүний үнэ даган өөрчлөгдөн дотоодын инфляцийн төвшинг 30 хувиас дээш гаргахад голлох нөлөө үзүүлсэн юм.


Үнийн хэлбэлзлийг бууруулах зорилгоор газрын тосны бүтээгдэхүүн худалдан авч нөөцөлсөн боловч худалдан авснаас хойш бүтээгдэхүүний үнэ доогуур хэвээр байна. Харин энэ оны дундуур буюу зуны саруудад энэхүү газрын тосны бүтээгдэхүүнийг худалдан борлуулах нь хамгийн бага алдагдал хүлээх тооцоо гарч байгаа. Боловсруулсан газрын тосны бүтээгдэхүүн нь ууршигдах, элэгдэл хорогдлын норм өндөр тул дэлхийн бусад орнуудын түүхий нефть хэлбэрээр нөөцөлдөг туршлага байдаг.


Цаашид дотооддоо газрын тос боловсруулах үйлдвэртэй болох, газрын тосны бүтээгдэхүүнийг биет хэлбэрээр нөөцлөхгүй байх, дотоодын үнийн өсөлтийн эрсдэлийг бууруулах шинэ арга хэрэгслүүдийг судлах нь зүйтэй гэж үзэж байна.


Дотоодын газрын тос бүтээгдэхүүн импортлогч компанитай зөвлөлдөн худалдан борлуулах үнэ, хэмжээний асуудлыг дахин Засгийн газрын хуралдаанд оруулж, санхүүгийн хувьд хамгийн бага алдагдал хүлээх хувилбараар шийдвэрлэхээр төлөвлөж байна. Хэлэлцэн шийдвэрлэж өгнө үү. Анхаарал тавьсанд баярлалаа.


Г.Батхүү: -Даш.Зоригт сайдад баярлалаа. Хууль санаачлагчийн илтгэлтэй холбогдуулан асуух асуулттай гишүүд:


З.Энхболд: -Газрын тосны зөвхөн хадгалалтаас нь 5 тэрбум төгрөг, анх авсан үнэ, одоо зарах үнэ хоёрын дундаас нэлээн олон тэрбум төгрөг устгал хийх гээд сууж байна л даа. Энэ нөөцлөх ажил өөрөө тасралтгүй явж байх ёстой байсан. Хамгийн өндөр үнэтэй байхад нь аваад үнэ багатай дээр нь зарах гэж байна. Ийм бизнес хийх хэрэг байдаг юмуу? Эсрэгээр байвал ашигтай байсан шүү дээ. Ганц удаа нөөцөлж үзсэн. Ганц удаа нөөцлөхдөө хамгийн оргил дээр нь авсан, одоо хамгийн ёроол дээр нь зарах гэж байна. Энэ алдагдлыг зүгээр хаагаад дуусах уу? Тэр үедээ судалгаа гэж байгаагүй юмуу? Дахин 140, 150 руугаа орохгүй байх л даа. Энэ бүтэлгүй юм болчихсон юм байна.


Нийт алдагдлын дүн бүтээгдэхүүн бүрээр байна. 414 сая төгрөг хасах гарч байгаа нь үнэн үү? Эсвэл үүнээс өөр тоо байна уу? Алдагдал дотроо хадгалалтын хөлсийг оруулаад бодохоор. Тоонууд нэг л авцалдахгүй байна. Үүнийг авснаас өнөөдрийн үнээр борлуулсны дараа учрах алдагдлын хэмжээг мэдмээр байна.


Даш.Зоригт: -Тоон дээр ажлын хэсгээс нэмж хариулах байх.


Г.Батхүү: -Би ажлын хэсгийн хүмүүсийг танилцуулъя.


Эрдэс баялаг, эрчим хүчний яамны Түлшний бодлогын газрын орлогч дарга Н.Болдхүү, Газрын тосны газрын дарга Д.Амарсайхан, Газрын тосны газрын орлогч дарга Ц.Амраа, Газрын тосны газрын Хангамжийн хэлтсийн дарга Д.Бадарч нар өнөөдрийн хуралдааны ажлын хэсгийн бүрэлдэхүүнд байгаа.


Даш.Зоригт: -Сангийн яамны ажлын хэсэгт байгаа хүмүүс байвал дуудаарай.


2008 оны УИХ-ын 48 дугаар тогтоолоор газрын тосны нөөц бүрдүүлэх тухай шийдвэр гарсан. Нөөц бүрдүүлэхдээ, нөөц бүрдвэл төдий хэмжээний нөөц бүрдүүлье гэсэн шийдвэр гарсан учраас яг нь УИХ-ын тогтоолын дагуу 2008 оны 8, 9 дүгээр сард энэ нөөцийг бүрдүүлээд түүнээс хойш Засгийн газарт нэг удаа 2008 оны 11 дүгээр сард энэ нөөцийг борлуулах тухай шийдвэрийг оруулсан. Тухайн үедээ үүнийг борлуулаад хэрэггүй гэдэг шийдвэрийг гаргасан учраас эргээд 2010 оны эхээр энэ шийдвэрийг оруулж, одоо УИХ дээр үндсэндээ хэлэлцэгдэж байна. Тийм учраас энэ дээр газрын тосны бүтээгдэхүүнийг тухайн үедээ үнэ огцом өсөж байсан. Хэзээ буух нь яг үнэндээ хэн ч тэрийг гадарлаж,  сайн судалж мэдэх боломжгүй байсан. Яагаад гэвэл дэлхийн эдийн засгийн тодорхой хэмжээний халалтын үе, дээр нь шууд залгаад тэр намар нь хямралын үе залгасан учраас эдийн засгийн огцом өөрчлөлтүүдийг судалж тооцоолох бололцоотой ийм байгууллагууд аль, аль талдаа олон улсын хэмжээнд ч тэр, дотоодод ч байгаагүй байх. Тийм учраас тухайн үедээ газрын тосны бүтээгдэхүүнийг авсан юм билээ. Дахин хэлэхэд 11 дүгээр сард борлуулах асуудлыг Засгийн газарт оруулсан. Тухайн үедээ хадгалж байх нь зүйтэй, яагаад гэвэл үнийн төвшин төдийлөн цаашид хэрхэх нь мэдэгдэхгүй байна. Иймд стратегийн нөөц манайд байх нь зүйтэй гэдэг шийдвэр гаргаж байсан.


Одоо бол үнэндээ саяын таны ярьдаг хадгалалтын асуудал, чанарын асуудлаас болоод борлуулах нь зүйтэй гэдэг асуудлыг оруулж байгаа юм. Хэмжээний хувьд Д.Амарсайхан дарга хариулна.


Г.Батхүү: -Д.Амарсайхан дарга хариулъя.


Д.Амарсайхан: -З.Энхболд гишүүний асуултад хариулъя. Нийт алдагдал нь бөөний үнээр бодвол 5 дугаар сарын 31-ний байдлаар 9 тэрбум 251 сая, жижиглэн худалдаалах үнээр бодвол 5 тэрбум 228 сая төгрөг  болж байна.


Г.Батхүү: -З.Энхболд гишүүн тодруулъя.


З.Энхболд: -Ерөөсөө энэ хадгалалттай холбоотой юмнаас 10 тэрбум гаруй алдагдал хүлээж байгаа юм байна шүү дээ. Үнээс 5, хадгалалтаас 5. Хэрвээ ийм юм аваагүй байсан бол 10 тэрбум төгрөг төсөвт байж л байх байсан байна шүү дээ. Даш.Зоригт сайд сайн хариулж өгөхгүй байна л даа. Энэ нөөц чинь өөрөө байнгын хөдөлгөөнд байдагтаа үнийн хэлбэлзлийг дарж байдаг байхгүй юу. Тэгэхгүй та нарын алдаа юунд байна вэ гэвэл хамгийн өндөр үнэтэйд нь авчихаад дахиж үнэ өсөхийг хүлээгээд суучихсан чинь хоёр жил болчихлоо шүү дээ. Тэр хооронд чинь ууршчихлаа шүү дээ. Ингэж үнийн хэлбэлзэл дотор нь бүрдүүлээд, зарцуулаад байвал ийм эрсдэл гарахгүй байсан гэж би хэлээд байна л даа. Одоо 10 тэрбум төгрөгийн алдагдлыг улсын төсвөөс хэн ч хариуцлага хүлээхгүйгээр хаях л юм байна л даа.


Г.Батхүү: -Даш.Зоригт сайд хариулъя.


Даш.Зоригт: -Тийм ээ. З.Энхболд гишүүний асууж байгаа асуулт үндэслэлтэй. Тийм ч учраас бид 2008 оны 11 дүгээр сард Засгийн газарт борлуулах тухай асуудлыг оруулсан. УИХ-д оруулж энэ асуудлыг борлуулъя гэдэг асуудлыг. 2008 оны 9 дүгээр сард би ажлаа аваад 10 дугаар сарыг хүлээж байгаад 11 дүгээр сард борлуулах нь зүйтэй байна гэсэн  асуудлыг оруулсан юм. Тухайн үедээ газрын тосны үнийн хэлбэлзэл цаашид яах нь ойлгомжгүй байсан. Тэр үед эдийн засгийн хямрал ид хүчээ авч байсан үе. Газрын тосны бүтээгдэхүүний нийлүүлэлт явах нь ойлгомжгүй байсан. Энэ бүх асуудлыг харгалзаад стратегийн нөөцийг байлгах нь зүйтэй гэж үзсэн. Харин дизелийн түлшийг бид сэлбэсэн. Үүнийг Монгол Улсад хамгийн хэрэгтэй байдаг гэдэг утгаар нь дизелийн түлшийг борлуулж болохгүй байсан учраас бид Хүнс, хөдөө аж ахуйн яамтай гэрээ байгуулаад Хүнс, хөдөө аж ахуйн яамнаас Атрын З дугаар аяны үед хэрэгжүүлж байсан компаниудтай тодорхой хэмжээгээр биетээр нь өгөөд, мөнгөөр нь улаан буудайгаар буцааж бүрдүүлж байгаа гэж ойлгож байгаа.


Энэ сэлгэх асуудлыг жишээлбэл, дизель дээр нь авч байсан. Газрын тосны бусад бүтээгдэхүүнүүдийн хувьд хадгалалтын хувьд, чанарын хувьд тухайн үедээ үнэхээр газрын тосны үнийн хувьд дэндүү доогуур 11, 12 дугаар сар гараад тэр байтугай алдагдалд орохоор  болчихсон байсан учраас бид борлуулаагүй юм. Борлуулах эрх нь УИХ дээр байдаг. Шийдвэрийг заавал  УИХ дээр гаргаж оруулдаг учраас хийгээгүй байсан. Тийм ч учраас бид 2009 оны туршид үндсэндээ дизелийн сэлгэлтийг хийгээд 2009 оны эцэс, 2010 оны эхээр Засгийн газрын асуудлыг оруулаад УИХ-д өргөн барьсан юм.


Г.Батхүү: -Д.Ганхуяг гишүүн асууя.


Д.Ганхуяг: -Ерөнхийдөө хэнд ч ойлгомжтой асуудал. Бараг адилхан асуулт асууя. Хамгийн үнэтэй үед нь дараад, эргэлдүүлэхгүй байж байгаад хамгийн хямдхан үед нь зарж байгаа ийм асуудал болж байна. Нөөцийн тухай хуулиар бол хагас жилд, жилд, улиралд борлуулаад эргэлдүүлээд явах боломжтой. Төр муу менежер, олиггүй байдлыг л харуулж байна.


Өдөр Төсвийн гүйцэтгэлийн тухай ярьсан. Хариуцлагыг УИХ, Засгийн газраасаа эхэлье. Үүнийг эргэлдүүлээд явах боломжтой. Цаана нь саалийн үнээнүүд их байгаа шүү дээ. Эрдэнэт, Төмөр зам, МИАТ гээд л байж байна. Эдгээр рүү яриад хурдан арга хэмжээ авах шаардлагатай шүү дээ. Чононд хонь мануулна гэдэгтэй л адилхан болчихсон байна шүү дээ. 10 тэрбум төгрөг. Хэрэв татвар төлөгчид татварт ноогдох орлогоосоо нуусан байвал татварын байцаагч очоод хариуцлага тооцно шүү дээ. Ийм хариуцлагагүй байдлыг бид үнэхээр өөгшүүлмээргүй байна.


Нөөцийн тухай хуулийн дагуу эргэлтэнд оруулаад явсан бол үүнээс бага алдагдал хүлээх боломжтой л байсан шүү дээ. 2008 оны 5 дугаар сараас өнөөдөр хэдэн оны хэдэн сар билээ? Засгийн газар ч хариуцлагагүй ажилласан юм байна. УИХ-д орж ирснээсээ хойш бас хугацаа алдсан байх юм. Тийм учраас үүнийг дахин ашигтай байдлаар борлуулах боломж байна уу? Нөгөө талаас хариуцлагаа эндээс эхэлье. Энэ бүр хэтэрч байна. Төсвийн гүйцэтгэлээр 120-иод тэрбум төгрөгийн зөрчил илэрсэн байхад өнөөдөр зүгээр батлаад явуулж байгаа юм. Монгол Улсын хуулиар ямар ч байгууллага, хүн хуулийн өмнө тэгш хариуцлага хүлээх учиртай. Дээрээсээ ингээд илжрээд байхаар болохгүй байна шүү дээ.


Г.Батхүү: -Ажлын хэсэгт Сангийн яамны төрийн нарийн бичгийн дарга Д.Баттөр, Сангийн яамны Санхүү, эдийн засгийн бодлогын газрын орлогч дарга Л.Баяраа нар нэмэгдэж ирсэн байна.


Даш.Зоригт: -Дахин хариулъя. УИХ-ын энэ тогтоолоор “энэ нөөцийг бүрдүүл” гэдэг үүрэг өгсөн байгаа. Тийм ч учраас 2008 оны 8, 9 дүгээр сардаа яах аргагүй газрын тосны үнэ огцом өсөөд цаашаа яаж өсөхийг хэн ч мэдэхгүй байсан шүү  дээ. Дахиад хоёр, гурав нугарах ч байсан юм билүү гэдгийг хэн ч мэдэхгүй байсан. Тийм учраас урьдчилан сэргийлэх үүднээс тухайн үедээ харин ч зах зээлийн үнээс арай хямд байдлаар 8, 9 дүгээр сард авсан юм билээ. Дахин хэлье. Эрдэс, баялаг, эрчим хүчний яамнаас 11 дүгээр сард энэ асуудлыг борлуулъя гэж оруулсан юм. Ийм, ийм үндэслэлээр одоо яаралтай борлуулах нь зүйтэй байна, үнэ буурч байгаа учраас, үнэ буурах хандлагатай байгаа учраас гээд. Тухайн үедээ тийм арга хэмжээ авахгүйгээр бид стратегийн нөөцийг байлгах нь зүйтэй гэдэг шийдвэр гарсан юм.


Энэ нөөцийг УИХ-ын шийдвэрээр л зарж, борлуулах эрхтэй байдаг. Тийм ч учраас бид одоо УИХ-д оруулж шийдүүлж байгаа асуудал. Гэхдээ энэ дээр үнэ харин ч нэлээн буураад, 2009 оны турш, ялангуяа 2009 оны эхний хоёр улиралд үүнээс ч бага байхад нь үнэхээр үүнийг одоо борлуулах хэрэггүй юм байна, хадгалж авч үлдэж байгаад үнэ өсөхөөр нь борлуулъя гэдэг шийдвэрийг гаргаад 2009 оны эцсээр үнэ өсөөд тогтворжоод ирэхээр нь борлуулах шийдвэрээ УИХ-д оруулж байгаа юм.


УИХ-ын тогтоолоор энэ нөөцийг бүрдүүлсэн. Нөөцийн хуулиар энэ хамрагдахгүй. Энэ бол Монгол Улсыг хөгжүүлэх сангийн хөрөнгөөр авсан газрын тос. Засгийн газар өөрийн шийдвэрээр үүнийг борлуулах эрхгүй бараа бүтээгдэхүүн байгаа юм.


Г.Батхүү: -Д.Ганхуяг гишүүн тодруулъя.


Д.Ганхуяг: -Одоо ийм л юм болчихоод байх юм. УИХ ийм шийдвэр гаргасан учраас УИХ үүнийг хариуцах ёстой гээд. Хоёр жил болж байхад оруулж ирэхгүй суучихаад. Өдөр ч гэсэн Төсвийн гүйцэтгэл дээр тийм юм ярьж байсан. УИХ Төсвийн тухай хууль батлаад түүнийг хэрэгжүүлэх үүрэгтэй. Улс орон даяар Үндсэн хууль болоод бусад хуулийн хэрэгжилтийг зохион байгуулах үүрэгтэй. Ерөнхий сайд, Засгийн газрын гишүүд нь ийм л юм ярьдаг болчихоод байна. Өөрөөр хэлбэл, эргээд УИХ-тайгаа хариуцлага тооцно шүү гэдэг юм ярьдаг болчихоод байгаа юм. Хоёр жил болчихоод 10 тэрбум төгрөгөөр хохироочихоод ийм юм яриад байх юм. Өмнө нь авсан юм байна билээ гэж байх юм. Өмнөх ажлыг үргэлжлүүлж чадахгүй юм бол яагаад сайд болсон юм бэ? Өнөөдөр чухал хандивлагч орны семинар болж байхад танай яамнаас ганц ч хүн алга. Гудамжны юмуу, хаанахын ч юм нэг нөхөр сонин, сонин танин мэдэхүйн чанартай юм яриад. Ийм л байдалтай байна шүү дээ.


Г.Батхүү: -Я.Батсуурь гишүүн асууя.


Я.Батсуурь: -Энэ талаар ажлын хэсэг ажиллаж тодорхой зүйлүүдийг шалгасан. Энэ явцад тодруулах шаардлагатай нэлээн зүйлүүд гарсан. 

Нэгдүгээрт, Хятадын бензин ихэнх нь болсон, бараг 56 хувьд RON-93 гэдэг бензин  хадгалагдсан юм билээ. Энэ бензиний хэвийн хорогдлыг байж болох төвшнөөс маш өндөр хэмжээгээр авсан байгаа юм. Засгийн газрын 2006 оны бензиний хорогдлыг тогтоосон иймэрхүү тогтоол байдаг юм билээ. Түүнээс зарим тохиолдолд дөрөв дахин илүү хэмжээтэйгээр хэвийн хорогдлыг авсан байгаа юм. 


Хоёрдугаарт, хадгалалтын зардал нь зах зээлийн үнээс харьцангуй өндөр. Хэд дахин өндөр. Тухайн үеийн зах зээлийн ханш нь 150 төгрөг нэг тонн тутамд байсан. Энд 380-700 хүртэл хэмжээгээр тооцож авсан байгаа юм. Тийм олон дахин өндөр үнээр. Хадгалалтын зардлыг компани бүртэй өөр өөрөөр тооцсон байдаг. Зарим компанитай болохоор 300, заримтай нь 500, заримтай нь 700-гаар. Энэ ямар учиртай  юм бэ? Өөр, өөр нөхцөлөөр хадгалуулсан юмуу? Мөн түрүүн асуусан яагаад ууршилтын зардлыг олон янзаар тогтоосон юм бэ? Заримтай нь дөрөв дахин илүү, заримтай нь хоёр дахин илүү, заримтай нь 20, 30 хувиар. Зарим компанийнх нь сав нь цоорхой байсан юмуу? Үүнийг тодруулж чадаагүй юм.


Гурав дахь ноцтой асуудал бол, Газрын тосны Хэрэг эрхлэх газрынхан огт ашиглаагүй лац, ломботойгоор хоёр жил болсон гэж мэдүүлдэг. Компаниудтай нь уулзахаар бид үүнийг чинь дээрээс нь хийгээд, доороос нь зараад байсан юм гэж мэдүүлдэг. Ийм хоёр ноцтой зөрчлийн асуудлыг бид тодруулж чадаагүй. Хэрвээ дээрээс нь хийгээд доороос нь борлуулж байсан бол тэнд ямар хадгалалт, ууршилтын зардал гарах вэ. Энэ талаар ажлын хэсгийн хүмүүсээс тайлбар, мэдээ авмаар байна. Дараа нь саналаа хэлье.


Г.Батхүү: -Ажлын хэсгээс хариулъя.


Д.Амарсайхан: -Хадгалалтын тонн тутмын зардлын үнэ анхнаасаа гурван янз байсан. Ер нь анх Сангийн яамтай хамтарч хадгалалтын компаниудын агуулахын зардлыг судалж үзэхэд хамгийн бага нь тухайн үедээ нэг тонн тутамд 1 мянган төгрөгийн санал өгч байсан. Зарим нь 1 мянга 350 хүрч байсан. Тэгээд Сангийн яаман дээр ажлын хэсэг компаниудыг урьж авчирч уулзаад, тохиролцоо хийгээд хамгийн дээд тал нь 700, хамгийн доод тал нь 350 төгрөгөөр тогтсон. 350 төгрөг нь ямар газар вэ гэвэл манай төрийн өмчит Замын-Үүдийн шилжүүлэн ачих байгууламжийн агуулах дээр хамгийн бага зардлаар. Дараа нь агуулахын үйл ажиллагааны зардал нь бага, өөрөөр хэлбэл, жижиглэн худалдаа хийхгүй, бөөний худалдаа хийдэг компаниудын агуулах дээр 500 төгрөг. Ингээд гурван янзын үнэтэй гэрээг тухайн үедээ Сангийн яаман дээр ажлын хэсэг ярьж энэ гэрээг байгуулсан.


Хорогдлын нормын хувьд Үйлдвэр, худалдааны сайдын баталсан 156 дугаар тогтоолын хорогдлын нормыг нэгдүгээрт авсан байгаа. Хоёрдугаарт, Хятадын RON-93 дээр тухайн үеийн 156 дугаар тогтоол дээр байдаггүй. Энэ нь 1996 оны Хөдөө аж ахуйн яамны сайдын тушаал дээр байдаг хорогдлын норм байгаа. Тэр нормоор авч мөрдөж явж байгаа.


Лацны хувьд зарим тохиолдолд бид хөндлөнгийн лабораторийн шинжилгээ хийлгэдэг. Чанарын шаардлага хангаж байна уу, үгүй юу, хадгалалт нь болж байна уу, үгүй юу гээд. Тийм үеэрээ Мэргэжлийн хяналтын байгууллага, тухайн хөндлөнгийн лаборатори, Сангийн яам, манай байгууллагын хүмүүсийн оролцоотойгоор явж, бүтээгдэхүүний чанарыг шалгадаг. Тийм учраас лацыг тухайн үед нь сольдог явдал бий. Бүтээгдэхүүний чанарыг шалгах явцад.


Г.Батхүү: -Г.Баярсайхан гишүүн асуулт асууя.


Г.Баярсайхан: -Баярлалаа. Ер нь нефть стратегийн бүтээгдэхүүн. Дэлхийд улс гүрэн бүр өөрөө стратегийн нөөцийг бүрдүүлдэг. Америк хүртэл дэлхийн зах зээл дээр нефтийн үнэ ямар ч өндөр үнэтэй байсан хамаагүй, шаардлагатай хэмжээгээрээ нефтийнхээ бүтээгдэхүүнийг нөөцөлдөг. Тэр бол бичигдээгүй жам ёсны хууль. Бид ч гэсэн бидэнд үйлчилж байгаа хуулийнхаа дагуу шаардлагатай хэмжээгээрээ нөөцлөөд өндөр үнэтэй байсан ч хамаагүй, дэлхийн зах зээл дээр ямар үнэтэй байсан, тэр үнээр нь худалдаж аваад цаашдаа нөөцлөөд явах нь тодорхой. Өнөөдөр миний ойлгож байгаагаар өндөр үнэтэй байхад нь авчихсан, одоо хадгалалтын горимын дагуу хямд үнэтэй байхад нь зараад алдагдлын асуудал ярих гээд байх шиг байна. Энэ бол байх асуудал гэж би хувьдаа харж байна. Ер нь дэлхийн зах зээл дээр нефтийн үнэ тултлаа өсөх үедээ өснө, унах үедээ унана. Бид хэзээ унах, хэзээ өсөхийг мэдэхгүйгээс хойш энэ бол боломжийн байх ёстой асуудал гэж би хувьдаа харж байна.


Гол нь энэ дээр хадгалалтын зардлын асуудал байна. Хадгалалтын зардалд 5 тэрбум 216 сая төгрөг гарсан байна. Энэ хадгалалтын зардалд асар их хөрөнгө гаргаж байна. Улсад өөрийн нефтийн сав, ёонкс байна уу? Үүнийг цаашид бий болгох бололцоо, боломж бий юу. Цаашид бид Тамсагаас бүтээгдэхүүн хуваах гэрээний дагуу Монголчууд өөрсдийнхөө нефтийг авах байх. Тэр нефтийг ямар саванд хадгалах вэ гэдэг асуудал тавьж байна.


Д.Амарсайхан: -Г.Баярсайхан гишүүний асуултад хариулъя. Савны хувьд Монгол Улсад өнөөдөр Төрийн өмчийн хорооны харьяа Замын-Үүдийн шилжүүлэн авчих байгууламж дээр 6 м3  буюу 4 мянга 250 тоннын багтаамжтай хоёр сав байна. Дээр нь Онцгой байдлын ерөнхий газарт улсын нөөцийн зориулалттай 31 мянган тоннын сав бий. Түүнээс нийт ашиглаж болох нь үндсэндээ 7 мянган тонныг ашиглаж болно. Бусад нь ашиглалтын хугацаа дууссан, зэвэрсэн, цоорсон сав байдаг. Бид тухайн үед хадгалахдаа улсын хэмжээний бололцооны савуудыг ашигласан байгаа. Энэ нөөцийг худалдан авах тухайн үеийнх нь Их Хурлын тогтоол дээр 189.8 тэрбум төгрөгөөр сав барих хөрөнгийг тухайн үед шийд гэсэн шийдвэр гарсан. Үүнээс хойш сав барих зураг, төсвийг бид хийлгэсэн байгаа. Харин сав барих асуудал нь улсын төсвийн мөнгө хүндрэлтэй учраас сав баригдаагүй өнөөг хүрсэн.


Тамсагийн сав газар болон бусад Зүүнбаянгийн сав газраас олборлож байгаа түүхий тосны савыг тухайн талбайнууд дээр хөрөнгө оруулагч гадны компаниудын хөрөнгөөр түүхий тосны хадгалах савуудыг барьж байгуулж байна. Тэр хангалттай хэмжээнд байна.


Г.Батхүү: -Н.Ганбямба гишүүнд микрофон өгье.


Н.Ганбямба: -Борлуулах тухай асуудал шийдвэр гаргахаасаа илүү хариуцлагын асуудал ярих асуудал болж ирээд байгаа юм. Өвөл болох гэж байхад намар авч байгаа мөртлөө зуны түлш авдаг нь ямар учиртай юм бол? Зориуд юм шиг. Худалдаж авч нөөцөлснийхөө төлөө 11.4 тэрбум төгрөгийн алдагдал гарна гэдэг чинь юу гэсэн үг вэ? Эрүүл ухаанаар бодоход зориулалтын, номхон тэмээг ноолж сурчихсан, ингээд Их Хурлаар оруулж ирээд асуудлаа шийдүүлэх нь л дээ. Ямар гавьяа байгуулсан гэж Их Хурлаас ингэж тогтоол гарах билээ? Энэ хариуцлагын асуудлуудыг ярьсныхаа дараа эрүүгийн байгууллагад шилжихийг нь шилжүүлэх асуудлууд зэрэг явагдахгүйгээр бид энэ их луйврын шинжтэй юмыг хэлэлцээд гаргах нь аюултай гэж бодож байна. 4 дүгээр сард хадгалалтын зардал 8.4 тэрбум, ууршилтанд гэхэд 270 мянган кг явчихсан байна. Ууршилт нь хадгалсан газар бүртээ өөр, өөрөөр явдаг нь их сонин байгаа юм. Ёстой л зарим ёонкс нь цоорчихсон байсан юмуу гэмээр, зарим газар нь ууршилтыг нь их хэмжээгээр авчихсан байгаа юм. Тогтоолын норматив байдаг юм байна шүү дээ. Тийм хугацаанд төчнөөн хэмжээнээс ууршина гэдгээс хэд дахин  өндөр ууршчихсан. Ямар айхтар ууршдаг бензин авсан юм бэ? Үүний цаана улаан цайм луйвар харагдаад байгаа юм. Үнийн зөрүү маш аймаар юм гарах юм байна.


11.4 тэрбум төгрөгийн нэмэгдэл, илүү зардал дээр одоо “зар, борлуул” гэж бид тогтоол гаргаад өгөх нь л дээ. Тэгэхээр авсан үнээсээ бүр дахиад арав, арван тэрбум төгрөгийн алдагдал гаргаж ирчихээд байгаа асуудал дээр бид тогтоол гаргаж өгье гэж болж байгаа юмуу? Ийм л айхтар юм харагдаад байна. Хариуцлага тооцохгүй болохоор ийм юм араас нь их орж ирнэ. Үүнээсээ илүү ууршуулчихсан, сүүлдээ крантаар асгасан юм шиг ууршилттай болж байна шүү дээ. Хүн үнэмшихийн аргагүй юм. 


Хадгалалтын зардал тэр үедээ 200 төгрөг ч хүрэхгүй байсан ханшнаас хоёр дахин өндөр ханшаар 380-аас эхлээд нэмэгдээд явсан байгаа юм. Зарим газар 500-550, 600-650, бүр 700 хүртэл  өсгөөд хадгалуулчихсан байх юм. Ямар төрийн өмчид өширхсөн хүмүүсийн хийсэн ажил шиг харагдаад байна шүү дээ. Хувийн компаниуд яасан ч ийм тэнэг юм хийхгүй шүү дээ. Төрийг ингэж луйвардаж болдог юм гэсэн юм шиг зориудын сонгодог аргуудыг харуулж байна. Их Хурлынхныг батлахыг нь харъя, та нар батлаад л өгнө гэж байгаа юм. Та нар батлаад бидний борлуулах эрхийг өгнө, тэгээд энэ чинь ууршаад алга болно. Нэг ч хүнтэй хариуцлага тооцдоггүй юм чинь, бидэнтэй хариуцлага тооцож харагдаач гэж байгаа. Ийм зүйлийг Их Хурал яах юм бэ? Хэлэлцээд л үүнийг гаргаж өгөөд байж байх юмуу? Энэ алдагдлуудыг нөхөн төлүүлсний дараа энэ асуудлыг оруулж хэлэлцвэл яасан юм бэ гэсэн саналтай байна.


Г.Батхүү: -Санал байна гэж ойлголоо. П.Алтангэрэл гишүүн асуултаа асууя.


П.Алтангэрэл: -Их Хурал энэ тогтоолыг гаргах нь зүйтэй гэж бодож байна. Үүнийг гаргахгүйгээр бид ярилцаад хичнээн удна вэ, тэнд алдагдал улам л нэмэгдэнэ. Тэгэхээр энэ үлдсэн байгаа газрын тосыг борлуулах шийдвэрийг гаргах хэрэгтэй. Цаашдаа нөөцөө ямар журмаар, яаж бүрдүүлэх вэ гэдэг цаашдын бодлого дээр л бид анхаарах ёстой гэж бодоод байгаа юм. Алдагдал гарсан явдал бол зөвхөн хувь хүний хариуцлагатай гэхээс гадна цаг агаарын байдал, бид газрын тос өсөх, буурах үеийн үнийн хэлбэлзлийг яг үнэндээ хэн ч тооцож чадахгүй л байсан шүү дээ. Тэгэхээр үүнийг аваад, саагаад луйвардаад авчихсан гэхээсээ илүү үнийн зөрүүний асуудал, ууршлын асуудал байгааг олон талаас нь бодох шаардлага байгаа.


Үүнтэй холбогдуулан Даш.Зоригт сайд байгаа дээр би танаас хэдэн зүйл асууя гэж бодоод байна.


Нэгдүгээрт, бид өөрөөсөө олборлож байгаа газрын тосоо бүтээгдэхүүн хуваах гэрээгээр өөрт ноогдох хэсгийг боловсруулаад авчраад нөөцлөх бодлого баримаар байна шүү дээ. Гадаадаас өндөр үнээр авчирч нөөцлөхийн оронд өөрийнхөө тосны оногдох хэсгийг боловсруулаад авчраад нөөцөлдөг журам руу шилжих боломж хэзээнээс бүрдэх вэ? Ийм боломж байна уу?


Хоёрдугаарт, газрын тосны асуудал яригдаж байгаатай холбоотойгоор Матад, Тамсагт үйл ажиллагаа явуулж байгаа Петро Чайна Дачин Тамсаг компанийн үйл ажиллагаа яагаад зогсов? Одоо ямар ч үйл ажиллагаа байхгүй бүгд зогсчихсон байгаа шүү дээ. Ямар шалтгаанаар энэ зогсчихоод байгаа юм бэ? Тэнд байгаа газрын тосыг зайлшгүй олборлож, боловсруулж  цааш явах учраас үүнийг саатуулаад байх шаардлага байна уу, үгүй юу? Асуудал шийдэгдэхгүй байгаа бол олборлолтыг нь эхлүүлчихээд боловсруулалтад шилжүүлчихээд энэ явцдаа шийдэж чадахгүй байгаа асуудлаа шийдэх боломж байхгүй юмуу? Ингээд таг зогсоогоод байх юмуу?


Гуравдугаарт, газрын тосны орлохоос бид улсын төсөвт 54 тэрбум төгрөг төвлөрүүлнэ гээд тусгасан байгаа. Гэтэл гол үйл ажиллагаагаа явуулдаг улирал өнгөрч байна, үйл ажиллагаа нь зогсчихсон байдаг. Энэ 54 тэрбум төгрөгийг бид хаанаас олж нийлүүлэх юм бэ? Ингээд орлого тасардаг юм яваад байгаа юм. Энэ дээр манай талаас тэнд олборлох үйл ажиллагаа явуулдаг, боловсруулах үйл ажиллагааг эхлүүлэх ажилд Засгийн газар, холбогдох яам саад тавиад баймааргүй байна. Тэр ажлыг яаралтай эхлүүлмээр байна шүү дээ. Хэзээ нэгэн цагт үүнийг эхэлнэ шүү дээ. Гэтэл бараг бүтэн жил тэрийг саатуулчихаад байгаа шүү дээ. Тэгээд цаана нь хэн хохирох юм бэ гэвэл бид л хохирно шүү дээ. Энэ дээр тодорхой хариу өгөөч.


Г.Батхүү: -Хэн хариулах вэ?


Даш.Зоригт: -Ер нь өнөөдрийг хүртэл манай улсад олборлосон түүхий тосоо Засгийн газарт ногдох түүхий тосыг борлуулаад Монгол Улсын төсөвт 86 тэрбум төгрөгийн орлого өнөөдрийг хүртэл ороод байгаа юм. Таны хэлж байгаа үнэн. Энэ жилийн төсөвт 51 тэрбум төгрөгийн орлогын даалгавартай байгаа. Бидний хувьд үндсэндээ өөрт ноогдож байгаа тосыг борлуулж байгаа. Нэг талаасаа зах зээлийн үнээр борлуулж байгаа, нөгөө талаас зах зээлийн үнээр худалдаж авч байгаа учраас зах зээлийнхээ харьцаан дээр зарчмын ялгаа байхгүй байгаа. Гэхдээ бид одоо ямар асуудал тавьж байгаа вэ гэвэл таны ярьж байгаагаар олборлож байгаа тосыг тодорхой хэмжээний тээврийн зардал, боловсруулалтын зардлын шимтгэлийг төлөөд бэлэн бүтээгдэхүүнээр авъя гэдэг асуудлыг олборлолт явуулж байгаа компаниудад тавиад ойрын хугацаанд MOU /Memorandum of Understanding/ байгуулахаар ажиллаад байгаа юм.


Таны асуусан хоёр дахь асуулттай энэ шууд холбоотой. Петро Чайнагийн үйл ажиллагаа үндсэндээ хүндрэлтэй явж байгаа. Хэд хэдэн шалтгаантай. Орон нутгаас байнга гомдол тавьж ирсэн. Байгаль орчны асуудлаар, ажиллах хүчний асуудлаар, орон нутагт орж байгаа төсвийн орлогын талаар гомдол тавьж ирсэн. Дээр нь УИХ-ын урьд өмнө ажиллаж ирсэн ажлын хэсгүүдийг дүгнэлтүүд бас байгаа. Петро Чайна, ялангуяа үйл ажиллагаа явуулж байгаа компани дээр нөөц ашиглалтын төлбөр урьд өмнө аваагүй, гэрээ байгуулсан байдаг. Энэ гэрээнийхээ асуудлыг янзлах нь зүйтэй, энэ асуудлыг эргэж харах. Өнгөрсөн жил гэхэд хэдэн удаа УИХ-ын гишүүд танилцах асуудал, зарим талаар шалгалт орсон билээ? Энэ бүх асуудлаар бид тодорхой хэмжээний арга хэмжээ авахгүй бол болохгүй байна. Тийм учраас Хятадын талд бид гэрээний асуудлыг шинэчлэх асуудлыг тавьсан. Яагаад гэвэл энэ жил үндсэндээ хайгуулаасаа олборлолт руу шилжих жил байгаа. Энэ жилдээ тохирохгүй бол бид нөөц ашигласны төлбөрийг цаашдаа авч чадахгүй. Тийм учраас хоёр талдаа зарчмын зөрүүтэй байдал үүсээд, ажил зогссон байгаа. Дээр нь ажиллах хүчний асуудал байгаа.


Үндэсний аюулгүй байдлын зөвлөл дээр Нийгмийн хамгаалал, хөдөлмөрийн сайдыг дуудаад энэ дээр ийм, ийм гэсэн чиглэл өгөөд явж байгаа. УИХ дээр ч гэсэн гадаадаас ажиллах хүч авах тал дээр байнга асуудал үүсэж байгаа. Тийм учраас Нийгмийн хамгаалал, хөдөлмөрийн яамны сайд жишээлбэл, гадны ажиллах хүчний асуудал дээр туйлын болгоомжтой хандаж байгаа. Энэ бүх янз, янзын шалтгаанаас үүдээд энэ асуудал, Петро Чайнагийн олборлолтын ажил зогссон байгаа. Цаашид яриа, хэлэлцээр явж байна. Яриа, хэлэлцээр ямар байдлаар,  хэзээ, яаж өндөрлөхийг мэдэхгүй байна. Танд тодорхой үр дүнд хүрэхээр нь мэдээлье. Ер нь байдал хүнд байгаа. Нуугаад яахав. Ажил зогссон байгаа.


Г.Батхүү: -П.Алтангэрэл гишүүн.


П.Алтангэрэл: -Энэ гэрээг өөрчлөх, шинэчлэхтэй холбоотой ажил зогсоогоод байна гэдгийг бид шийдэж болох асуудал гэж бодоод байгаа юм. Бараг зургаан сарын өмнө Эдийн засгийн байнгын хороон дээр танаас газрын тосны талаар төрөөс баримтлах бодлого, Газрын тосны тухай хуулийг хэзээ оруулж ирэх гэж байна вэ гэж асуусан. Та удахгүй өргөн барина гэсэн, одоо хүртэл байхгүй байгаа. Бид Газрын тосны тухай хуулиндаа маш тодорхой заалтууд тусгаад өгчихвөл энэ хуулиар явна гээд гэрээгээ шинэчлэх боломж байгаа юм. Бид газрын тосны талаар төрөөс баримтлах бодлогоо боловсруулаагүй, хуулиа шинэчилж оруулж ирээгүй байгаа учраас энэ чинь гацчихаад байгаа юм. Манай талын буруу. Бид хуулиндаа тодорхой заалт хийж өгвөл энэ гэрээгээ өөрчлөх боломж бий шүү дээ. Энэ гарцыг бид яагаад хайхгүй байгаа юм бэ? Газрын тосны талаар төрөөс баримтлах бодлого, Газрын тосны тухай хуулийг хэзээ оруулж ирэх юм бэ?


Г.Батхүү: -Даш.Зоригт сайд тодруулъя.

Даш.Зоригт: -П.Алтангэрэл гишүүнд би тодорхой хэмжээнд уучлалт гуйх ёстой. Газрын тосны хуулийн төсөл шинэчилсэн найруулга манай яамны төвшинд боловсруулагдсан байгаа. Бид яамдаас санал авах асуудлаа хийж байгаа. Энэ явцад ямар асуудал үүссэн бэ гэвэл Сангийн яамтайгаа нэлээн хүндрэлтэй байдал үүсээд байгаа юм. Сангийн яамнаас саналыг нь аваад, Сангийн яамнаас ирсэн саналыг бид бололцоотой эсэхийг нь тусгаад Засгийн газарт оруулах л үе шат үлдээд байгаа юм.

Өнөөдрийг хүртэл бид яасан бэ гэвэл хуулийнхаа шинэчилсэн найруулгыг боловсруулсан, Монголд үйл ажиллагаа явуулж байгаа газрын тос олборлох чиглэлээр явуулах гэж байгаа үндэсний компаниудын саналыг авсан. Ассоциацууд, холбоодтой зөвлөлдөж мэргэжлийн санал, дүгнэлтийг авсан. Энэ өөрөө суурь чанартай томоохон хууль учраас Ашигт малтмалын хуультай адилхан нэлээн маргаан дэгдэх магадлалтай хууль учраас бид бүх талуудаас санал авах процесс нэлээн удааширсан. Тэгээд Хууль зүйн яамтайгаа тохироод одоо Сангийн яамтай тохирох ажил нэлээн хүндрэлтэй явж байгаа. Гэхдээ ойрын хугацаанд бид Засгийн газарт оруулчих байх гэж найдаж байна.

Г.Батхүү: -Илтгэлтэй холбогдуулж асуух асуулт дууслаа. Тогтоолын төслийн талаарх Эдийн засгийн байнгын хорооны санал, дүгнэлтийг УИХ-ын гишүүн Р.Буд гишүүн танилцуулна. Р.Буд гишүүнийг индэрт урьж байна.

Р.Буд: -Улсын Их Хурлын дэд  дарга, эрхэм гишүүд ээ. 

          “Газрын тосны бүтээгдэхүүнийг худалдан борлуулах тухай” Улсын Их Хурлын тогтоолын  төслийг Монгол Улсын Засгийн газраас 2010 оны 3 дугаар сарын 24-ний  өдөр Улсын Их Хуралд өргөн мэдүүлсэн билээ.

 
Уг тогтоолын төслийг хэлэлцэх эсэх тухай асуудлыг Эдийн засгийн байнгын хороо 2010 оны 4 дүгээр сарын 13, 6 дугаар сарын 08-ны  өдрүүдийн хуралдаанаараа хэлэлцээд дараах санал, дүгнэлтийг Улсын Их Хурлын нэгдсэн хуралдаанд  оруулж байна.

 
Улсын Их Хурлын 2008 оны 5 дугаар сарын 29-ний өдрийн 48 дугаар тогтоолд заасны дагуу худалдан авч нөөцөлсөн газрын тосны бүтээгдэхүүний хадгалалтын байдал, уг нөөцийг худалдан борлуулах үнэ өртөг, тооцоо судалгаатай танилцах, зарим лавлагаа, тайлбар гаргуулах, санал, дүгнэлт бэлтгэх Ажлын хэсгийг Эдийн засгийн байнгын хорооноос байгуулан ажиллуулж, тус ажлын хэсгийн санал, дүгнэлтийг хуралдаанаараа сонслоо. Ажлын хэсгээс газрын тосны бүтээгдэхүүнийг яаралтай борлуулах нь зүйтэй гэж үзээд харин хадгалалтын гэрээг дахин хянан үзэж, буруутай этгээдүүдээр улсад учирсан хохирлыг нөхөн төлүүлэх,  хариуцлага тооцох ёстойг дүгнэлтдээ тусгасан байна.

            “Газрын тосны бүтээгдэхүүнийг худалдан борлуулах тухай” Улсын Их Хурлын тогтоолын  төслийг тус Байнгын хорооны хуралдаанд оролцсон гишүүдийн олонхи Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.

 
Хэлэлцүүлгийн явцад гишүүд тухайн нөөцөлсөн нефть бүтээгдэхүүний худалдан авалт, хадгалалт, хамгаалалтын асуудлыг хууль, хяналтын байгууллагаар шалгуулах, улмаар буруутай этгээдэд хариуцлага тооцох, дараагийн шатны хэлэлцүүлгийн үед уг тогтоолын төсөлд зарим нэмэлт, өөрчлөлт оруулах  замаар тодорхой асуудлуудыг шуурхай шийдвэрлэх нь зүйтэй гэсэн саналыг онцлон хэлж байлаа.

 
Улсын Их Хурлын эрхэм гишүүд ээ,

             “Газрын тосны бүтээгдэхүүнийг худалдан борлуулах тухай” Улсын Их Хурлын тогтоолын  төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.  Анхаарал тавьсанд баярлалаа.

 
Г.Батхүү: -Р.Буд гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүд нэрээ ирүүлнэ үү.


Д.Ганхуяг: -Байнгын хорооноос хоёр асуулт асууя.


1.Саяын газрын тос хайж байгаатай холбоотой өмнө нь Soco oil компанитай бүтээгдэхүүн хуваах гэрээ хийсэн байсан. Дараа нь Тамсаг Чайна болсон. Үүнтэй холбоотой асуудлыг тодруулмаар байна. Гэрээнд хэзээ өөрчлөлт оруулах юм, газрын тосыг олборлох тухай гэрээг хэзээ оруулах юм бэ гэсэн асуулт байна. Тэнд олборлож байгаа байдал, гарч байгаа газрын тосны орлого, бүтээгдэхүүн хуваахтай холбоотой төрийн хяналт хэр зэрэг байдаг юм, үүнтэй холбогдуулж Байнгын хороон дээр мэдээлэл ирсэн үү?


2.Орон нутагтайгаа зөрчилдөөд байгаа асуудал нь бид нөөцийн төлбөрийг 30 хувь, 10 хувийг нь суманд, 20 хувийг аймагт гэдэг. Гэтэл бүтээгдэхүүн хуваах гэрээ учраас улсад Монголын төрд орох орлого нь орчихдог тийм зөрчил гараад байдаг юм шиг 2007 онд ингэж ажиглагдаж байсан. Энэ ямар байдалтай байна вэ?


Дараа нь, 2009 оны дөрөвдүгээр улирал, 2010 онд нефтийн бүтээгдэхүүний жижиглэнгийн үнэ ер хямдарсангүй. Нэг их өсөөд байсан юм байхгүй. Гэтэл улсын төсвийн орлого өмнөх жилээсээ 12 орчим тэрбум төгрөгөөр буурчихсан байдаг юм. Интерваль тогтоогдсон. Эцсийн эцэст үр дүн нь тусгай зөвшөөрлийн бизнес төрд ашиггүй тусчихаад байна. Энэ дээр Байнгын хороо анхаарлаа хандуулсан уу? Энэ дээр санал, дүгнэлт боловсруулсан уу? Юу гэж байна вэ?


3. Саналаа хэлчихье. Хэлэлцэхийг хурдан шийдэх нь зүйтэй. Хариуцлагын асуудлыг ажлын хэсгээс санал, дүгнэлт оруулчихсан юм байна.


Ер нь УИХ өөрийнхөө гаргасан хууль, шийдвэрийн хэрэгжилтэнд хяналт тавьж чадахгүй болсон байна шүү. Энэ бол гишүүд бидний анхааралд байхгүй бол хариуцлагагүй асуудал чинь дээрээсээ доош их явбал үнэхээр анхаарал татсан асуудал шүү. Хөрөнгө оруулах бүх юм биднээс хамааралтай ийм байдалтай байна. Татвар төлөгчдөд бид хариуцлага тооцдог. Тэр төлсөн мөнгийг нь Төсвийн тухай хуулийн дагуу зарцуулалтад хяналт тавьдаггүй. Жишээлбэл, өмнө нь зөвхөн төсвийн зориулалт өөрчилсөн тохиолдолд УИХ, Засгийн газрын гишүүдтэй хариуцлага тооцоод явж байсан шиг яагаад Монгол Улсын хууль иргэд, хүнд, албан байгууллагад тэгш бус, алаг үйлчлэх ёстой юм бэ? Энэ дээр анхаарлаа хандуулах цаг нь болсон байна. Бие биендээ найр тавьж хангалттай явлаа. 


Г.Батхүү: -Хэн хариулах вэ. Даш.Зоригт сайд хариулах уу?


 -Эдийн засгийн байнгын хорооны дарга Ц.Баярсайханд микрофон өгье.


Ц.Баярсайхан: -Хууль санаачлагчаас хариулж тодруулахаар юм бас байх шиг байна. Ер нь Soco болон Петро Чайнатай явж байгаа гэрээний явцын талаар Байнгын хороон дээр мэдээлэл сонсъё гэсэн төлөвлөгөө байгаа. Нөөцийн төлбөрийн хувьд хөрөнгө оруулалтын гэрээн дээр байхгүй, бусад дээр нь байгаа гэсэн мэдээлэл авсан. Энэ дагуу явж байгаа байх. 


2008 онд УИХ-аас 48 дугаар тогтоол гаргаж, нөөцөлсөн газрын тосны бүтээгдэхүүний хэмжээг зааж, үүнийг гаргах хөрөнгийг тодорхой хэмжээнд гаргасан. Энэ дагуу 120-иод мянган тонн нефтийн бүтээгдэхүүнийг нөөцлөх үүрэг өгснөөс 28 орчим мянгыг нөөцлөөд өнөөдрийн ийм байдал танилцагдаж байгаа юм. Тийм учраас Байнгын хорооноос ажлын хэсэг гаргая гэсэн саналыг манай нэр бүхий гишүүд гаргасан. УИХ-ын гишүүн Р.Будаар ахлуулсан ажлын хэсэг тодорхой хугацаанд ажиллаад ямар ч гэсэн одоо байгаа нөөцийг хурдан борлуулъя. Цаашдаа нөөц бүрдүүлэх хөрөнгийн эх үүсвэр байхгүй. Харин энэ гэрээтэй холбоотой, хадгалалт хамгаалалт, борлуулалттай холбоотой олон асуудлыг ажлын хэсэг дээр дахин тодруулах шаардлагатай гэж дүгнэлт гаргасан.


2008 онд бас нефтийн бүтээгдэхүүн буюу онцгой албан татварыг хөдөлгөх эрхийг Засгийн газарт өгсөн байгаа. Энэ нь нефтийн бүтээгдэхүүний үнийг өсгөхгүй ийм л зорилгоор Их Хурал шийдвэрлэсэн. Үүний хэрэгжилтийг шалгаж үзэх ёстой гэж үзэж байгаа. Ингэхгүй бол үүнээс үүдсэн маргаан импортлогч компаниуд, Засгийн газар, холбогдох яамдын хооронд байдаг юм билээ. Тийм учраас үүнийг эцэслээд нааш, цааш нь шийдчих нь зөв байх гэж бодож байна. Цаашдаа татвар тогтоох эрх мэдэл зөвхөн хууль тогтоох байгууллага буюу Их Хуралд хадгалагдах тэр зүйлийг барьж явах нь зүйтэй юм билээ. Ингэхгүй бол бүтээгдэхүүний үнэ, ханшийг бууруулна гэсэн эрх мэдэл буруугаар ашиглагдаж болзошгүй ийм зүйлийн мэдээллүүдийг Байнгын хороонд холбогдох иргэн ирүүлсэн байсан. Тийм учраас энэ ажлын хэсгийн явцад тодорхой хэмжээнд үзэх ёстой болов уу гэж үзэж байна. Бусад асуудлыг бид анхны хэлэлцүүлгийн үед хэлэлцэх эсэхийг шийдэхэд ярилцаад тодорхой саналуудыг гаргах гэж байгаа тогтоол дээр оруулж өгч болох байх гэж бодож байна.


Г.Батхүү: -Ж.Сүхбаатар гишүүн асуултаа асууя.


Ж.Сүхбаатар: -Танилцуулгыг уншихаар тогтоолын төсөл маань хоёр заалттай байгаад байдаг. Танилцуулга дээр гурван заалт байгаа, хоёр дахь заалтаар нь Газрын тосны улсын нөөцийн бүтээгдэхүүнийг борлуулсан орлогоор нөхөн бүрдүүлэх газрын тосны нөөцийн бүтээгдэхүүний нийт хэмжээг заасан гээд байдаг. Тэр нь энд байдаггүй. Би буруу материал хараад байна уу? Хэрвээ үүгээр ингэж хэлж байвал ийм хариуцлагагүй тогтоолын төслийг өргөн барьсан байна гэж баймааргүй юм. Хоёр дахь заалт харагдахгүй байна. Энэ дээр тайлбар хэлээч.


Хоёр дахь асуулт, Монгол Улсыг хөгжүүлэх сангийн хууль байхгүй, Хүний хөгжлийн сангийн хууль үйлчилж байгаа. Үүнийг худалдан борлуулснаас олох орлого төсвийн тодотголын үед хамт шийдэгдэж, үүнийг шийдвэл хамт орлого талд суух уу? Эсвэл Хүний хөгжлийн сан өөр ямар нэгэн Засгийн газрын тусгай зориулалттай сан ч гэдэг юмуу, яаж оруулахаар тооцож байгаа вэ? Энэ чинь овоо хэмжээний эх үүсвэр байна шүү дээ. Бид нар 8 тэрбум төгрөгийн зардал бууруулах гэж бөөн юм болж байгаа. Үүнийг зарвал овоо хэдэн төгрөг орж ирэхээр болчихоод байна шүү дээ. 


Гурав дахь асуулт, зах зээлийн үнээс 40-50 төгрөг бууруулна, инфляцийг бууруулахад хувь нэмрээ оруулна гэсэн байна. Үүний худалдан авагч нь жирийн иргэд юмуу, Монгол Улсын Газрын тосны компаниуд юмуу? Монгол Улсын Газрын тосны компаниуд өөрсдөө хадгалж байгаа агуулах, савандаа байлгаж байгаад шууд мөнгөө шилжүүлээд та хэдээс 40-50 төгрөгөөр хямд үнээр эрсдэлд орж магадгүй гэж мөнгөө шилжүүлж авчихаад өөрсдөө үргэлжлүүлэн зараад явахад яг тэр үнээрээ ямар хугацаанд зарах вэ? Дуусах хүртлээ ийм хямдхан үнээр зарах юмуу, эсвэл авчихаад одоо байгаа тарифаараа явчих юмуу? Тэгэхгүй бол жирийн иргэдээр манай нөөцийн мах гэдэг шиг “нөөцийн бензин зарж байна шүү” гэж зарлах юмуу? Энэ логикийг би ойлгохгүй байна. Өөр менежемент байна уу? Нөөцийн бензин зарж байна гэвэл бид дэлгүүрт зарагдаж байгаа юм шиг, иргэд манай засаг, төр нөөцийн бензин зарж байгаа юм байна гэж ярих болов уу гэж бодож байна. Энэ дээр тодорхой  хариулт өгөөч.


Дөрөвдүгээрт, буруутай этгээдийн тухай Р.Буд гишүүний хэлсэн зүйл дээр гарч байна. Буруутай этгээд нь хэн юм бэ? Доод тушаалын юмуу, дунд тушаалын түшмэл биш байх. Их Хурал хадгал гэсэн нь буруу биш шүү дээ. Тэгэхээр энэ дээр тодорхой хариуцсан сайд нь байгаа юмуу? Эсвэл хэн байгаа юм бэ? Нэг л буруутай этгээд гэж яриад байдаг. Буруутай этгээд нь яг хэн юм бэ? Нэлээн олон тэрбум төгрөгийн эрсдэлд орж байгаа бол тэрийг форс мажор гэж үзэх гээд байна уу? Эсвэл өөрөөр үзэх гээд байна уу? 


Олон тэрбум төгрөгийн алдагдалд буруутай этгээд оруулчихсан юм бол тэр чинь төрийн албан тушаалдаа хайхрамжгүй ханддаг. Энэ чинь бусад албан тушаалын гэмт хэргийн хариуцлага хүлээдэг хүмүүсээс ноцтой үйлдэл юм. Монгол Улсын татвар төлөгчдийн хөрөнгийг олон тэрбумаар нь үрэгдүүлж, алдагдалд оруулах ийм нөхцөл байдал хариуцна. Наад зах нь албан тушаалаа хаших ёс суртахууны боломжгүй болно л доо. Энэ бол асар их нэхэл хатуутай явахгүй бол ийм байдлыг өөгшүүлж болохгүй болно. Энэ тал дээр тодорхой хариултыг манай Байнгын хороо өгөөч ээ. Энэ өнөөдөр ингээд өнгөрсөн ч дараагийн жил, тэрний дараагийн жил ч энэ асуудлаар араас нь явахаас өөр аргагүй л болох байх. Ингээд яг хэдэн тэрбум төгрөгийн орлого орж ирэх юм бэ? 40, 50 тэрбум төгрөг л гээд байна шүү дээ. Энэ чинь бид шийдсэний дараа ерөнхийдөө үнэ хөдөллөө гэж бодоход 40, 50 төгрөгөөс доогуур өгчихөөр яг хэдэн тэрбум төгрөгийн орлого орж ирэх юм бэ? Үүнийгээ хэлж өгөөч.  Үүнийг 3 дугаар сард өргөн барьсан юм байна. Энэ хооронд нэлээн алдагдал өсөх байх. Яаралтай шийдэх нь зүйтэй гэдгийг дэмжиж байна. Гэхдээ энэ нэлээн том ноцтой асуудал хөндөгдөж байна уу гэж харж байна.


Г.Батхүү: -Ц.Баярсайхан дарга.


Ц.Баярсайхан: -УИХ-ын тогтоолын төслийн үзэл баримтлалыг боловсруулсан С.Баярцогт, Даш.Зоригт, Ц.Нямдорж сайд нар баталсан байна л даа. Энэ дээр тогтоол нь гурван заалттай гэж үзэл баримтлал дээрээ. Өөрөөр хэлбэл, газрын тосны нөөцийн бүтээгдэхүүнийг худалдах, борлуулах, нөхөн бүрдүүлэх тухай. Танилцуулгын хэсэг дээрээ газрын тосны бүтээгдэхүүнийг дотоодын нефть импортлогчдод худалдан борлуулж, орлогыг улсын төсөвт төвлөрүүлнэ гээд. 


Тогтоолын төсөл хоёр заалттай. Ерөөсөө газрын тосны бүтээгдэхүүнийг борлуулж, орлогыг улсын төсөвт төвлөрүүлэхийг даалгаад, хяналт тавихыг Эдийн засгийн байнгын хороо гэсэн хоёр заалттай тогтоол өргөн баригдсан байна. Тийм учраас түрүүн асууж байгаа зүйл бол нефть импортлогчдод худалдан борлуулах юм байна, орлого нь улсын төсөвт төвлөрөх нь ээ гэж ойлгогдож байгаа юм.


Үнийн хувьд инфляцид нөлөөлнө гэж байгаа нь хэрвээ жижиглэнгээр биш бол  нефтийн импортлогч компаниуд борлуулсан нөхцөлд энэ нь үнэд яаж нөлөөлж байна вэ гэдэг дээр нарийн тооцоо, судалгааг дараа нь хийж үзэхээс биш, урьдчилан хийх арга байхгүй байх. Энэ дээр ажлын хэсэг гаргая, шалгая гэж санал тавьсан гишүүдээс бүрдсэн ийм ажлын хэсэг ажиллаж байгаа. Тодорхой албан тушаалтан, буруутай этгээдүүдээр энэ хохирлыг нөхөн төлүүлэх хариуцлага тооцох ёстой гэсэн дүгнэлтийг Байнгын хороон дээр танилцуулсан. Энэ ажлын хэсэг энэ асуудлыг хэлэлцэж шийдвэрлэсэн ч гэсэн үргэлжлүүлж ажиллаад тодорхой санал, дүгнэлтээ холбогдох газруудад нь өгнө биз ээ. Тэгээд Их Хурлын тогтоол юмуу, Засгийн газрын тогтоол гаргах байх. Харин 2008 оны 5 дугаар  сарын 29-нд гарсан 48 дугаар тогтоолыг бид цаашдаа яах ёстой вэ гэдгийг бодолцох ёстой байх. Уг нь Монгол Улс стратегийн тодорхой нөөцтэй байх ёстой байх. Гэхдээ энэ нөөцийг ийм маягаар бүрдүүлээд явбал болохгүй нь ээ. Тийм учраас ямар нөөцтэй байх ёстой, хэдий хэмжээний байх ёстой, хэний саванд хадгалах ёстой вэ гээд. Хэрвээ улсын сав гэвэл улсын сав нь хаана, юу байдаг билээ зэрэг юмыг бодолцохгүй бол дахиад л ийм асуудал үүсэхгүй гэх аргагүй юм. Тийм учраас эхний хэлэлцүүлэг дээр энэ талаар ажлын хэсэг тодорхой санал, дүгнэлтээ гаргаж Байнгын хороон дээр хэлэлцэх болов уу гэж бодож байна.


Ж.Сүхбаатар: -Төсөвт хэд ороод, орлого нь яаж гардаг вэ?


Ц.Баярсайхан: -Төсвийн орлогод л орно шүү дээ. Үүнийг нь бас одоо хэлэлцэж байгаа, батлаагүй байгаа төсвийн тодотгол дээр нефтийн бүтээгдэхүүнийг борлуулах орлогыг төсвийн орлогодоо аваад тооцоод явж байгаа.


Г.Батхүү: -Д.Дамба-Очир гишүүн асуултаа асууя.


Д.Дамба-Очир: -Баярлалаа. Би өнөө, маргаашгүй борлуулах хэрэгтэй гэдэг дээр санал нэг байгаа. Гэхдээ ер нь нөөц бүрдүүлснээр үнэ өсөөгүй, Оросууд нь байдаг юмуу, орос нефть манайд нөлөөлж чадаагүй зэрэг сайн талууд бий гэж би бодож байгаа. Монгол Улс цаашдаа нөөцөө өөрийн савтай байж бүрдүүлэх ёстой. Улс гэж байгаа стратегийн бүтээгдэхүүний нөөцтэй байх ёстой гэдэг нь зайлшгүй байх гэж би бодож байна. Төрийн юм болохоор нөөц бүрдүүлэхээр л шүүх, шорон болдгоос болоод яам, тамгын газар нь анхаарч байхгүй бол болохгүй юм байна гэсэн.


Үнэ буулгаж, барьж байхын тулд төр, хувийн хэвшлийнхний хамтарч ажиллах, төр хувийн хэвшлийнхэнд үнийн зөрүү өгч, үнийг нь доош барих зэрэг зохицуулалтуудыг өнөө, маргаашдаа хийж байх нь зүйтэй юм болов уу гэсэн бодол байна. Ажлын хэсгийнхэн ажиллаж байгаа юм билээ. Савны түрээсийг үнэтэй түрээсэлсэн асуудлууд байдаг юм билээ. Тэрийг нь шалгаж дүгнэлтээ гаргах юм байгаа биз дээ. 


Би нэг зүйл асуух гэж байна. Нефть боловсруулах үйлдвэрийн зөвшөөрлийг олон компаниудад өгсөн гэдэг. Ажил хийгдэхгүй байгаа, ажил нь сайн явахгүй байгаа гол шалтгаан нь ямар юм байгаа юм бол? Энэ талаар мэргэжлийн хүмүүс нь хариулт өгөхгүй юу? Баярлалаа.


Г.Батхүү: -Байнгын хорооны дарга Ц.Баярсайхан.


Ц.Баярсайхан: -Р.Буд гишүүн хариулна.


Р.Буд: -Баярлалаа. Д.Дамба-Очир гишүүнийх үндсэндээ санал байна. Дүгнэлт өгч байна, шатахууныг тодорхой хэмжээг нөөцөлсөн нь үнэ өсөхгүй байхад нөлөөлсөн сайн талтай байна. Монгол Улс цаашдаа тусгаар тогтносон улс байвал улс, орныхоо аюулгүй байдал, дотоод хэрэгцээг хангах зорилгоор шатахууны тодорхой нөөцтэй байх нь зүйтэй гэсэн зүйлийг хэлж байгаа юм байна. Цаашдаа савны үнийг хянаж үзэх тухай асуудал, гэрээний үнэ үндэслэлтэй байсан тухай хянах асуудлыг бас гишүүд ярьж байна, Байнгын хорооны дарга ч үгэндээ хэллээ. Бид үүнийг ойрын үед нэг мөр болгоё гэж бодож байгаа. Ер нь удаагаад байгаа нь нэг талаас алдагдлыг өсгөхөд нөлөөлөөд байна. 

Нөгөө талаас, энд нэг асуудлыг дашрамд хэлмээр байна. Тэр юу вэ гэвэл сая гишүүд бие биенээсээ асууж тодрууллаа. Одоо нөөцөд байгаа шатахууныг борлуулсны орлогыг улсын төсөвт аваад нэмж орлого болгон аваад явъя гэж байна шүү дээ. Гэтэл нөгөө талд нь түрүүн мэдээлэгдээгүй байгаа зүйл юу вэ гэвэл улс нөөцтэй байх нь зүйтэй гээд Сангийн сайд өнгөрсөн жил шийдвэр гаргаад дөрвөн газар шатахууны агуулахад 60 сая төгрөгийн зураг, төсөв гаргаад зураг хийлгэсэн юм билээ. Зарим газар нь бүр газрыг нь аваад, жишээлбэл, Улаанбаатар хотын Рашаант өртөөнд газар аваад газрынх нь асуудал шийдэгдчихсэн. Тэгэхээр үүнийг яаж шийдэх юм бэ? хэрвээ улсын нөөц агуулахтай байна гэвэл тэр мөнгийг шууд улсын төсөвт болгон зарлагдахаас илүү тэр мөнгийг нөөцийн агуулга руу шилжүүлэх нь зүйтэй байх.

Үгүй, өөр арга байна, энд их үрэлгэн зардал гарч байна. Нефть импортлогч компаниудтайгаа гэрээ хийгээд /тодорхой юм танайд байна шүү/ гэсэн гэрээ хийгээд тэдэнтэй тодорхой хэмжээний урамшууллын систем өгөөд явбал энэ хоёрыг мэргэжлийн яам нь харьцуулж тооцож үзэж гаргаж ирэх ёстой ийм л зүйл гэдгийг хэлэх байна. Баярлалаа.

Г.Батхүү: -Ц.Сэдванчиг гишүүн асуултаа асууя.

Ц.Сэдванчиг: -Баярлалаа. Байнгын хорооны санал, дүгнэлтэд ажил хариуцсан буруутай хүмүүст хариуцлага тооцох нь зүйтэй гэсэн дүгнэлт, санал оруулж байгаа юм байна. Чухам хэн гэдэг албан тушаалтан, аль сайдад гэдэг юмуу, тухайлбал, С.Баярцогт, Даш.Зоригт, эсвэл тэр хавиар сууж байгаа хүмүүст ч гэдэг юмуу тодорхой яригдсан зүйл байна уу? Яагаад энэ зүйлийг асууж байна вэ гэвэл тогтоолд иймэрхүү санаа орчихдог, цааш ажил болдоггүй ийм л туршлага бидний ажлын арга, барилд байгаа шүү дээ. Үнэхээр хэлэх үг олдохгүй юм. Төр гэж ямар муу менежер байдгийг үнэхээр юутай ч зүйрлэлтэй билээ.

Төрийн ажлын хариуцаж байгаа хүмүүсийн ёс зүй, сайдаасаа эхлээд гэж би хэлмээр байна. Улс төрч, сайдаас эхлээд газрын дарга нар, орлогч нарын ёс зүй, шалгуурыг бид харж үзэхгүй бол болохгүй болсон байгаа. Газрын тосны газрын дарга Д.Амарсайхан гэдэг хүнийг би сайн танихгүй л дээ. Сонин, хэвлэлээр энэ хүний царайг л хардаг юм. Энэ чухал агентлаг, газрыг энэ хүнээс өөр удирдах хүн Монголд байдаггүй юм байх даа. Эсвэл эрх барьж байгаа нам, улс төрчийн гар, хөлийн хүн ингээд ажлыг нь хийгээд хамгаалуулаад явж байдаг юм болов уу. Би ойлгохгүй байгаа. Ер нь тийм л юм байдаг байх.

Өнөөдөр Улаанбаатар зочид буудалд зөвлөгөөн, хэлэлцүүлэг маягийн юм боллоо. Тав, зургаан гишүүн оролцсон. Нөөцийн бодлогын талаар манай яамны нэг хүн мэдээлэл хийж байгаа юм. Танилцуулга, хөтөлбөр дээр тавьсан нь их том нэртэй. Монгол Улсын нүүрсний бодлого, эрчим хүчний салбарын сайд зэрэг хариуцлагатай хүн тавихаар ийм төлөвлөгөө гарсан байгаа юм. Тэгээд тэр хүний тавьж байгаа, ярьж байгаа юмыг сонсоод байхаар үнэхээр тэнд сууж байсан хэдэн гишүүдийн санаа их зовсон. Үнэхээр нүүрээ хийх газаргүй болоо гэдэг шиг. 

Нөгөө талаас төр хувийн хэвшил байнга санхүүжүүлэгч бүх компани, бүх хүмүүс нь ирчихсэн байдаг. Манай талаас очиж байгаа хүн нь гудамжны маягийн нөхөр гэж түрүүн Д.Ганхуяг гишүүн хэлсэн. Энэ үнэн л дээ. Тэнд сууж байна, дөрөв дэх хүн. Иймэрхүү хүмүүст төрийн ажил хариуцуулаад Монголын нүүр царай болгоод явж байдаг нь үнэхээр төр ямар ч хариуцлагагүй болсон. Төрийн нэр хүнд, төрийн чадавхи гэдэг юм байхгүй болчихсон байгаа юм. Энэ зүйлийг яах юм бол? Энэ талаар бага ч гэсэн Байнгын хороон дээр яригдсан юм байна уу? Улс төрчдийн гар, хөл болдог, гадны энэ чиглэлийн бизнес эрхлэгчидтэй хуйвалддаг хүмүүсийг төрийн ажлаас хөндийрүүлэх болоогүй юу? Энэ талаар яригдсан юм байна уу?

Г.Батхүү: -Байнгын хорооноос асууж байна гэж ойлголоо. Ц.Баярсайхан дарга хариулах уу?

Ц.Баярсайхан:. –Байнгын хороон дээр тодорхой албан тушаалтантай холбоотой зүйл яригдаагүй. Гэхдээ түрүүн хэлсэн. Энэ дээр ажлын хэсэг гараад ажиллаж байгаа. Ажлын хэсгийн ахлагч Р.Буд гишүүн сая Ц.Сэдванчиг гишүүний асуултад илүү тодорхой хариулт өгөх байх. 

Монгол Улсыг хөгжүүлэх сангийн хөрөнгөөс тодорхой нөөц бүрдүүлэх чиглэлээр Их Хурлын гаргасан тогтоол, энэ тогтоолын дагуу тодорхой арга хэмжээ авагдсан байна. Гэхдээ энэ явцад гарцаагүй тодорхой хэмжээний нефтийн бүтээгдэхүүний нөөцийн хадгалуулах хадгалалтын хөлс, өнөөдөр борлуулахад үнийн зөрүүгээс улсад 11 орчим тэрбум төгрөгийн алдагдал учрахаар байгаа нь бодитой зүйл. Энэ байдал цаашдаа тодорхой хэмжээгээр нэмэгдэх хандлагатай. Яагаад гэвэл бүтээгдэхүүн ямар хугацаанд борлогдох вэ, энэ шийдвэр өгснөөс хойш багагүй хугацаа өнгөрчихлөө. Тийм учраас энэ дээр ажлын хэсгийн ахлагчийн хувьд Р.Буд гишүүн нэмж хариулт өгөх байх гэж бодож байна.

Д.Дэмбэрэл: -Р.Буд гишүүн нэмж хариулъя.

Р.Буд: -Ажлын хэсгийн гишүүд нэлээн өргөн бүрэлдэхүүнтэй байгуулагдсан. Бид холбогдох хүмүүсээ Замын-Үүдийн шилжүүлэн ачих төхөөрөмжийн нөөцийн агуулгыг шалгуулсан, Толгойт дахь НИК, бусад концернийн агуулахын үйл ажиллагаатай очиж танилцсан. Энд үнэхээр хариуцлагагүй явдал байсан байгаа юм. Хариуцлагагүй гэдэг нь юу вэ гэвэл нэгдүгээрт, энэ чинь борлуулсан байгаа юм. Энэ шатахууныг хадгалаад байсан биш, хав дараагүй, борлуулсан. Борлуулсан мөртлөө хадгалалтын зардал гэж гэрээгээр маш их мөнгө авсан байгаа юм. Тийм учраас энэ дээр нарийвчилж, мэргэжлийн хүмүүс нь үзэж харах зайлшгүй шаардлага байна гэдгийг олон гишүүд надад санал болгосон. Үүний дагуу Засгийн газар холбогдох буруутай хүмүүстээ хариуцлага тооцох нь зүйтэй байх. 

УИХ-аас удирдлага нь томилогддог байгууллага биш. Тийм учраас бид аж ахуйн нэгжийн удирдлагуудыг энд авчраад хариуцлага ярих нь биш, эдгээр хүмүүс үүнийг сонсоод сууж байгаа нь сайшаалтай. Хариуцлага тооцох субъект нь эдгээрийг томилсон Засгийн газар байх ёстой. Тийм учраас УИХ-аас гарах тогтоолын төсөлд буруутай хүмүүст хариуцлага тооцох нь зүйтэй гэсэн шийдвэрийг бид тусгаж өгөх бодолтой байгаа.

Ер нь цаашдаа анхаарах зүйл бол, улсын төсөв өөрөө хуультай юм. Төсвийн тухай хууль батлагдаад төсвийн ерөнхийлөн захирагч нар хяналтаа тавиад явчихдаг. УИХ-аас төсвөөс гадуур ингэж эрх гаргаж, нөөц бүрдүүлэх чиглэлээр, үрийн будаа, мах мэтчилэнгийн нөөц бүрдүүлэлтээр зориулалтаар гаргаж байгаа мөнгөн дээр УИХ хяналт тавимаар юм билээ. Бидний ажлын хэсгээс нэг сургамж авч байгаа зүйл бол тусгай зориулалтаар сангуудаас болон бусад зүйлээр тодорхой хугацаагаар чөлөөлж байгаа сангуудан зарцуулалт, түүний хэрэгжилтэд хяналт тавих зайлшгүй механизм байх хэрэгтэй гэсэн ийм итгэл үнэмшил, сургамжийг бид эндээс авч байгаа гэж ойлгож байна. Баярлалаа.

Д.Дэмбэрэл: -Ц.Цэнгэл гишүүн асуултаа асууя.

Ц.Цэнгэл: -Баярлалаа. Энэ асуудал чухал манай нөөцтэй холбоотой чухал асуудал. Нөөцийн томоохон савууд дээр манай ямар хүмүүс хяналт тавьдаг нь тодорхой боллоо. Хяналт тавьдаггүй юм байна, эмх замбараагүй байдаг юм байна. Тэр нь тодорхой байна. Тусгай блон барих зөвшөөрөл өгчихдөг. Ялангуяа Рашаант өртөөг та нар мэднэ шүү дээ. Тэр томоохон өртөө тэр чигээрээ том нийлүүлэгч болж дууслаа. Энэ мэт газраас гадна яг олон улсын үйл ажиллагаа явуулдаг, жишээлбэл, Иргэний нисэхийн ерөнхий газарт хуучин шатахуун түгээх томоохон агуулах байдаг. Түүний хажуугаар АЗИТ компани бас шатахуун түгээх тодорхой нөөцтэй болсон байгаа юм. Нөөцөөсөө шууд онгоц рууграа хийдэг. Дараа нь Сод Монгол гээд том нөөц бий боллоо. Ингэхээр чинь хоёрхон том онгоц, дөрөв, таван жижиг онгоцтой мөртлөө шатахууны нөөцөлдөг сав нь улам ихсээд байна. Өрсөлдөөн нь зөв үү, буруу юу гэдэг талаас нь зөв байх. Харин аюулгүй ажиллагаа. Олон улсын нисэх буудал гэдэг чинь тодорхой харуул, хамгаалалт байдаг л байх. Үүнийг манайхаас хэн хянаж байна вэ? Энэ замбараагүй үйл ажиллагааг хэзээ зогсоох вэ гэдэг дээр хариулж өгнө үү.

Р.Буд гишүүний ярьж байгаагаар бол ер нь гарсан юм байна. Энэ замбараагүй үйл ажиллагаан дээр бид яаж цаашдаа хариуцлага тооцож, хэн нь Их Хуралд тайлангаа тавьж байх юм бэ? Р.Буд гишүүний хэлдэг яг үнэн л дээ. Улсын нөөцийн томоохон савуудыг бид хадгалдаг мах, будаа байна. Эдгээрийг ерөнхийдөө ямар гарын салаагаар урсгаж байгаа нь мэдэгдэхгүй байгаа шүү дээ. Энд зөвхөн газрын тосны нөөцтэй холбогдуулж ярьж байна. Цаашдаа ч Их Хурал харж үзэх ёстой. Нөөцийн 9 гэж байгаа. Яг нэг том нөөцийн газар хичнээн, хамгийн их нөөцөлдөг нь хэдээс хэдэн тонн байдгийг нэгдүгээрт хэлж өгмөөр байна. Аюулгүй ажиллагааг хаанаас, яаж хангаж байна вэ гэсэн асуултууд байна. 

Д.Дэмбэрэл: -Р.Буд гишүүн хариулъя.

Р.Буд: -Ц.Цэнгэл гишүүн хэлэлцэж байгаа асуудлаас гадна ер нь Иргэний нисэхийн байгууллагын аюулгүй байдалтай холбогдсон асуудлыг хөндөж ярьж байна. Үүнийг цаашдаа мэргэжлийн яамд анхаарах нь зүйтэй байх. Зам, тээвэр, барилга, хот байгуулалтын яамны сайдын эрхлэх асуудлын хүрээнд Иргэний нисэхийн ерөнхий газар хувь, хувьсгалын бүх компаниудын үйл ажиллагаа, олон улсын гэрээ, хэлэлцээр, мөн дотоодын Иргэний нисэхийн хууль, дүрмийн дагуу эднийд харьяалагдаж явагддаг. Тийм учраас энэ асуудлыг тэндээ анхаарч үзэх нь зүйтэй байх.

Би тантай нэг зүйл дээр санал нэг байна. Хэдийгээр цөөхөн онгоцтой ч гэсэн иргэний нисэхийн байгууллагууд, тэр дундаа олон улсын нислэгт явж байгаа нисэх онгоц, агаарын хөлгүүдийн аюулгүй байдлыг хангахад шатахуун цэвэр байх, стандартын байх асуудлууд их чухал. Танд замбараагүй байдал, хоёр, гурван газраас хангаж байгаа тухай асуудлын мэдээлэл байгаа юм шиг байна. Та өөрөө дэд бүтцийн сайд байсан хүн. Ийм мэдээлэл байгаа бол бидэнд өгөөд, ажлын хэсгийн санал, дүгнэлтэнд оруулаад яаманд нь хүргүүлж болох юм гэсэн зүйлийг хэлье.

Хоёрдугаарт, мах, улсын нөөцийн будааны зарцуулалтаар гаргаж байгаа мөнгөнд хяналт тавих нь зүйтэй. Энд анхаарч үзэх асуудал байна гэдэгтэй би санал нэг байна. Баярлалаа.

Д.Дэмбэрэл: -Баярлалаа. Н.Батбаяр гишүүн асуултаа тавья.

Н.Батбаяр: -Нефтийн бараа, бүтээгдэхүүнийг зарж, борлуулах тухай асуудал ярьж байна. Энэ асуудлыг яагаад ингэж оройтож оруулж ирж байна вэ? Яагаад эрт оруулж ирж болоогүй вэ гэсэн асуудлыг би тавих гээд байна. Үүнтэй холбогдуулан би Даш.Зоригт сайдаас асууя.

Сая хүмүүс асууж байна, үүнийг зарж, борлуулаагүй гэдэг юм уу, асуудал шийдээгүй буруутай хүн нь хэн бэ гэж асууж байна. Тэрийг хариулах хүн нь Даш.Зоригт сайд өөрөө л болох байх /салбар хариуцсан сайд/. Энд гэнэтийн ашгийн 68 хувийн татвараас олсон орлогоор бий болсон мөнгө болохоор би энэ дээр санаа зовж явдаг юм. Үүний үүх, түүхээс мэднэ. 2008 онд тэр үед нефть өндөр
 үнэтэй байх үед нь цаашдаа үнэ өсөөд байж магадгүй гэж болгоомжлоод нефтийн нөөц байгуулах асуудал яригдсан. Тэр үед нь өндөр үнэтэй байхад нь авсан. Сүүлд нь нефтийн үнэ буугаад ирэхэд яах вэ гэдэг асуудал болсон. Тэгвэл одоо хурдан хугацаанд борлуулчих, борлуулчихвал алдагдлыг бага дээр нь авч гарна гэдэг асуудлыг би өөрийн биеэр сайдад тавьж байсан. Тэр бүү хэл, зарим компаниуд үүнийг усаар нь өгчих, дараа нь буцааж авахдаа усаар нь ав, дээр нь 10 хувийн нэмэгдэлтэйгээр ав. Ингэвэл нэгдүгээрт, хадгалалтын хөлс төлөхгүй, хоёрдугаарт, илүү ашигтай болно гэсэн санал тавьж байсан. Тэрийг хүлээж аваагүй ээ. Тэгээд ийм алдагдалд орчихсон байгаа.

Өнөөдөр алдагдалд орсон хэмжээ чинь төгрөгөөр бол ийм гарч байна. Хэрвээ доллараар тооцвол энэ чинь дахиад илүү болно. Яагаад гэвэл нефть бүтээгдэхүүн авч байхад долларын ханш 1 мянга 200 байсан, одоо 1 мянга 400 болчихсон. Ханшийн зөрүүгээр бас тодорхой хэмжээний зөрүү дээр алдагдлаа хаачихаад байгаа юм. 

Нефть бүтээгдэхүүн зарах тухай саналыг Газрын тосны агентлагийнхан яамандаа олон удаа тавьж  байсан бичиг байдаг юм. Тэр дээр харамсалтай нь сайд хариу өгсөн юмуу, асууж шийдсэн юм байхгүй байгаа юм. Яагаад ийм байдалд хүргэв гэдгийг би Даш.Зоригт сайдаас асуух гээд байгаа юм. Манай Даш.Зоригт сайдын толгойд Оюутолгой, Тавантолгой хоёроос өөр юм байдаггүй юм шиг байгаа юм. Монголын эрчим хүчний салбар зөвхөн энэ хоёр гэж байгаа бол эндүүрэл ээ. Бусад юмаа бодож байхгүй бол болдоггүй юм шүү дээ. Танай салбар их өргөн, дэлгэр. Яагаад ийм байдалд хүргэв. Үүний хариуцлагыг хэн хүлээх вэ? Та хүлээх үү? Та хүлээхгүй гэж үзэж байгаа бол хэн хүлээх вэ гэдгийг хэлээд өгөөч гэж хэлэх гэсэн юм.

Дараагийн нэг асуудал үүнтэй холбогдохоос гадна өөр нэг сангийн асуудал байгаа. Буудайн сангийн асуудал. Монгол Улсыг хөгжүүлэх сангаас бараагаар байрлуулсан саванд буудайн сан байгаа. Тэр буудайн сангийн асуудлыг Засгийн газар хэзээ оруулж ирэх вэ? Тэрийг шийдэхгүй бол дахиад нефтьтэй адилхан асуудал тэнд өрнөж байгаа. Яагаад гэвэл буудайг өндөр үнэтэй байхад нь Засгийн газар авчихсан. Одоо буудайн үнэ дэлхийн зах зээл дээр буучихсан. Дахиад нефтьтэй адилхан байдал бий болж байгаа юм. Энэ асуудлыг хэзээ оруулж ирж, яаж шийдэх гэж байна вэ? Ийм хоёр асуудал байна. Хариулж өгнө үү. Баярлалаа.

Д.Дэмбэрэл: -Даш.Зоригт сайд хариулъя.

Даш.Зоригт: -Асуултанд хариулъя. Ажлаа аваад 2008 оны 11 дүгээр сард энэ нөөцийг борлуулах нь зүйтэй гэсэн асуудлыг Засгийн газарт оруулсан. Яагаад буцсан, юу болсон, хэн эсэргүүцээд юу болсон бэ гэдгийг шаардлагатай бол протоколыг нь аваад үзээрэй, гишүүн ээ.

11 дүгээр сард энэ асуудлыг оруулаад энэ нөөцийг авч үлдэх нь зүйтэй гэсэн Засгийн газрын шийдвэр гарсан. Тэгээд бид хавар нь энэ асуудал яригдсан учраас бид Хөдөө аж ахуйн яаманд дизелийг нь өгөөд, усаар нь эргүүлж авна. Яагаад гэвэл тухайн үедээ Атрын 3 дугаар аянд ашиглагдах дизель гэдэг утгаар нь өгсөн, зээлсэн байгаа. Зээлийн гэрээ нь байгаа.

Хариуцлага хүлээх юман дээрээ миний хувьд хүлээнэ. Асуудлыг би оруулж байсан. Засгийн газар дээр дэмжигдээгүй. Түүнээс хойш агентлагаас над дээр асуудал ирээгүй. Харин яагаад оруулж ирээгүй вэ гэдэг асуудал дээр би дахин хяналт шалгалт хийнэ. Тэгэхдээ үүрэг өгч байж, Сангийн яамтай хамтран 2009 оны эцсээр дахин асуудлыг оруулж шийдээд УИХ-д өргөн барьсан юм /байдал ийм болж байгаа учраас/. Тийм учраас хариуцлага хүлээх юман дээрээ би өөрийнхөө хувьд хүлээхэд бэлэн. Гэхдээ хүлээлгэх ёстой асуудлууд дээр нь энэ асуудал шийдэгдмэгц хүлээлгэнэ.

Д.Дэмбэрэл: -Баярлалаа. Гишүүд асуулт асууж, хариулт авлаа. Үг хэлэх гишүүн байна уу?

П.Алтангэрэл: -Энэ тогтоолын төслийг хэлэлцэх нь зүйтэй гэж үзэж байгаа. Ер нь аливаа нөөцийг бүрдүүлэхдээ алдагдалд орно гэдэг юмуу, ашиг олно гэдэг байдлаар бүрдүүлдэггүй шүү дээ. Улс өөрөө нөөцтэй байх шаардлагатай учраас нөөц бүрдүүлдэг. Тийм учраас нөөц бүрдүүлээд, энэ дээр мөрийтэй  тоглоомтой л адилхан шүү дээ. Эсвэл алдана, эсвэл ононо. Тийм учраас энэ асуудлыг хурдан шийдээд явах нь зүйтэй гэж бодож байгаа юм. Энэ асуудлыг ярьсан дээр нь би Эдийн засгийн байнгын хороонд хандаж нэг зүйл хэлмээр байна. Петро Чайна гэдэг Тамсагт үйл ажиллагаа явуулж байгаа газрын тосны үйл ажиллагаа бүтэн зогсчихоод байгаа юм. Энэ жил ямар ч үйл ажиллагаа явуулаагүй. Тэнд бүхэл бүтэн 1 тэрбум долларын хөрөнгө оруулчихсан гадаадын хөрөнгө оруулалтын том компани ямар ч үйл ажиллагаа явуулахгүй, зогссон. Тэр юунаас болж байна вэ гэвэл хөрөнгө оруулалтын гэрээгээ танайх өөрчил, өөрчлөхгүй бол ажлыг чинь зогсоолоо гээд зогсоочихсон. Гэтэл энэ өөрөө олон улсын гэрээ. Манай Засгийн газар, манай ажил хариуцаж байгаа яамныхан Газрын тосны хуулиа оруулж ирээд, гэрээгээр зохицуулах юмаа хийгээд, Монгол Улсын хуулийн дагуу та нар ажиллана гэхийн оронд үзэл баримтлалдаа ч байхгүй, Газрын тосны хуулиа ч батлаагүй байж тэнд бүхэл бүтэн ажил зогсоочихдог. Монгол Улс газрын тостой болох ажил нэг жил хойшилж байна. Энд хэн хохирох юм бэ? Монгол Улс л хохирч байгаа шүү дээ, орон нутаг хохирч байна. Тэнд өчнөөн олон хүн ажилтай байдаг, өчнөөн олон орон нутгийн компаниуд наад зах нь  бүтээгдэхүүнээ нийлүүлдэг юм. 

Газрын тосны олборлолт явуулах гээд, боловсруулалт эхлэх гээд байж байхад ажлыг нь бүтэн жилээр хойшлуулж, зогсоочихоод байгааг би Эрдэс баялаг, эрчим хүчний буруу гэж бодож байна. Хуулиа оруулж ирэхгүй, хуулиа гаргахгүй байж үл бүтэх юм тулгаад, бүхэл бүтэн компанийн, бүхэл бүтэн улс орны эдийн засагт нөлөөлөх хэмжээний ийм ажлыг зогсоочихоод зүгээр суугаад байдаг. Эдийн засгийн байнгын хороо Петро Чайна Дачин Тамсагийг юу болоод байгаа талаар сонсох хэрэгтэй гэсэн санал байна.

Д.Дэмбэрэл: -Баярлалаа. Д.Зоригт гишүүн үгээ хэлье.

Д.Зоригт: -УИХ-аас гарах тогтоолыг дэмжиж байгаа. Гэхдээ энэ том сургамж болж байна. 11 тэрбум төгрөгийн үнэтэй сургамж бид авч байна. Энэ мөнгөөр хэд хэдэн аймагт нэлээн хэдэн эмнэлэг, сургууль байгуулчих хэмжээний мөнгө. Уг нь УИХ, Засгийн газар, түүний харьяа байгууллагууд зохих дүгнэлт хийх байх. Хийнэ гэдэгт найдаж байгаа.

Сая П.Алтангэрэл гишүүний асуудалд гишүүдийн анхаарлыг хандуулъя гэж бодсон юм. Энэ бол  үе, үеийн Засгийн газрын мөрийн хөтөлбөрт хамгийн чухал зорилт болж ордог, стратегийн чухал асуудал байгаа. Газрын тосны өөрийн гэсэн нөөцтэй болох, тодорхой хэсгийг нь дотооддоо үйлдвэрлэж, хангадаг болох, Монгол орны хувьд маш чухал ач холбогдолтой ажил байгаа. Харамсалтай нь энэ ажил зогссон гэсэн мэдээллийг авч  байгаа нь харамсалтай сонсогдож байна.

Бид нэг улсаас 100 хувийн хараат байгаа. Эрдэнэтийн зэсээс олдог орлогоо үндсэндээ бид нефть бүтээгдэхүүний төлбөрт төлж байгаа. Тэгээд энэ чухал салбарт хийгдэж байсан томоохон хөрөнгө оруулалтын ажил зогсчихоод  хэдэн сар болж байгаа гэдэг мэдээллийг аваад үүний учрыг олж УИХ, Эдийн засгийн байнгын хороон дээр сонсох нь зүйтэй гэсэн саналыг гаргаж байгаа юм. Одоо мөрдөж байгаа Газрын тосны хууль, мөн байгуулсан гэрээнийхээ хүрээнд нийцэж байгаа юмуу? Ямар учраас зогссон юм бэ? Үүнийг Даш.Зоригт сайд илтгэл, сонсгол бэлтгэж Байнгын хороогоор танилцуулаач ээ гэсэн санал тавьж байна. Баярлалаа.

Д.Дэмбэрэл: -Баярлалаа. Н.Батбаяр гишүүн үгээ хэлье.

Н.Батбаяр: -Энэ тогтоолын төслийг дэмжиж байна. Маш хурдан батлах хэрэгтэй байна. Яагаад гэвэл өдөр бүр мөнгө алдагдаж байгаа учраас. Тэгж хийхдээ бас тодорхой үүрэг өгчихмөөр байна. Гаднаас орж ирж байгаа нефть бүтээгдэхүүний захиалгыг танайх нэгдсэн маягаар өгч байгаа шүү дээ .Тэгж өгөхдөө хойд талын талтайгаа тохирох асуудлыг та нар хийхгүй бол эндэхийн компаниуд чинь авч чадахгүй шүү дээ. Тийм учраас 7 дугаар сарын захиалга, 8 сарын захиалгадаа хувааж өгөөд, зохицуулах юмыг эртхэн хийчихсэн нь дээр. Тэртэй тэргүй энэ тогтоол гарах учраас. Тэгэхгүй бол хойд талын захиалгыг та нар зохицуулж өгөхгүй бол манай нефть компанийнхан танай энэ бүтээгдэхүүнийг худалдаж авч чадахгүй шүү дээ. Үүнийг зохицуулчихаарай гэж хэлмээр байна.

Хоёрдугаарт, үүнийг хариуцлага тооцохгүйгээр өнгөрч болохгүй. Сая Даш.Зоригт сайд хариулахдаа 2008 оны эцсээр Засгийн газрын хуралдаанд оруулсан гэж хэлж байна. Өнөөдөр 2010 оны 6 дугаар сар. Түүнээс хойш бүтэн нэг жил, зургаан сар болжээ. Нэг жил зургаан сарын хугацаа бол шийдэж болох хугацаа шүү дээ. Энэ дээр хариуцлага тооцох ёстой. Энэ чинь 10 тэрбум төгрөгийн асуудал биш, доллараар бодвол 20 тэрбум төгрөг болно. Тэгвэл 20 тэрбум төгрөг чинь овоо мөнгө. Одоо бид Монгол мал хөтөлбөрийг улсын хэмжээнд хэрэгжүүлэхэд жилдээ 10 тэрбум гэж байгаа. Монгол мал хөтөлбөрийг бүтэн хоёр жил санхүүжүүлэх мөнгийг нэг сайд унтаж байгаад алга болгочихож байгаа юм. Тэгэхээр энэ сайд нартайгаа, хэн нэгэнтэй хариуцлага тооцож, “ингэж болдоггүй юм, төрийн мөнгө гэдэг бол таны өсгөж, үржүүлж, зөв, зүйтэй зүйлд зарцуулж” байх гэдгийг ойлгуулж өгөхгүй бол “би яахав” гээд суугаад байдаг хүмүүс олон болчихлоо. Хариуцлага тооцох асуудлыг хамт ярихгүй бол болохгүй гэдгийг хамт хэлэхийг хүсэж байна. 

Дээр нь үүнтэй холбогдуулж ярихад цаашдаа бид нефть бүтээгдэхүүний нөөцтэй байх ёстой юу гэдэг асуудлыг бас нэг мөр шийдэх ёстой. Зайлшгүй нефть бүтээгдэхүүн нөөцлөх хэрэгтэй. Яагаад гэвэл Монгол Улс импортлогч орон. Тийм учраас аюулгүй байдлын үүднээс тодорхой нефть бүтээгдэхүүн байх ёстой. Гэхдээ нефтийн бүтээгдэхүүний нөөцтэй байхын тулд эх үүсвэрийн асуудал шийдэгдсэн байх ёстой, тэр нь байнгын эргэлтэнд байх ёстой, өөрийн савтай байх ёстой. Тэгээд хадгалалтын зардал нь төсөвт нь тусгагдсан байх ёстой юм. Тэгж иж бүрнээр нь шийдсэн байдлаар асуудалд хандах ёстой гэдгийг хэлэхийг хүсэж байна. Дээр нь энэ асуудал яригдаж байгаатай холбогдуулан Д.Дэмбэрэл дарга аа, та протоколд тэмдэглүүлж байгаад Засгийн газарт бас нэг үүрэг  өгмөөр байна. Үүний хажуугаар буудайн нөөцийн сан байгаа. Тэр буудайн нөөцийн санг бас хөдөлгөөнд оруулахгүй бол дэлхийн зах зээлийн үнэ дахиад доош яваад байна шүү дээ. Бид өндөр үнэтэй үед авчихсан. Тэр үед зах зээлийн үнэ тийм байсан. Одоо тэгвэл цаашид алдагдал багатай гаргахын тулд яах вэ? Үгүй бол бид энэ жил буудайн экспорт хийх үү? Тэрийг яаж дэмжих вэ? Намар буудай орж ирэх үед нь буудайны импорт, гурилын импортын татварыг бодлогоор хязгаарлах. Үүнийг асуудал болгож хэлэлцэхгүй бол дахиад ийм асуудал гарахыг үгүйсгэхгүй байгаа шүү гэдгийг хэлэхийг хүсэж байна.

Д.Дэмбэрэл: -А.Тлейхан гишүүн үгээ хэлье.

А.Тлейхан: -Баярлалаа. 2008 онд 44 тэрбум төгрөгөөр бэлдсэн газрын тосны үнэ өнөөдөр 49 тэрбум болж нэмэгдсэн. Эргээд зарна гэхээр дахиад 9 тэрбум төгрөгийн алдагдал хүлээх байдалтай байна. Бидний бэлдсэн юм маань ямар байдалтай эдийн засгийн аргаар явж байгаа нь харагдаж байна. Энэ чинь улсын өмч учраас иймэрхүү байгаа юм. Хэрвээ хувийн өмч байсан бол ингэж алдаад байхгүй шүү дээ. Эндээс харахад бид сар тутам хагас тэрбум төгрөгийн алдагдал хүлээгээд байна шүү дээ. Ийм байдалтай байж болохгүй. Тийм учраас түрүүн гишүүд хэлж байна. Үүнийгээ хурдан борлуулж зарах, алдагдлыг аль болохоор багасгах юм руугаа орох нь зүйтэй. Сая зарим гишүүд, тухайлбал, Н.Ганбямба гишүүн хэлж байна. Эхлээд хариуцлага хүлээгээд дараа нь заръя, тогтоол гарч болохгүй гэж байна. Тэгж болохгүй ээ. Тогтоолыг хурдан гаргая, хариуцлагын асуудал аяндаа яригдах биз. Хариуцлага гэдэг дээр хамгийн гол нь хадгалалтын гэрээний асуудал байгаа. Хадгалалтын гэрээг л эргэж харж, ийм өндөр хэмжээний хөрөнгө, мөнгө төлөх ёстой байсан уу, үгүй юу гэдгийг эргэж харах ёстой юм. Энэ талаар нэгэнт Эдийн засгийн байнгын хорооны ажлын хэсэг дүгнэлт, гаргаж цаашид авах арга хэмжээг тодорхой болгож, хариуцлагын асуудал ярихыг хүлээхгүйгээр энэ асуудлыг хурдан шийдэж, борлуулж, энэ алдагдлыг аль болохоор багасгаж, төрийн мөнгөний алдагдлын хэмжээг бууруулах нь зүйтэй. Тийм учраас үүнийг гишүүд дэмжиж тогтоолоо хурдан хэлэлцэж батлах талаар дэмжлэг үзүүлэхийг хүсэж байна. Баярлалаа.

Д.Дэмбэрэл: -Баярлалаа. Гишүүд бүгд дэмжиж үг хэллээ.

Санал хураалт явуулъя.

Газрын тосны бүтээгдэхүүнийг худалдан борлуулах тухай УИХ-ын тогтоолын төслийг хэлэлцэх нь зүйтэй гэсэн Эдийн засгийн байнгын хорооны саналаар санал хураалт явуулж байна.

Санал хураалтад  43 гишүүн оролцож, 37 гишүүн зөвшөөрч, 86.0 хувийн саналаар хэлэлцэх нь зүйтэй гэж үзлээ.

Анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Цагаа сунгаад хоёр асуудал хэлэлцье.

Ц.Баярсайхан гишүүн үг хэлье.

Ц.Баярсайхан: -Мэдээж, Байнгын хороон дээр ажлын хэсэг үргэлжлүүлж ажиллаад гарах шийдвэрийн төслийг боловсруулж оруулж ирнэ. Зөвхөн худалдан борлуулах асуудал, улсын орлогод авахыг нь маргааш чуулганы завсраар Байнгын хороог хуралдуулчихаад тогтоолыг маргааш гаргавал дээр байх гэж бодож байна.

Д.Дэмбэрэл: -Энэ асуудал мөнгөн төгрөг урсаж хүнд байдалд оруулж байгаа бол Байнгын хороо ажлаа зохион байгуулаад ороод ирвэл хэлэлцэж болно.

Улаан буудайн асуудлыг Байнгын хороо Засгийн газарт бичиг явуулаарай. Бас иймэрхүү байдал явж байх вий. Сая Н.Батбаяр гишүүний хэлснийг Байнгын хороо хяналт тавиад шийдье.

Хоёр асуудал хэлэлцье. Нэг нь хөрөнгө орлогын мэдүүлэг, Олон хүүхэдтэй эхийн урамшууллын асуудал.

Арван нэг. Олон хүүхэд төрүүлж, өсгөсөн эхийг урамшуулах тухай, Хуулийн зарим зүйлийг хүчингүй болсонд тооцох тухай хуулийн төсөл /хэлэлцэх эсэх/.

Хууль санаачлагчийн илтгэлийг УИХ-ын гишүүн Д.Оюунхорол танилцуулна. Д.Оюунхорол гишүүнийг индэрт урьж байна.

Д.Оюунхорол: -УИХ-ын дарга, эрхэм гишүүд ээ.

Олон хүүхэд төрүүлж өсгөсөн эхийг урамшуулах тухай хуулийн төслийг УИХ-ын гишүүн Д.Оюунхорол, Н.Батбаяр, Р.Буд, Б.Чойжилсүрэн, Д.Арвин, П.Алтангэрэл, Р.Гончигдорж нарын 20 гаруй гишүүд санаачлан УИХ-д өргөн мэдүүлсэн билээ. 

Хүн амын амьжиргааны өртөг өндөр болж ажилгүйдэл, ядуурлын төвшин өссөнөөс 1 мянган эхэд ноогдох төрөлтийн тоо эрс багассан байна. Мянганы хөгжлийн зорилтод суурилсан Үндэсний хөгжлийн цогц бодлогод хөдөлмөрийн чадвартай хүн амын тоог тууштай нэмэгдүүлэх, эхийн төрөлтийг дэмжин хүн амаа өсгөхөөр хүн ам зүйн бодлогоо тодорхойлсон билээ. Олон хүүхэд төрүүлж, өсгөсөн эхчүүдийг одонгоор шагнах улсын тэтгэврийг өргөтгөн нэмэгдүүлэх тухай хуулийг 1957 оны 4 дүгээр сарын 03-ны өдөр БНМАУ-ын Их Хурлаас баталж, энэ хуулиар найм ба түүнээс дээш хүүхэд төрүүлж өсгөсөн эхэд Эхийн алдар-1 дүгээр зэргийн одон, таваас найм хүртэл хүүхэд төрүүлж өсгөсөн эхэд Эхийн алдар-2 дугаар зэргийн одонг шагналын хамт тус тус олгож байхаар хуульчилсан. Энэ нь тухайн үеийн хүн амын тоо, иргэдийн амьдралын боломж, цалин, орлогыг харгалзан тогтоосон нь тухайн үедээ хүн амыг өсгөхөд тодорхой үр дүнгээ өгсөн юм.

2009 оны статистик судалгаагаар Монгол Улсад нийт 541 мянга 149 өрх тоологдож, нэг өрхөд дунджаар хоёр хүүхэд ноогдож байгаа нь төрөлт багассан, хүн амын амьжиргааны өртөг өөрчлөгдсөн, хүүхдийн тоо нь хүн амын бодлогод нөлөөлөх үүргийг гүйцэтгэж чадахгүй болсныг харуулж байгаа юм. Улс орны эдийн засгийн бодит өсөлт нь хөдөлмөрийн чадвартай хүн амын тооноос шууд хамаардаг тул тодорхой хугацааны дараа өөрийн орны найдвартай ажиллах хүчнийг бий болгох, эрх зүйн зохистой орчныг бүрдүүлэх шаардлагатай байна. 

Дээрх нөхцөл, байдлыг үндэслэн зургаа буюу түүнээс дээш хүүхэд төрүүлсэн эхэд Эхийн алдар-1 дүгээр зэргийн одон, дөрвөн хүүхэд төрүүлж өсгөсөн эхийг Эхийн алдар-2 дугаар зэргийн одонгоор шагнаж урамшуулал олгож байхаар Олон хүүхэд төрүүлж өсгөсөн эхийг урамшуулах тухай хуулийн төслийг санаачлан боловсрууллаа.

Түүнтэй холбогдуулан 1957 онд баталсан Олон хүүхэд төрүүлж өсгөсөн эхүүчдийг одонгоор шагнах, улсын тэтгэврийг өргөтгөн нэмэгдүүлэх тухай хуулийн хоёрдугаар зүйлийг хүчингүй болгох тухай хуулийн төслийг хамтад нь хэлэлцэн шийдвэрлэх нь зүйтэй гэж үзэж байна.

УИХ-ын дарга, эрхэм гишүүд ээ. УИХ-ын чуулганы нэгдсэн хуралдаанаар хэлэлцэн шийдвэрлэж өгөхийг хүсье. Баярлалаа.

Д.Дэмбэрэл: -Д.Оюунхорол гишүүнд баярлалаа.

Илтгэлээс асуух асуулттай гишүүн байна уу?

Х.Баделхан: -Нэг асуулт асууя. Сая илтгэлд төрөлтийн тоо буурсан байна гэж хэлж байна шүү дээ. Тэр эхчүүдийн төрөлтийн тоо буурч байгаа нь юутай холбоотой вэ? Бидний хасаад байгаа хүүхдийн мөнгөтэй холбоотой юм биш үү? Энэ хуулийн төслийг дэмжиж байгаа. Эхчүүдийг дэмжих нь зүйтэй. Хүүхдийн төрөлт буурч байгаа шалтгаан нь чухам юунаас болж байна вэ гэсэн асуулт байна.

Д.Оюунхорол: -Х.Баделхан гишүүний асуултанд хариулъя. Ер нь 1957 онд батлагдсан энэ хуулиар эхчүүдийг өөрөөр хэлбэл, хүүхдийг өсгөж төрүүлээд, өсгөж байгаа энэ асуудлыг төрийн бодлогын төвд тавьж, хүн амын бодлогоо дэмжиж ирсэн. 1957 онд баталсан хуулийг өнөөдөр 2010 онд батлах тухай асуудлыг бид ярьж байгаа учраас тухайн үеийн амьдралын хэв маяг, загвар, гэр бүлийн үнэт зүйл яаж хадгалагдаж байсан, гэр бүл олон хүүхдээ төрүүлж өсгөе гэдгийг төр яаж дэмжиж байсан гэдэг нь маш тодорхой заалтууд.

2009 оны статистикаар авч үзэхэд хүүхдийн тоо эрс буурсан. Ер нь дунджаар өнөөдөр нэг өрх ойролцоогоор хоёр хүүхэдтэй байна гэсэн статистик судалгаа гарсан байгаа. Энэ нь 541 мянган өрхөд байгаа хүүхдийн тоог дундажлахад ийм тоо гарч байгаа учраас ер нь  цаашдаа хүн ам зүйн бодлогоо нэмэгдүүлэх шаардлагатай юм. Өнөөдөр зах зээлийн нийгэмд амьдралын өртөг өссөн байна, бидний үеийн хүүхнүүд дөрөв, зургаан хүүхэд төрүүлж байгаа тохиолдлууд цөөхөн байгаа учраас энэ нь нэлээн түлхэц болох гэж бид ойлгож байгаа. Тийм учраас хүүхдийн тоог цөөрүүлэх нь зүйтэй юм гэсэн зүйлийг баримталж оруулж ирсэн. Манай Н.Батбаяр гишүүн нэмж хариулж болно.

Д.Дэмбэрэл: -Нэмэх шаардлага байна уу?

Кёкүшюзан Д.Батбаяр гишүүн асуултаа асууя.

Кёкүшюзан Д.Батбаяр: -Одоо байгаагаараа 2 дугаар одонтой нь 50 мянган төгрөг, 1 дүгээр зэргийн одонтой нь 100 мянган төгрөг нь хэвээр байх уу? 2 дугаар зэргийн одон дээр нь 500, 1 нь 1 сая төгрөг байна. Аль нь юм бэ гэдгийг ойлгохгүй байна. Хууль батлагдахад алийг нь ойлгох вэ? Тодорхой хэлж өгнө үү.

Д.Дэмбэрэл: -Д.Оюунхорол гишүүн хариулъя.

Д.Оюунхорол: -Байнгын хорооны хуралдаанаар хэлэлцээд, уг асуудлыг дэмжээд одоогийн олгож байгаа 50 мянга, 100 мянган төгрөгөө хэвээр үлдээнэ. Хүүхдийн тоог бууруулж, одонгоо олгодог болгоё гэж бид өчигдөр Байнгын хорооны хуралдаанаар шийдвэрлэсэн.

Д.Дэмбэрэл: -Баярлалаа. Гишүүд асуулт асууж, хариулт авлаа. 

Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн А.Тлейхан танилцуулна. А.Тлейхан гишүүнийг индэрт урьж байна. Цаг сунгасан, санал хураалттай. Гишүүдийг оруулах хэрэгтэй.

А.Тлейхан: - УИХ-ын дарга, эрхэм гишүүд ээ. 

УИХ-ын гишүүн Д.Оюунхорол, П.Алтангэрэл, Н.Батбаяр, Р.Буд нарын нэр бүхий 26 гишүүн “Олон хүүхэд төрүүлж өсгөсөн эхийг урамшуулах тухай” хуулийн төслийг санаачлан боловсруулж 2010 оны 6 дугаар сарын 14-ний өдөр УИХ-д өргөн мэдүүлсэн билээ.

Энэхүү хуулийн төслийг хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2010 оны 6 дугаар сарын 23-ны өдрийн хуралдаанаар хэлэлцлээ.

“Олон хүүхэд төрүүлж өсгөсөн эхийг урамшуулах тухай” хуулийн төслийг хэлэлцэхтэй холбогдуулан УИХ-ын гишүүн Н.Батбаяр, Р.Гончигдорж, Г.Занданшатар нарын нэр бүхий гишүүд санаачлан боловсруулж, 2008 онд УИХ-д өргөн мэдүүлсэн, 2010 оны 01 дүгээр сарын 26-ны өдөр тус Байнгын хороогоор анхны хэлэлцүүлгийг нь хийсэн “Олон хүүхэд төрүүлж өсгөсөн эхийг урамшуулах тухай” хуулийн төслийг Монгол Улсын Их Хурлын чуулганы хуралдааны Дэгийн тухай хуулийн 16.4-т заасны дагуу хууль санаачлагчид нь дээрх төслүүдийг нэгтгэн нэг төсөл болгон хэлэлцүүлэхийг зөвшөөрсөн болно.

“Олон хүүхэд төрүүлж өсгөсөн эхийг урамшуулах тухай” хуулийн төслийг УИХ-ын чуулганы нэгдсэн хуралдаанаар хэлэлцүүлэхийг хуралдаанд оролцсон гишүүдийн олонхи нь дэмжлээ.

УИХ-ын эрхэм гишүүд ээ. “Олон хүүхэд төрүүлж өсгөсөн эхийг урамшуулах тухай” хуулийн төслийг хэлэлцэх эсэх асуудлаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Д.Дэмбэрэл: -А.Тлейхан гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу?

-Алга байна.

Үг хэлэх гишүүн байна уу?

-Алга байна.

Санал хураалт явуулъя.

Олон хүүхэд төрүүлж өсгөсөн эхийг урамшуулах тухай хуулийн зарим зүйл, заалтыг хүчингүй болсонд тооцох тухай хуулийн төслийг хэлэлцэх нь зүйтэй гэсэн Байнгын хорооны саналаар санал хураалт явуулж байна.

Санал  хураалтад 40 гишүүн оролцож, 35 гишүүн зөвшөөрч, 87.5 хувийн саналаар хэлэлцэх нь зүйтэй гэж үзлээ.

Энэ хуулийг Нийгмийн бодлого, боловсрол, соёл, шинжлэх ухааны байнгын хороонд анхны хэлэлцүүлэг хийхээр шилжүүллээ.

Дараагийн асуудал.

Арван хоёр. Төсвийн байгууллагын удирдлага, санхүүжилтийн тухай хуульд нэмэлт оруулах тухай, Ашигт малтмалын тухай хуульд өөрчлөлт оруулах тухай хуулийн төслүүдийг хэлэлцье.

Хууль санаачлагчийн илтгэлийг УИХ-ын гишүүн Д.Дамба-Очир танилцуулна. Д.Дамба-Очир гишүүнийг индэрт урьж байна.

Д.Дамба-Очир: -УИХ-ын эрхэм гишүүд ээ. Монгол Улсын ашигт малтмалын нөөц дээр тулгуурлан байгалийн баялаг ихтэй бүс нутаг, орон нутгийг дэмжсэн эдийн засгийн идэвхтэй бодлого явуулснаар улс орныхоо нийгэм, эдийн засгийг хурдтай хөгжүүлэх, ажлын байр, ажил эрхлэлтийг нэмэгдүүлж, бүс нутгийг хөгжүүлж, төвлөрлийг сааруулж, иргэдийн амьдрал, ахуйг сайжруулах бүрэн боломжтой юм.

Үүний дагуу ашигт малтмалын салбараас олсон орлогыг тухайн орон нутгийн төсөвт тодорхой хувиар хуваарилж байгаа билээ. Орон нутагт ашигт малтмалын салбарын хөгжлийг түргэтгэхийн тулд стратегийн ач холбогдолтой болон бусад ордуудыг эдийн засгийн эргэлтэнд оруулах асуудлыг бодитойгоор хэрэгжүүлж, түүнээс олсон орлогыг иргэддээ хүртээх. Оюутолгой, Тавантолгой, Эрдэнэтийн баяжуулах үйлдвэр зэргийг түшиглэн Зэс, молибдений үйлдвэр байгуулах, мөн Хөвсгөлийн Фосферит, Эрдэнэтийн Зэсийн химийн технологийн аргаар хослон ашиглах нь тус бүс нутгийн манай эдийн засгийн хөгжилд чухал нөлөө үзүүлэх юм.

Монгол Улсын Ашигт малтмалын хуулийн 58 дугаар зүйлд зааснаар Ашигт малтмалын нөөц ашигласан төлбөрийг улсын болон тухайн ашигт малтмалын орд байршиж байгаа орон нутгийн төсөвт төвлөрүүлэн ашигт малтмалын нөөц ашигласан төлбөрийн 10 хувийг тухайн сум, дүүргийн 20 хувийг тухайн аймаг, нийслэлийн, үлдсэн 70 хувийг улсын төсөвт тус тус хуваарилах бөгөөд орон нутагт хуваарилах ашигт малтмалын нөөц ашигласан төлбөрийн хэмжээ нь аймаг, нийслэл, сум, дүүргийн жилийн төсвөөс хэтрэхээргүй байна гэж хуульчилсан байгаа юм. 


Монгол Улсын нэгдсэн төсвийн тухай хуульд ашигт малтмалын нөөц ашигласан төлбөрийг дээрх байдлаар хуваарилж, орон нутгийн хөгжил, нийгмийн асуудлыг шийдвэрлэж байхаар зохицуулсан ч бодит амьдрал дээр хэрэгжихгүй байгаа юм. Учир нь ашигт малтмалын нөөц ашигласан төлбөрийн хэмжээ нь аймаг, нийслэл, сум, дүүргийн тухайн жилийн төсвийн дүнгээс хэтрэхгүй байна гэсэн хуулийн заалтыг баримтлан жилийн төсвөөс бага хэмжээгээр хуваарилж ирсэн болно. Энэ нь орон нутгийн хөгжлийг сааруулах, тухайн бүс нутагт очиж ажиллах, амьдрах иргэдийн хүсэл сонирхлыг бууруулах зэрэг сөрөг үр дагаварыг бий болгож байгаа юм.

Иймд орон нутгийг хөгжүүлэх, цаашлаад бүс нутгийн эдийн засгийн чадавхийг сайжруулахын тулд дээрх хуулиудад заасан ашигт малтмалын нөөц ашигласан төлбөрийн хувь хэмжээг бодитой болгож зохицуулалтыг нэг мөр томъёолж хуульд нэмэлт, өөрчлөлт оруулах замаар эрх зүйн орчныг бүрдүүлэх нь нэн чухал гэж үзэж энэ хуулийг санаачилсан болно. Баярлалаа.

Д.Дэмбэрэл: -Д.Дамба-Очир гишүүнд баярлалаа. Хууль санаачлагчийн илтгэлээс асуух асуулттай гишүүн:

Ц.Мөнх-Оргил: -Баярлалаа. Хууль санаачлагчаас хоёр асуулт асуух гэсэн юм. Нэгдүгээрт, төвлөрлийг сааруулах, тэр дундаа санхүүгийн төвлөрлийг сааруулах, орон нутгийн эрх мэдлийг бэхжүүлэх саналуудыг дэмжинэ. Энэ чухал санал, чухал арга хэмжээ мөн. Гэхдээ ашигт малтмал ашигласны нөөцийн төлбөр буюу royalt-ыг тухайн орон нутагт нь илүү хэмжээгээр үлдээх маягаар төвлөрлийг сааруулах, санхүүгийн бие даасан байдлыг бэхжүүлэх арга зам нь мөн үү, үгүй юу? Энэ чинь яваандаа ашигт малтмал ихтэй, том орд газрууд ихтэй аймаг, сумд нь бэхжээд тэлээд явчихдаг, тийм нөөцгүй аймаг, сумд нь хоосон хоцордог ийм тогтолцоо руу явах аюул байгаа шүү дээ. Дэлхийн улс, орнуудын түүх, хөгжлийг хараад байхад бололцоотой нэг хэсэг нь бололцоогүй нэг хэсэгтэйгээ сүүлдээ тулдаг, муудалцдаг ийм юм руу орох аюул байдаг. Арга зам нь зөв юмуу гэж асуух гэсэн юм.

Хоёрдугаарт, одоо хуулинд заасан байгаа заалтын 10, 20, 70 хувийн хэрэгжилт ямар байна вэ? Миний ойлгосноор бол тэр хуулийн хэрэгжилт хангалтгүй байгаагаас үүдэн тэрийг амьдралд бодитой болгох гээд хууль санаачлагчид ийм юм оруулаад ирэх шиг боллоо. Үүнийг хэлж өгөөч.

Гуравдугаар, Засгийн газраас нэгдсэн төсвийн тухай хуулийг сая хэлэлцээд, өргөн барих гээд байна шүү дээ. Тэр дээр төсвийн төвлөрлийг сааруулах, орон нутагт төсвийн эрх мэдэл хуваарилах асуудал дээр нэлээн зарчмын өөрчлөлтүүд гарч байна гэж би ойлгосон. Манай ажлын хэсгээс ч гэсэн тийм саналууд хуулинд нь өгсөн байгаа. Энэ өргөн барьсан хуулиа Нэгдсэн төсвийн хуулийг хэлэлцэхэд хамтран хэлэлцүүлэх бололцоо байна уу? үгүй юу? Ийм гурван асуултанд хариулт өгөөч.

Д.Дэмбэрэл: -Хариулъя.

Д.Дамба-Очир: -Ц.Мөнх-Оргил гишүүний асуултанд хариулъя. Энэ хуулийг хоёр жилийн өмнө УИХ-ын гишүүд санаачилсан юм. Тэгээд нэгдсэн төсөвтэй холбоотой, бусад орон нутгийг биеэ даасан байдлын санхүүжилтийг сайжруулахтай холбоотой зэрэг олон хуулиуд зэрэгцэн орж ирж байсан учраас үүнийг аваад хоцорчихоод байсан юм. Одоо УИХ-аар royalt-ын асуудал буюу ашигт малтмалын нөөц ашигласны төлбөртэй холбоотой асуудал яригдаж байна. Орон нутгийн санхүүгийн бие даасан байдал яригдаж байгаа учраас давхар хэлэлцүүлэх нь зүйтэй юм гэж  би бодож байгаа юм.

Нэгдсэн төсвийн хууль Сангийн яам, Засгийн газраас өргөн барьчихсан байгаа. Нэгдсэн төсвийн хууль дотор ашигт малтмал ашигласны нөөцийг орон нутагт үлдээхээр ямар ч заалт байхгүйгээр, тэр чигээр нь улсын төсөвт татахаар оруулаад ирчихсэн байгаа юм. Тийм учраас би УИХ-ын гишүүдээс нэг зүйл гуйх гэсэн юм. Энэ хуулийг хэлэлцэх эсэх дээр нь шийдчихье. Тэгээд хэлэлцэх явцад үнэхээр орон нутагт эдийн засгийн хувьд бие даасан байхаар тооцоо, бүх юм нь болж байвал энэ хуулийг татаж авсан ч болно. Тийм болохоор  өнөөдөр яг тэр итгэл үнэмшил нь алга байна. Нэгдсэн төсвийн хууль хэлэлцэж байх үед энэ хуулийг давхар хэлэлцээд явах юм. Өнөөдөр хэлэлцэх эсэхийг хэлэлцэхээр шийдээд өгөөч ээ гэж би та бүхнээс гуйх гэсэн юм.

Асуултанд хариулахад, нөөцийн татварыг орон нутагт үлдээж байна уу гэвэл үлдээхгүй байгаа юм. 10 хувь, 20 хувь, 30 хувь гэдгийг алийг нь ч үлдээхгүй, өнөөдрийг хүртэл явж ирж байна. Нэг ийм эвгүй хандлага сүүлийн үед анзаарагдаж байгаа. Орон нутгийн удирдлагууд татвар төвлөрүүлэх, татвар авах сонирхолгүй болж эхэлсэн. Яагаад гэвэл орон нутагт нь ямар нэгэн байдлаар хөрөнгө мөнгө үлдэхгүй байгаа юм. Орон нутгийг хөгжүүлэх санд нь хөрөнгө үлдэхгүй, сонирхол бүрдэхгүй байгаад байгаа учраас сүүлийн үед татварыг төсөвт төвлөрүүлэх талаар хүртэл хойрго ханддаг болсон.

Хоёрдугаарт, аймгийн Засаг дарга нар, аймгийн удирдлагууд ч тэр, орон нутагт өөрсдийгөө хөгжүүлэх,  орон нутагт татварыг, орон нутгийн санд мөнгө бүрдүүлэх талын сонирхол байхгүй яваад байна гэдгийг би давхар хэлэх гэсэн юм.

Д.Дэмбэрэл: -Баярлалаа. Р.Буд гишүүн асуултаа тавья.

Р.Буд: -Баярлалаа. Д.Дамба-Очир гишүүнээс хоёр, гурван зүйлийг тодруулъя. 

Нэгдүгээрт, улсын хэмжээнд байгаа 330 сум, 21 аймаг чинь бүгд ашигт малтмалын ордуудаар хангагдсан гэдэг юмуу, нөөцөөөр бүгд жигд биш шүү дээ. Тийм учраас энд эерэг, сөрөг нөлөөлөл их гарна. Үүнийг тооцож үзэв үү?

Хоёрдугаарт, сумдаар нь аваад үзвэл эдийн засгийн хувьд тэгш биш байдал бий болно. Түүнтэй холбоотойгоор янз, янзын сөрөг нөлөөлөл одоо ч гэсэн гарах гээд байгаа юм биш үү? Тийм учраас ядаж аймгийн хэмжээнд нь тооцож үзэж болсонгүй юу гэсэн хоёр дахь асуулт.

Гуравдугаарт, цаашдаа манай гишүүдийн дунд ч  яригддаг. Ер нь улс  орныг эрчимтэй хөгжүүлье гэвэл засаг захиргааны нэгжийн бүтцийг боловсронгуй болгох тухай асуудал ярьдаг. Үүнийг би айхтар том төсөл хийгээд хэрэгжүүлэхэд сонгуулиас сонгуулийн хооронд дөрвөн жилийн хугацаанд их төвөгтэй байх. Үүнийг ямар аргаар шийдэж болох вэ гэвэл зориуд тодорхой сумдыг сонгож аваад, ойлгомжтой байгаа шүү дээ. Сум дундын эмнэлэг, сургуультай, хуучин төсөв, төлөвлөгөөгөөр хөгжлийнх нь концепци тодорхой болчихсон тэр сумдад эдийн засгийн арга механизмаар хөрөнгө оруулалтыг түлхүү хийгээд байх хэрэгтэй. Тэгж байгаад бүтцээ бий болгоод, цаашдаа сумдынх нь, нөгөө сумд нь тэртэй тэрхгүй эдийн засгийн хүчирхэг бааз бий болоод ирэхээр сургууль соёл нь шилжиж байна, сургуулийнх нь хүүхдүүд цөөн болж байна. Тэр хэмжээгээр төвлөрлийг сааруулж, зохистой бүтцээр сум, суурин газраа бий болгох боломжтой байх. Тийм учраас бүсчилсэн хөгжлийн, ялангуяа сумдыг бүсчилсэн хөгжлийн юмтай уялдуулан авч үзэв үү? Ийм бодол танд энэ явцад  төрсөн үү?  Тэгэхгүй бол өнөөдрийн байгаа нутаг дэвсгэрийн харьяаллаар нь хэдэн уурхай нь өгөөжөө өгнө гэвэл хэдхэн сум баяжина.  Манай Сүхбаатар аймагт гэхэд гурав, дөрөвхөн сум бий. Бусад нь өнөөдөр ч гэсэн хүнд байгаа юм. Тийм учраас ийм зохистой харьцаанд ядаж аймгаар нь авч үзэх, нэг хавтгай дээр, эсвэл бүсчилсэн байдлаар авч үзэх ийм бодол байна уу? Ийм тооцоо судалгаа хийж үзэв үү. Ийм байж болох уу гэсэн асуултууд байна. Баярлалаа.

Д.Дамба-Очир: -Ганц ашигт малтмал гэхгүйгээр би түрүүн хэлсэн. Өөр чиглэлийн аймаг, орон нутгийн удирдлагууд орон нутгаа хөгжүүлэх, орон нутгийнхаа санг бүрдүүлэх талын ашиг сонирхол зайлшгүй байхгүй бол сүүлийн үед зөвхөн татаас авчихаад сууж байгаа юм. Яагаад гэвэл бүгдийг нь төв дээр нь төвлөрүүлэн авчихаж байгаа учраас ийм байгаа гэдгийг би нэгдүгээрт хэлье.

Хоёрдугаарт, Эрдэнэтийн байдлыг би Р.Буд гишүүнд хэлэх гэсэн юм. Юу вэ гэвэл  төсөвт Эрдэнэт 40 байтугай 40 гаруй хувийг бүрдүүлж байгаа юм. Орон нутгийн төсөвт ноднин 33 тэрбум төгрөг  бүрдүүлчихээд тэрнээсээ нэг төгрөг ч авч чадахгүй байгаад байгаа юм.  Өөрөөр хэлбэл, Эрдэнэт бол Монгол Улсыг нэлээн тэжээж байгаа мөртлөө өнөөдөр хоёр төгрөг аваад орон нутгийнхаа дэд бүтцийн асуудал, бага асуудлыг шийдэж чадахгүй байгаад байгаа юм. Бүх юм УИХ дээр явагдаад байна гэдгийг би дахин хэлье. Энд би суучихаад худаг, халуун усны асуудал яриад, 3 сая төгрөгийн асуудал яриад сууж байгаа юм /инээдмийн л байгаа юм/. Байдал өнөөдөр ийм л байгаа.

Би түрүүн хэлсэн. Гишүүд маань нэг зүйлийг сайн ойлгоорой гэсэн. Би 10 хувь, 20 хувь, 30 хувь гэдгийг өгөх гэж байгаа асуудал биш ээ. Үүнийг өгч чадахгүй байгаа, өгөхгүй байгаа учраас би орон нутгийн төсөвтэй тэнцэхүйц хэмжээний мөнгийг л “нэмж олгоё” гэдэг өгүүлбэрийг л оруулж ирэх гэсэн юм. Энэ нь энэ хувьтай харьцуулбал маш бага төсвүүд. Өөрөөр хэлбэл, Эрдэнэт гэхэд 3 тэрбум хүрэх, үгүйтэй л төсөвтэй аймаг шүү дээ гэдгийг та бүхэнд ойлгож хандаасай гэж би хэлэх гэсэн юм. 

Эцэст нь, манай явагдаж байгаа асуудал бол төсөв бүрдүүлж байгаа, төсвийн орлогыг бүрдүүлж байгаа асуудал бол үндэс сууриараа сонирхолтой, аж ахуй аваад явж байгаа хүмүүс сонирхолтой байхаар хуулийн зохицуулалт алга байна гэдгийг би та бүхэнд хэлэх гэсэн юм. Баярлалаа.

Д.Лүндээжанцан: -Энэ хуулийн төслийг ярьж байхад өнгөрсөн Их Хурал дээр маш их яриа болсон. Эрдэнэт юмуу Оюутолгой, таван толгой 20, 30 хувь, 10 хувийг орон нутагт нь үлдээнэ гэвэл хүн ам цөөнтэй, биеэ даасан холбооны улс болчих гээд. Тэр их мөнгийг яах вэ дээ. Аргаа бараад нэг шалгуур тавьсан нь тухайн төсвөөс илүүгүйгээр. Төсвийн хэмжээнээс илүүгүй гэхээр төсвөө жигдхэн болчихоод үнэхээр орон нутагтаа шийдэх асуудлууд дээр хүндрэл учраад. 

Монгол Улсын Үндсэн хууль гэж байна, Үндэсний хөгжлийн үзэл баримтлал гэж байна. Цогц бодлого. Монгол улс нийтээрээ жигд  тархаан байрлана. Өргөн уудам газар нутагтай учраас зовлон байгаад, тархаан байрлахаас өөр аргагүй байгаа юм. 

Ашигт малтмалын хувьд орлогыг нь нэмээд өгчихөөр хэдхэн аймаг дээр төвлөрөөд, бусад аймгууд нь, сум нь эзгүйрэх ийм аюул байгаад байгаа юм. Үүнийг гаргахын тулд зөв, оновчтой хэлбэрийг олохын тулд  20, 30 параметр, олон хүчин зүйлийг судалж үзээд, оновчтой хэлбэрийг олох шаардлагатай байгаа юм. Нэг аймаг юмуу, нэг сумынх нь төсөв нөгөө сумынхаа төсвөөс нэмж хуваарилна гээд байна шүү дээ /нэг дахин/. Тэгэхээр хоёр дахин илүү төсөвтэй сум, аймаг гэдэг юм гарч ирээд Үндсэн хуулийн зарчимтай харшлаад явчих гээд байгаа юм. Үүнийг л их бодож, нарийн судалгаа хиймээр юм шиг байна.

Харин төвлөрлийг сааруулах саналтай санал нэг байна. Би саналаа хавсаргаад хэлчихье гэж бодож байна. Д.Дамба-Очирын энэ саналын хэлэлцэх эсэхийг шийдээд, дараа, дараа хэлэлцэх юман дээр ашиглах ийм архивын материал болгоод хадгалбал яасан юм бэ гэсэн саналтай байна. Би дэмжье гэсэн бодолтой байна.

Д.Дэмбэрэл: -Голдуу санал хэллээ. Д.Дамба-Очирт санал байна уу?

-Алга байна. Баярлалаа.

Гишүүд саналаа хэллээ. Үг хэлэх хүн байна уу?

-Алга байна.

Төсвийн байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Б.Чойжилсүрэн танилцуулна.

Б.Чойжилсүрэн:  -Улсын Их Хурлын дарга, эрхэм гишүүд ээ,

             Улсын Их Хурлын гишүүн Д.Дамба-Очир нарын гишүүд Төсвийн байгууллагын удирдлага, санхүүжилтийн тухай хуульд нэмэлт оруулах тухай, Ашигт малтмалын тухай хуульд өөрчлөлт оруулах тухай хуулийн төслүүдийг 2010 оны 3 дугаар сарын 29-ний өдөр Улсын Их Хуралд өргөн мэдүүлсэн билээ.   

Уг хуулийн төслүүдийн хэлэлцэх эсэх тухай асуудлыг Төсвийн  байнгын хороо  2010 оны 6 дугаар сарын 22-ний өдрийн хуралдаанаараа хэлэлцлээ.

Ашигт малтмалын нөөц ашигласны төлбөрийн хэмжээ нь аймаг, нийслэл, сум, дүүргийн тухайн жилийн төсвийн дүнгээс хэтрэхээргүй байхаар зааж хуульчилсан нь орон нутгийн хөгжлийг сааруулах, тухайн бүс нутгийн эдийн засгийн чадавхид сөргөөр нөлөөлж, тухайн бүс нутагт очиж ажиллах, амьдрах иргэдийн хүсэл сонирхлыг бууруулах зэрэг сөрөг үр дагаврыг бий болгож байгаа тул   Төсвийн байгууллагын удирдлага санхүүжилтийн тухай хуулийн 57 дугаар зүйлд "Ашигт малтмалын нөөц ашигласны төлбөрийг аймаг, нийслэл, сум, дүүргийн тухайн жилийн төсөвт түүнтэй тэнцэхүйц хэмжээгээр нэмж хуваарилна" гэсэн 57.5 дахь хэсэг нэмэх нь зүйтэй гэж төсөл санаачлагч үзжээ. Төсвийн байгууллагын удирдлага, санхүүжилтийн тухай хуульд уг нэмэлтийг оруулсантай холбогдуулж Ашигт малтмалын тухай  хуулийн 58.2 дахь хэсэгт өөрчлөлт орох шаардлагатай болсон байна.  

Төсвийн байнгын хорооны хуралдаанаар хуулийн төслүүдийг хэлэлцэх үед   Улсын Их Хурлын гишүүд төсөл санаачлагчаас асуулт асууж, тодорхой хариулт авсан болно.

Байнгын хорооны хуралдаанд оролцсон гишүүдийн олонхи нь төслүүдийг чуулганы нэгдсэн хуралдаанаар хэлэлцүүлэх нь зүйтэй   гэж үзлээ.

 Орон нутгийн эрх мэдлийг цаашид нэмэгдүүлэх шаардлагатай байгаа тул уг хуулийн төслийн цаашдын хэлэлцүүлгийн үед Засгийн газраас Улсын Их Хуралд өргөн мэдүүлэх Төсвийн хуулийн шинэчилсэн найруулгын төсөлтэй хамтатган хэлэлцэх нь зүйтэй  гэж үзсэн болно.    

 
Улсын Их Хурлын эрхэм гишүүд ээ,

 
Улсын Их Хурлын гишүүн Д.Дамба-Очир нарын өргөн мэдүүлсэн Төсвийн байгууллагын удирдлага, санхүүжилтийн тухай хуульд нэмэлт оруулах тухай, Ашигт малтмалын тухай хуульд өөрчлөлт оруулах тухай хуулийн төслүүдийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

Д.Дэмбэрэл: -Б.Чойжилсүрэн гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу?

Л.Гүндалай: -Баярлалаа. Байнгын хороон дээр иймэрхүү судалгаа хийгдсэн үү? Ямар сум, багууд, аль эсвэл аймгуудад ашигт малтмалаас орлого олох боломжууд байдаг юм. Жишээлбэл, Эрдэнэт, Ханбогд суманд, бусад уул уурхай ашиглаж байгаа энэ сумдад, газруудад хэр зэрэг их хэмжээний мөнгө цугларч байгаа юм бэ? Тэндээс нь нутаг орныг нь хөгжүүлэхэд зориулж хэдэн төгрөг өгч болох юм бэ? Тэгвэл улсын төсөвт яаж нөлөөлөх юм бэ? Мөн ард олонд, нутаг, оронд нь ямар үр нөлөө үзүүлэх юм, юу дутагдаад байгаа, ямар зүйл жил бүр төсөвлөж болох талаар хийсэн тодорхой судалгаа байна уу?

Хоёрдугаарт, Монгол Улсын ашигт малтмал бол бүх ард түмний өмч гэж байгаа. Нэгэнт бүх ард түмний өмч гэж байгаа бол бас тэр суманд амьдарч байгаа хүмүүст ашигт малтмал нь байгаа гэдгээрээ тэр хүмүүст ямар нэгэн байдлаар төсвөөс илүү их хөрөнгө оруулалт очих ч юмуу, энэ бүх байдал нь Монгол Улсын Үндсэн хуультай хэр зэрэг зохицож, нийцэж байгаа юм бэ? Бид Үндсэн хуулин дээрээ шударга байх, тэгш байх энэ зарчмуудыг тусгаж өгсөн. Үүнд нийцэж байгаа юм уу? Ер нь Монгол Улс өөрөө ядуу, буурай орны тоонд орж байгаа. Тэгэхээр орж ирж байгаа ашигт малтмалын ашиг орлогыг одоохондоо ард иргэндээ жигд, шударгаар хувааж байх нь зөв байх гэж би хувьдаа бодож байгаа. Тэр суманд байгаа гэдгээрээ илүү ихийг авч, илүү их төсвийн хөрөнгө оруулалтаар мөнгө, төгрөг тэнд үлдэх нь нэг талаар шударга бус. Нөгөө талаар бас бодолцож үзэх л асуудал болчихоод байгаа юм. Хууль дүрэмтэйгээ, шударга ёстойгоо энэ чинь хэр зэрэг нийцэж байна вэ? Жишээлбэл, Эрдэнэтээс орж ирж байгаа зэсийн орлого та бидний орлого. Үүнийг улсын төсөвт хураагаад авдаг болохоос биш, Эрдэнэтийн хүмүүст илүү хуваарилж өгдөг юм байдаггүй шүү дээ. Одоо Өмнөговь аймагт нэлээн юм гарчихлаа, тэр сумынх нь тодорхой хэмжээгээр илүү их мөнгөтэй болоод байгаа. Гэтэл бусад сумдын хүн ам нь ямар нэгэн байдлаар хоцрогдоод. Өнөөдөр малгүй айл их байна, зам тавигдаагүй газар их байна. Бид өнөөдөр хүүхдийн мөнгөө өгч чадахгүй явж байна, ажилгүй, орлогогүй хүмүүс их байна. Гэтэл нэгхэн сум руу маш их мөнгө орох ийм боломж, бололцоог нээж байгаа нь шударга ёсонд хэр нийцэж байна вэ? Үндсэн хуульд хэр нийцэж байна вэ? Тодорхой судалгаа байна уу? Хийсэн ажил байна уу? Ажлын хэсэг гарсан уу? Энд өгсөн тооцоо байхгүй байна шүү дээ. Гишүүд юм санаачлаад ороод ирдэг. Сэтгэлийн хөдөлгөөнөөр хийгээд байгаа юмуу гэдэг нь ер мэдэгдэхгүй юм. 

Их Хурлын дарга ч гэсэн энэ дээр хариулж болох уу? Асуудлууд орж ирэхдээ яагаад хоёрхон хуудас дээр бичээд орж ирээд байна вэ? Энэ бол бас нэлээн чухал асуудал. Аливаа юмыг тооцоо, судалгаатай хийж гаргахаас ингэе, тэгье, энэ суманд, энэ аймагт ийм ашигт малтмал байна. Эндээс нь ийм юм өгдөг болчихъё гэсэн маягаар хандмааргүй байна. Ер нь ард түмэндээ энэ мөнгийг өгөх нь зөв, улс орон, нутаг хөгжих нь зөв. Яаж вэ гэдгийг гаргасан уу гэдгийг асуумаар байна.

Д.Дэмбэрэл: -Уг нь Байнгын хорооноос асууж байгаа юм байна. Д.Дамба-Очир гишүүн хариулах уу?

Д.Дамба-Очир: -Би Л.Гүндалай гишүүнийг ойлгож, хүлээж авч байна. 10 хувь, 20 хувь гэдэг бол бидний үед биш, үүний өмнө энэ хуулийг баталчихсан шүү дээ. Хэрэгжихгүй байгаа гэдгийг хэлэх гэсэн юм. 

Хоёрдугаарт, Сангийн яамтай бид хоёр жилийн хугацаанд хуулиа санаачлаад явсан гэсэн. Сангийн яамтай тооцоо судалгааг хийсэн. Харин 10 хувь, 20 хувиас нь бүр багасгаад, гэхдээ бодитойгоор орон нутагт нь хөгжүүлэх санд нь багахан хэмжээний мөнгө орж ирье гэж яригдаж байгаа юм. Нийт төсөв бүрдүүлж байгаа аймгуудын хэмжээнд нийлүүлээд үзвэл энэ маш бага мөнгө байгаа гэдгийг би танд  хэлэх гэсэн юм. Би тооцоог УИХ-ын гишүүдэд тараагаад өгье. Тийм учраас би ойлгож, хүлээж авч байна. Баярлалаа.

Д.Дэмбэрэл: -Л.Гүндалай гишүүний асуулт, Д.Лүндээжанцан даргын хэлээд байгаа зүйл бол анхаарах асуудал. Нэг хэсэг томоохон цар хүрээтэй орд газар ашиглаж байгаа аймаг, сумынх нь баахан бялхсан юм хуваарилчихсан юм. Түүнийгээ яаж зарах вэ гэж байхад бусад газруудад тэр нь хуваарилагдаагүй, зарим газар хоосон байж болохгүй л дээ. Монгол Улс нэгдмэл улс. Тийм учраас үүнийг улсын төсөвт татаж хуваарилж, зөв зохицуулах ёстой.

Д.Дамба-Очир гишүүн, та нар энэ тооцоогоо сайн хийе. Үүнийг хэт туйлшруулж ер болохгүй. Орон нутагт эрх хэмжээ дээшлүүлэх гэж байна нь энэ, юм зарах ёстой гэж байгаад хэтэрхий цааш нь туйлшруулаад явбал наадах чинь буруу болно шүү. Үүнийг анхны хэлэлцүүлгийн явцад тооцож үзэж оруулж ирнэ биз дээ. 

Гишүүд Байнгын хорооны санал, дүгнэлтээс асуух асуултаа асуулаа.

Үг хэлэх гишүүн алга байна.

Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналаар санал хураалт явуулъя.

Санал хураалтад 44 гишүүн оролцож, 27 гишүүн зөвшөөрч, 61.4 хувийн саналаар хэлэлцэх нь зүйтэй гэж үзлээ.

Энэ хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Ашигт малтмалын хайгуулын тусгай зөвшөөрлийг шинээр олгохыг хориглох тухай хуулийн эцсийн найруулга дээр саналтай гишүүн байна уу?

-Алга байна.

Эцсийн найруулга сонслоо.

Баярлалаа. Өнөөдөр нэлээн амжилттай хуралдлаа. Гишүүдэд баярлалаа. Маргааш 10 цагаас чуулганы хуралдаанаа үргэлжлүүлье. Өнөөдрийн хуралдаан өндөрлөлөө.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

